
Na-ndua Ni Tiaa San Mateo
saha Jesucristu

Nansa nisa nani xii Jesucristu

1 Na-yohd nduu tutu nacdni saha ana nduu xii
Jesucristu. Iin yohotéhé-ya nduu David, te iin
yohotéhé David ma nduu Abraham. 2Te Abraham
yucdn, ni ia iin dehe-ne nani Isaac. Te Isaac ma, ni
la stnd iin déhe-ne nani Jacob. Te Jacob ma, ni ia
stnd iin dehe-ne nani Juda, xi stna cuaha fani-ne.
3Te Judd ma, ni cacu ui dehe-ne, iin-ne nani Fares,
te inga-né nani Zara. Te Tamar nani dihi Zara ma.
Daani, Fares ma, niia stna iin dehe-ne nani Esrom.
Te Esrom ma, niia stnd iin déhe-ne nani Aram. 4 Te
Aram ma, niiastndiin dehe-ne nani Aminadab. Te
Aminadab ma, ni ia stna iin déhe-ne nani Naason.
Te Naasén ma, ni ia stna iin dehe-ne nani Salmon.
5 Te Salmoén ma, ni ia stnd iin déhe-ne nani Booz.
Te Rahab nani dihi Booz. Daani, ni nandaha Booz
ma xi Rut, te iin déhe-ne nani Obed. Daani, Obed
ma, ni ia stnd iin déhe-ne nani Isai. © Te Isai ma,
ni ia stnd iin dehe-ne ni sanduu rey David. Daani,
David ma, ni ia stna iin dehe-ne nani Salomon. Te
dihi Salomén ma nduud nécuachi faha ni sanduu
Nahadihi Urias antes.

7 Daani, ni ia stnd iin déhe Salomén ma nani
Roboam. Te Roboam ma, ni ia stnd iin déhe-ne
nani Abias. Te Abias ma, ni ia stna iin dehe-ne nani
Asa. 8 Te Asama, niiastndiin déhe-ne nani Josafat.
Te Josafat ma, nila stnd iin dehe-ne nani Joram. Te
Joram ma, ni ia stnd iin déhe-ne nani Uzias. ° Te

Uzias ma, ni ia stnd iin dehe-ne nani Jotam. Te
Jotam ma, ni ia stnd iin déhe-ne nani Acaz. Te
Acaz ma, niia stnd iin déhe-ne nani Ezequias. 10 Te
Ezequias ma, ni 1a stnd iin déhe-ne nani Manasés.
Te Manasés ma, ni ia stna iin déhe-ne nani Amon.
Te AmOn ma, ni ia stnd iin dehe-ne nani Josias.
11Te Josias ma, ni ia stnd iin deéhe-ne nani Jeconias,
Xi stnd dava ga fani-né. Te divi tiempu yucan ni
catava te-nuu Babilonia nehiviraza-nda cuahan-ne
presu nde fiuu-te.

12 Daani, na ndod6-né fiuu Babilonia yucan,
dandu niiastna iin déhe Jeconias ma nani Salatiel.
Te Salatiel ma, ni ia stna iin dehe-ne nani Zoroba-
bel. 13 Te Zorobabel ma, ni ia stnd iin dehe-ne nani
Abiud. Te Abiud ma, ni ia stnd iin dehe-ne nani
Eliaquim. Te Eliaquim ma, ni ia stna iin dehe-ne
naniAzor. 14Te Azor ma, niiastndiin dehe-ne nani
Sadoc. Te Sadoc ma, ni ia stna iin dehe-ne nani
Aquim. Te Aquim ma, ni ia stnd iin déhe-ne nani
Eliud. 15 Te Eliud ma, ni ia stnd iin déhe-ne nani
Eleazar. Te Eleazar ma, ni ia stnd iin déhe-ne nani
Matan. Te Matan ma, ni ia stna iin déhe-ne nani
Jacob. 16 Te Jacob ma, ni ia stnd iin déhe-ne nani
José. Te divi José ma nduu il Maria dihi Jesucristu.

17 Nayucandud, nsidaa xii-yd yucan, Uxin ctimi
ni sanduu-ne decuénde tiempu xi Abraham xi
décuende tiempu xi David. Daani, ndoo uxin cuml
ga-né déecuende tiempu xi David xi décuénde quivi
cuahan-ne presu fiuu Babilonia. Daani, después
ndoo uxin cumi ga-né décuende tiempu xi Cristu.

Nansa ni tiinutt Jesucristu fiuhivi yoho
18 Cunaha-nsid, doh6 ni cuu na ni tuinuu Jesu-
cristu. Sani ndiadi tnuhu nandaha dihi-ya Maria

xi José. Doco tafidha ga coo-ne xi nécuachima,
te ni sacufivhu méeé xi-ne ni quida Espiritu Ii
xi Dios. 19 NayUcandud, ni nacani ini José
na-chicd vaha tahndé tnuhu xi-ne cahan-né, doco
ma cachi vate-néa, vachi necuachi vaha nduu-né,
te co-cuni-ne cultnuhu nehivi Maria. 20 Doco na
nacani il ini-ne quida-ne ducan, ni sani-ne ni nde-
cunu iin angel xi Stoho-nda Sefior nuu-né, te dohd
ni cachi dngel ma xi-né:

—Cunini-ni, José, descendencia xi David; masa
yuhi-ni nandaha-ni xi Marfa. Vatuni cunduu-ne
Nahadihi-ni, vachi méeé xi-ne fuhu-ma, mée saha
Espirituli xi Dios ndud-vé, 21 Te icimi-vé tlinuli-vé,
cunduu-ve iin mée tiaa, te Jesds cunani-ve, vachi
icumi-ya dacdcu-ya neéhivl xi-ya nuu cuachi-ne —ni
cachi angel.

22 Pues divi ducdn ni cuu nsidadjan saha-fia ni
cuu ndisa fia-ndua ni cachitnuthu Stoho-nda Sefior
antes na ni cahan iin ana cdhan cuenta xi-ya, te ni
cachi-ne:

23 Cunaha-nsia, icami coo méeé xi iin fiaha chii
nduu seforita; te nu sani tuinuu-vé, dandu
cunani-vé Emanuel, vachi cuni cacha ma
fa-sani quesaa Dios cutnaha-ya xi-nda
ndua.

24 Daani, ni nsicuihnu ini José, te nacua ni
cachi angel ma xi-né, divi ducan ni quida-ne,
ni nandaha-né xi Maria na-cunduu necuachima
fNahadihi-ne. 25 Doco cOni ia-ne xi nécuachima
décuéndé ni tuinul mée ma. Te Jesus ni
saclnani-ve.

2

Nansa ni casaa rey nchichi nuu Jesus, te ni

cahvi-néya

1Tiempu xi rey Herodes ni sandua na ni tuinut
Jesus fiuu tii Belén id ladu Judea. Dandu ni casaa
necuachi nchichi fiuu Jerusalén; ladu ndé cana ora
ni quixi-ne. 2 Te ni ndacatnuhu-né:

—:Indu i4 mée ni thinuu-xi, divi méé cunduu
rey xi nécuachi Judea? Vachi ndé cand ora sani
Xini-nsi sitndu cachitnuhu saha-ya; te vichi vaxi-nsi
cahvi-nsiya —ni cachi-ne.

3 Dandu rey Herodes, na ni xinitnuhu-te
Nna-ndua ndacatnuhu neécuachima, ni nduloco-te,
mii-té xi nsidaa ga stnd néhivl fiuu Jerusalén.
4 Nayucandua, ni cana-te dutu chica xi-idonuu, x1
stna nécuachi dacuahad ley ij, te ni Xican tnuhu-té
nuu-né indi fiuu cuahan tuinuu Cristu. S Te ni
naxiconihi-né nuu-té, cachi-ne:

—Divi fiuu tii Belén ia ladu Judea. Vachi ducan ni
tiaa iin necuachini cahan cuenta xi Dios sanahandé
cachi-ya:

6 Cunaha mii-nsid nécuachi fiuu Belén ia ladu
Judea: madi fiuu chica c4-ndiad nduu ndé
ndoo-nsia; coo, divi fia-chica ndiaa ndua
nuu nsidaa fiuu nahnu ladu xi-nsia, vachi
divi fiuu mii-nsid icimi tuinuu mii-ya ana
cusahnu, te icumi-yd cunuu-ya nehivi xi,
divi nehivi raza-nsia Israel.

7Daani, ni cana dehé Herodes nécuachi nchichi
ma, te ni ndacatnuhu vaha stna-te nuu-né indu
tiempu meru ni tui sitnuu ma. & Dandu ni
techuun-tené cuhun-né nuu Belén, cachi-te xi-né:

—Cuahan-nsia fHuu ma, te ndacatnuhu
vaha-nsia nansa ndisa id saha méé ma, dandu
nacachitnuhu-nsia xi’, vachi yuhu, cuni stnai
cuhin cahvi stnai-ve —ni cachi-te.

9 Daani, na ni nsihi ni saciinaha nécuachi nchichi
ma nuu-té fa-jaan, dandu ni quihin-ne ichi
cuahan-ne. Te cunaha-nsia, yucan ni natui tu
sitnuu ni xini-ne antes ladu Xinu ord. Te ni
sacodonuu-si nuu-né ni saa-si ni ndoo-si diqui-xi
nacua ndé id méeé ma. 10 Nayucandud, ydha ga ni
cudil ini-né na ni xini tu-ne sitniu ma. 11 Dandu ni
caquihvi-ne vehe, te ni xini-ne mée ma xi dihi-vé
nani Maria. Te ni tutuyuhu-né fiuvhu nuu-vé, te
ni cahvi-néve. Dandu ni nacuna-ne fia-fithu
fa-cuica-né, te ni dacuatihvi-néya, divi oro xi
inciensu xi tatna nani mirra. 12 Doco después
ni sani-ne ni cachitnuhu Dios xi-né fia-ia peligru:
masa nayaha-ne ndé id rey Herodes. Naylcandua,
inga ichi ni naquihin-ne manuhu-né fiuu-ne.

Nansa ni xinudehé José xi Maria xi mée Jesus
cuahan-ne fiuu Egipto
13 Dandu, na sdmanuhu nécuachi nchichi, ni
sani stnd José, ni xini-ne iin angel ni quixi nuu
Stoho-nda Sefior. Te doho ni cachi angel ma:
—Ndacuiin-ni, tnii-ni mée, te cundaca-nive
XxI mamd Xxi-ve cuahan-nsia fuu Egipto
cunudéhé-nsia. Te divi fiuu ma icumi-nsia
cundoo-nsia nde cachi sai cachitnuhi xi-nsia.
Vachi icimi Herodes nanducu-tévé fia-cahni-tévé
—ni cachi angel ma.
14Nayucandud, mate fivu ndud, doco ni ndacuiin
José ni saca-ne mée ma xi dihi-vé, te ni quihin-ne
ichi cudhan-ne fiuu Egipto. 15 Te fiuu ma ni san-
doo-ne décuénde ni xihi Herodes. Te divi ducan
ni cuu saha-na ni cuu ndisa palabra yoho ni ca-
chitnuhu Stoho-nda Sefior antes na ni cahan iin

ana cdhan cuenta xi-ya: “Décuénde fiuu Egipto ni

cani Déhemanl’ fia-ndixi-ya”.

Nansanidandacurey Herodes fia-cuinsidaa meéeé
tiaa ladu fiuu Belén

16 Daani, na ni xini Herodes coni ndulécod
necuachi nchichi saha fia-ndua ni cachi-te, dandu
yaha ga ni xida ini-te. Nayucandud, ni techuun-te
soldadu ni sahan ni casahni xi nsidaa mée tiaa
ndod fiuu Belén xi inicutu stnd ladu yucan,
nsidaa luchi cuati xicda ul cula cuahan tixi-xi,
ni casahni-tévé, vachi fid-jaan nduu tiempu ni
cachi necuachi nchichi na ni ndacatnuhu Herodes
nuu-né. 17 Nayucandud, quivi jadn ni cuu ndisa
fa-ndua ni cachitnuhu Jeremias sanaha na ni
cahan-né cuenta xi Dios, te dohdé ni cachi-ne:

18 Tjacu tnand cuaha-né ladu fuu Rama. Sacu
necuachl naha, te cdna-ne, divi nécuachi
descendencia xi Raquel. Saha méé xi-ne
sacu-né; ni ma cul cahnde ini-ne, vachi coo
ca-ve,

19Daani, José, ia va-ne fiuu Egipto. Dandu ni saa
quivi ni xihi rey Herodes. Te ni sani tu José inga
xichi, ni xini-neéiiniin dngel ni quixi nuu Stoho-nda
Sefior, 20 te cachi dngel ma xi-né:

—Ndacuiin-ni, cuaca-ni mée xi dihi-vé, te naxi-
cocuiln-nsia fiuu Israel, vachi sani xihi nehivi cuni
cahnj xi-vé.

21 Nayucandud, ni ndacuiin José, ni saca-neve
xi dihi-vé manuhu td-né fiuu Israel. 22 Doco ni
xinitnuhu-ne sadandacui dehe Herodes ma nani Ar-
quelao, cusdhni-te lugar xi nsi-yua-té ladu Judea.
Naylcandud, ni yuhi-né nuht-né ladu ma. Daani,
inga xichi ni sani-né, ni cachitnuhu Dios fia-ndisa
ia peligru. Nayucandud, ni yaha-ne chicd nuu-xi

decuénde ladu Galilea, 23 ni saa-ne iin fiuu tii
nani Nazaret, te yucan ni candoo-ne. Pues, divi
ducan ni cuu saha fia-ni cuu ndisa palabra ni
cacachitnuhu profeta xi Dios sanaha fia-divi fiuu
Nazaret cunduu fiuu-ya, cachi néhivi.

3

Nansa ni cahan Juan Bautista sahu ndé nduu
yucu

1 Daani, después ni quixi Juan Bautista yucu i
laduJudea. Te ni quesaha-né cahan-neé sahu yucan,
2 cachi-ne xi nehivi fia-ni naxicoculin ini-ne saha
cuachi-ne, vachi sa-ituu cuni-né cusahnu mii-ya ia
ansivi.

3 Pues divi Juan ma nduu ana ni cachitnuhu
Isaias saha-xi na ni cahan-neé cuenta xi Dios, te ni
tiaa-ne doho:

Tiacu cdhan fuerte ana cahan yucu, te cachi-ne
xi-nda fia-nsidandoo-nda (anima-nda) na
ian nduvii ichi ndé yaha Stoho-nda Sefior, te
ichi ndda cundua.

(Ducdn ni cachi Isaias sanaha.)

4 Te Juan ma, doo idi sicamellu ni sandixi-ne, te
iin quisi ni cuyucun sivhma tixi-ne. Te sicaxi ndudi
Aufiu yucu ndud nisa itiacu-ne.

5Daani, cuaha néhivi fiuu Jerusalén xi cuaha stné
nehivi ladu Judea, xi stnd nehivi ndod yatni yute
Jordan, nsidaa-né ni casaa-né nuu Juan yucan. ¢ Te
ni cuhii-né ni quida nécuachima ini yute ma na ni
datui-ne cuachi-ne.

7Doco ni xini Juan fia-vaxi stnd cuaha necuachi
fariseu xi cuaha stnad necuachi saduceu, cuni-ne

cuhil stna-ne. Naylucandua ni cachi-né xi
nécuachima:

—Mii-nsia, na quidd c00, ducdn quida-nsia,
vaxi-nsia yoho xinudéhé-nsia nuu castigu icumi
quixi. ¢Ana divi ni cachi xi-nsia fia-quida-nsia
ducdn? 8 Cunaha-nsid, xifiuhu quida ndisa-nsia
cumplir nacua ndia ica quida-nda na naxicOculin
ndisa ini-nda saha cuachi-nda. ° Ni masa cdhan
cuadu-nsia cachi-nsia ini-ni mii-nsia fia-divi Abra-
ham nduu yohotéhé stna-nsia, te fiayucandud coo
ni-ifiaha cuu xi-nsia. Vachi cunaha-nsia, decuénde
stnd yuu ndod yohd, vatuni nanduu stnd nahi
descendencia xi Abraham, nu cuni Dios. 10 Te
vichi sa-14 cuahan (cachi-ya indu néhivi nihi-xi
castigu), na ian cuahan-nda nacaxin-nda yutnu
c6-cana fruta, te nihi-nda hacha cahnde-ndanu
coco-nu, Pues ducan icami cuu stnd xi néhivl
co-quida vii. 11 Vachi yuhu, tecuil quida ii’
mii-nsia na cuu-nsid arrepentir; doco nchicun
ga vaxi ana chica cahnu poder-xi nuu yuhu: te
ni co-natui (cundui nahi mozo xi-ya) fia-chindei
quee ndisan-ya. Doco mii-yd, tixi Espiritu Ti xi
Dios icumi-yd quida il-ya anima-nsia. Te na
quida fiuhu, ducan icumi-ya quida stna-ya xi-nsia
(dandafnuhu stna-ya fia-cé-ndiad). 12 Te vichi sa-ia
cuahan-ya quida-ya na ian quida-nda xi trigu,
dandiachi-ndafia xi yutnu chipala decuendé ndi-
achi nsihi trigu ndoé nuu fivhu, dandu nunia,
chivaha-ndand, doco mihi-fia, coca. Te divi
ducan icumi-yd quida stna-ya (xi néhivl fuhivi:
nehivi xi mii-ya, cacu-ne; doco nehivi dava ga),
nicanicuahan icimi-né coco-ne —ni cachi Juan.

Nansa ni cuhii Jests

13 Daani, ni quee Jesus ladu Galilea, cuahan-ya
yute Jorddn ndé ia Juan, vachi cuni-ya quida ii
necuachima-ya. 14 Doco necuachima, cé-cuni-ne,
vachi cachi-né xi-ya:

—Yuhu xifiuhi cuhil” quida mii-ni, madia mii-ni
quixi-ni nuu yuhu, (te cuhii-ni).

15Dandu ni cachi-ya xi-né:

—Ducanicod vichi, vachi ducdn Xifiuhu
quida-nda saha-fd quida ndisa-nda nsidaa
fia-ndud ndid ica-nda.

Dandu ni candisa Juan, te ni quida ii-néya.

16 Daani, ni nsihi ni cuhii-y4, te ni quee-ya nuu
téculi, dandu ni nuna ansivi, te ni xini-ya manuu
Espiritu Ii xi Dios vaxi-ya na iin si-lom4, meru diqui
Jests manuu-ya vaxi-ya. 17 Dandu ni tiacu ni cahan
iin ana cahan ansivi, cachi-ya:

—Deéhemanl” nduu ana yoho, te cudii cudha ini
saha-ya.

4

Nansani cunifia-malu daca-si Jesus na-quida-ya

iin cudchi .

1Daani, nihi Espiritu Ii Jesds ni sahan fia-coo-ya
yucu dand, vachi yucan cuahan fia-malu quida-si
lucha daca-siyd. Nayucandud, ni quihin-ya ichi
cuahan-ya, 2 te yucdn id-ya ui dico quivi ndui te
fiud; te inihii-yd, i doco-ya. Nayucandud, cuaha
doco xihi-ya. 3 Dandu ni tnatuu fia-malu, vachi
cuni-si daca-siy4, te ni cachi-si xi-ya:

—Nu ndisa Deéhemani Dios nduu-ni, dandu
cachi-ni xi yuu jaan fia-nl nandua pan cuxi-ni.

4Doco ni cachi-ya xi-si:

—C00, vachi doh6 cachi nuu tutu ii: “Madi
cuisl pan cutiacu nehivi; c00, vachi xifiuhu cucumi
stnd-ne nsidaa palabra ii cachi Dios”.
> Daani, ni saca-siyd cudhan-si xi-yd fiuu ii
Jerusalén, te ni chicoo-siyd ndeé dini vehefiuhu
cahnu, 6 te ni cachi-si xi-ya:
—Nu ndisa Dehemani Dios nduu-ni, dandu dan-
diachi-ni mii-ni, vachi ducan cachi nuu tutu ii:
Icumi Dios dandacu-yda nuu 4angel <Xi-ya
fa-cundiaa-ne mii-ni.

Te cachi stnd tutu ma:

Icami &ngel natnii ndaha-né mii-ni Ha-masa
maquihi saha-ni ni-iin yuu.

7Dandu ni cachi Jesus xi-si:

—~Cachi stnd tutu ii: “Masa quida cantu-nda
fa-co-cuni Stoho-nda Sefior”.

8Daani, ni saca-siya cuahan-si xi-ya dini iin yucu
ducun sastnuhu, te ni dacuni-siya nsidanicud fiuu
id fiuhivi xi nsidaa fia-vico id yucdn. 9 Dandu ni
cachi-si xi-ya:

—Yuhu dacutahvi” mii-ni nsidaa fiuu jaan nu ni
macuiln sisi-ni nui, te cahvi-ni yuhu.

10Doco ni cachi-ya xi-si:

—~Cuahan-ni, Satands, vachi dohd cachi stna nuu
tutu 1i: “Cuisl mii Stoho-nda Dios ndid ica-nda
cahvi-nda, te cunucuachi-nda nuu-xi”.

11 Dandu ninacoo-siya cuahan-si, te ni caquesaa
angel ni nacuahandee ini xi-ya.

Nansa ni quesaha Jests quidd-yd chuun ndiaha
xt-ya ladu Galilea

12 Daani, na ni xinitnuhu Jesus ndiadi Juan
(Bautista) vehecaa, dandu manuhu-ya fuu-ya
Nazaret id ladu Galilea. 13 Doco coni cueé-ya

yucdn. Co00, ni quihin-ya ichi cuahan-ya fiuu
Capernaum id yuhu mar ladu ndé cachi xi-né
ladu Zabulén xi Neftali. 14 Yucdn cudhan-ya coo-ya
saha fid-ni cuu ndisa palabra ni cachitnuhu Isaias
sanaha na ni cahan-ne cuenta xi Dios, cachi-neé:
15Ladu Zabulon xiladu Neftali ndé ydha ichi yatni
mar, yucan sanl datnuu fuerte Dios ini an-
ima nehivi. Stna inga ladu yute Jordan, xi
inicutu stna ladu Galilea ndé ndo6 neéhivi
c6-indhd xi-ya, 16 pues yucdn sani datnuu
ndiaha stna-ya anima-ne; vachi néhivi nsi-
daa lugar ma, nisa Xica-ne ichi fda, te
cuahan-né ndafiuhu dahuun-ne ni cui, doco
vichi sani datniu-ya saxinitnuni-né naianni
natui nuu-né, ni cachi Isaias.
17 Dandu divi tiempu ma ni quesaha Jesus
cahan-ya sahu xi nehivi, cachi-ya:
—Naxicocuiin ini-nsia saha cuachi-nsia, vachi
sa-ituu tiempu cuni-nsia cusahnu mii-ya ia ansivi.

Nansa ni cana Jesus cumi nécudchi tava xi siaca

18 Xic4 Jesus yuhu mar ia Galilea, te ni xini-ya
ul Nani nani Simoén Pedro xi Andrés, dacana-né
Aunu xi-né mahi téculi, vachi necuachi tava siaca
nduu-né. 19 Te ni cachi-ya xi-né:

—~Cunchicun-nsia yuhu, vachi ma cundau
ga-nsia necuachi tava xi siaca. Co0, vachi icumi
dacuahi mii-nsiad fia-cunduu-nsia nécuachi tava xi
nehivi (ichi malu).

20 Dandu neécuachima, vichi vichi ni nacoo-ne
fAunu xi-né, te cudhan-né nchicun-néya.

21 Daani, ni saa-ya chicd nuu-xi, te ni xini-ya
inga ul fiani nani Jacobo xi Juan; déhe iin tida
nani Zebedeo xinduu-ne, te ndo6-né nuu lancha

Xi-ne, cutndha-né xi yua-né nacahma-né fiunu
xi-né. Te ni cana stna-ya ndui-ne. 22 Te hora
ma ni nacoo-ne yua-né nuu lancha ma, te ni
tenchicun-néya cuahan-neé.

Cuaha ga néhivi ni chinaha Jestis

23 Daani, ni xicanuu Jesus inii ladu Galilea, te ni
chinaha-ya néhivi ini iin iin vehefiuhu, ni cahan-ya
xi-né fAa-nduud razon ndiaha saha fAuhivi i xi
Yua-nda Dios. Te ni danduvaha stna-ya néhivi
ndohé nsidanuu clase cuéhe. 24 Nayucandud, ndeé
inii ladu Siria ni xitia fama-ya. Saha fa-jaan
cuaha ga neécuachi cuhi ndaca nehivi ni quixi
nuu-yda, xXinduu-ne néhivi ndoho quida iin cuehe,
0 iin dolor, te Xinduu stna-né ana fivhu fia-malu
anima-xi, xi stnd nehivi xihi ihi, 0 néhivl sani
nduyutnu. Doco nsidaa-né, ni danduvaha-yane.
25 Naylcandud, ydha ga cuaha nehivi ni tenchicin
Xi-ya, Xinduu-ne néhivi ni quixi ladu Decapolis, xi
stnd fiuu Jerusalén, xi stnd ladu Judea, Xi stnd inga
ladu yute Jordan.

S

Na-ndiid ni cachi Jestis na ni nana-ya yuct, te ni
cahan-ya sahu

1 Dandu ni xini Jesus ndodé cuaha ga
nehivi. Naylcandud, ni nana-ya iin yucu, te
ni sacoo-ya yucdn. Dandu ni tnatuu nsidaa
necuachi dacuaha-ya nuu-y4, 2 te ni quesaha-ya
chindha-yané; te doho ni cachi-ya xi-né:

3—Nansicahdn necuachi ndahviini-xi, vachi sani
nihitdhvi-né fiuhivi ii X1 mii-y4 i ansivi.

4 ’Nansicahan nécuachi ndod tnunsi ini vichi,
vachi contentu icumi-né nacundoo-ne después.

5°’Nansicdhan necuachi nihnt mani ini-xi, vachi
Auhivi ndutahvi-né.

6 ’Nansicdhan nécuachi yaha ga cuni quida
vil, vachi icumi Dios chindee-yané fia-quida vii
ndisa-ne.

7 ’Nansicdhdn nécuachi tiha cundehé ndahvi
Xl Nanitnaha-xi, vachi icimi Dios cundehé ndahvi
stna-ya mii-né.

8 ’Nansicahdn neécuachi id ndoo anima-xi, vachi
icimi-né cuni-née nuu Dios.

9 °’Nansicdhdn neécuachi nachindéd vii xi
Nanitnaha-xi, vachi icumi-né cunduu ndisa-ne
dehe Dios.

10°Nansicdhdn nécuachl nu icimi-né ndoho-ne
saha iin chuun vii ni quida-ne, vachi sani
nihitahvi-né nuhivi ii xi Dios.

11 °Nansicdhdn stna mii-nsid na cdnaha néhivi
xi-nsid sahi, te 0 quidd quini-ne xi-nsia, te 0
dacuidadiqui stnd-né mii-nsid. 12 Vachi quivi
quida-ne ducdan, dandu ni cudii ini-nsia, te cun-
doo-nsia contentu, vachi iin fna-vaha cahnu cu-
cumi-nsid nde ansivi. Vachi ducan nisa quida quini
]s)t_né nehivl sanaha Xi nécudchi nisa cahan cuenta xi

ios.

Nahi iin cuhadi fa-xixi-nda, ducdn nduu stnad
chuun quida néhivi xi Jests fiuhivi yoho
13°Mii-nsid, nahi chuun quidad iin, ducan quida
stnd-nsia fiuhivi yohd. Doco nu sani ndafivhu
Na-adi xan, dandu ma cui nduhadi ga-na. Vachi
CO0 ca chuan, fiayucandud saté uun neéhivi-fia, te
sanihni-nea.
14°Na quidd stnd ora datnuu, ducan quida stna
mii-nsid fivhivi yohd. Te ducdn nduu stna-nsia na

iin fiuu tul dini iin yucu, vachi ma cui coo dehd’
nuu nehivi. 15 Stnd iin ldmpara, c6-nacuicun-ndafia
fia-coo déeha’ tixi iin icd; c00. Sacunuu ducun-fia
saha-fia cutnua, te cutui nuu nsidaa nehivi quihvi
vehe. 16 Ducdn xifiuhu quida stnd mii-nsia:
quida-nsia obra vaha saha-fid cundehe neéhivi,
dandu naquimani-né Yuandidha-nsid ia ansivi,
vachi na ian datnuu-nsia nuu nécuachima ndua.
Nansa ni cachi Jestis saha ley xi Moisés
17°Masa cucahan-nsia vaxi dacuxiéé ley ni saha
Moisés. Ma dactxioé ley ma, ni ma dacltxio stndi
palabra ni cachi profeta ni sacahan cuenta xi
Dios. C00, yuhu vaxi saha fia-ni cuu ndisa nsidaa
fia-ndud cachi palabra ma. 18 Te fia-ndda nduéa
cachi’ xi-nsia yoho, mate nsihi ansivi xi fiuhivi,
doco ma nunca ndafiuhu ni-iin palabra xi ley ma,
te ni-iin xaan tii Xan decuénde cuu ndisa nsidaa
fia-ndua cachd'. 19 Nayucandud, nu cb-quida iin
tida cumplir mate iin ley chica tii ndua, te ducan
chindha-né néhivi, pues divi tida-ma cunduu ana
chicd co-ndiaa na saa quivi cusahnu mii-ya i an-
sivi. Doco nu ni quida ndisa-ne cumplir fia-ndua
cachi ley xi-ya, te ducan chinaha-ne fianitnaha-ne,
dandu cunduu-ne ana chica ndiad na sda quivl
cusahnu-ya fiuhivi yohd. 20 Vachi yuhu cachi'
xi-nsid, chica vil xifiuhu quida-nsia nuu néecuachi
ley xi vehefiuhu, Xi nuu stna necuachi fariseu, vachi
nu cod, ma nunca saa-nsia cuni-nsia fiuhivi i xi
mii-ya ia ansivi.
Cundoo mani-nda xi flanitnaha-nda, ni cachiJestis
21 *Mii-nsi4, sani inini-nsia palabra ni cachi
nécuachl sanaha Na-masa cahni stnaha-nda; doco

te nd ni quida-nda ducédn, dandu icumi ndun-
daa sahama. 22 Doco yuhu cachi’, mate cuisi
ni cuida ini-nsia saha fanitnaha-nsia, doco icumi
ndundaa saha stndma. Te nu ni cachi-nsia xi
Nanitnaha-nsia neciu-neé, dandu icumi ndundaa
stnd sahdjan nuu juez chicd cusahn(i; doco nu
ni cachi-nsia xi fanitnaha-nsia tonto-ne, dandu
cuidadu cundoo-nsia, vachi decuéndeé fiuhu andea
ndiatu-xi-nsia.

23 °Ni cachi-nda cuahan iin néhivi veheiithu,
nihi-né promesa nacuahatahvi-né Dios lugar ndé
cahvi néhivi mii-ya. Doco te nu sani sad-ne yucan,
te ni nsinuu ini-né id cuachi-ne nuu Nanitnaha-ne,
24 dandu (masa cudha-ne) promesa ma; yucan
ni ndda, te ni cuihun-né nuu fanitnaha-nema,
te cuicahnu stnaha ini-ne saha-né. Cuisi nu
ducan, dandu vatuni naxicocuiin-ne veheiitthu ma
fa-cuaha-ne promesa ma.

Nansa ni cachi Jesus fia-yachi xifiuhu nactindoo
vaha stnaha-nda

5 ’NuU sani sanicuachi iin tida saha iin-nsia,
te ndaca-te mii-nsia cuahan nuu te-nihi chuun,
dandu chica vaha nacoOovaha yachi-nsia xi-té
na cudhan-nsia ichi, cotd saa-te Xi-nsid nuu
juez te dayaha juez ma-nsid ndaha comandante

na-cundiadi-nsia vehecaa. 26 Vachi fia-ndda ndua
cachi’ xi-nsia yoho nu ducan ni cuu-xi-nsia,

dandu ma quéé-nsid décuéndé nu sani danda
nsihi-nsia nsidaa fia-ndua inihica-nsia.
Masa coo-nda xt inga necudchi fiaha, cachi ley xi
Jesus
27°S4-Indhd-nsid nansa ni cachi nécudchi sanaha
fa-masa cahan-nda xi inga ana c6-nduu necuachi
vehe-nda, ni cachi-né. 28 Doco yuhu, (mas ga)

cachi® xi-nsida vichi, vachi nu cuisi indéhe iin tiaa
iin nécuachi Naha, te xiho-téné, dandu dava-ni
queama na ian sani quida-té cuachi xi necuachima,
vachi id cuachi ma anima-te. 29 NaylUcandua,
nu nduchinuu-nsid, cunia quida-nsia iin cuachi,
dandu chicd vaha tava-nsiafia, dacand-nsiafna,
vachi chicd vaha ni ndafiuhu iyuhu iin xaan
xi-nsid, te madid saa inii cuerpu xi-nsia andea.
30 Te ni cachi-nda nu ndahacuahd-nsia cunia
quida-nsia iin cuachi, dandu chica vaha ni tdhndéa
dacana-nsiana, vachi chicd vahanindanuhuiyuhu
iin xaan xi-nsid, te madia saa inii iquicufiu-nsia
andea.
Masa caté stnaha-nda, cachi ley xi Jesus
31 "Nisa cachi stnd neéhivi (sanaha): “Nu
cuahan-nsia cate stnahd-nsia, dandu xifiuhu
cuyucun iin tutu indu itddma”, nisa cachi-ne.
32Doco yuhu cachi’, nu ni caté iin tida fiahadihi-te,
te madid ni cahan-fla Xi inga tiaa ndua, dandu
cuachi cundua nu ni nandaha tud-na, vachi (coa
disdha-xi) cate necuachi primeru ma-fia. Te iin
nécuachi nandaha xi fiaha ni xitia ma, divi-ni nsida
cuachi stna-ne.
Cachi ley xi Jesuis, masa nunca chinaha-nda Dios
Saha iin chuun
33°Sa-indhd stnd-nsia ni cachi nécuachi sanaha:
“Nu ni chindha-nda Stoho-nda Dios fia-quida-nda
iflaha, dandu fuerza icimi-nda quida ndisa-ndafia
cumplir”. 34 Doco yuhu cachi’, masa nunca
chinaha-nsia Dios saha iin chuun: ni masa
ndacucahan-nsia ansivi, te chinaha-nsid mii-ya
saha ni-ifiaha, vachi meru lugar ndé dandacu-ya
ndua (te solo mii-ya dandacu-ya nud). 35 Ni masa

ndacucahan stna-nsia quivl fivhivi yohd, vachi
nahi lugar ndé ndetatu saha-ya nduad. Ni masa
ndacucahan stnd-nsia quivi fiuu Jerusalén, vachi
divi fiuu mii-ya nduad, te rey fuerte nduu stna-ya.
36 Ni masa ndacucahan stna-nsia dini-nsia, vachi
co-dandacu-nsia saha dini-nsia fa-chicata-nsia
idi ndehi, te 0 idi cuxin, (mii-ya cachi-ya). 37 Nu
cuni-nsia cachi-nsia iin fia-nddcuisi, dandu jaan,
0 & co0 cachi-nsia, vachi nu mas ga ni cachi-nsia,
dandu fia-vaxi nuu na-malu ndua.

Masa nachitactuhd-nda saha Aa-ndud ni quida
nehivi xi-nda

38°S3-indhd stna-nsia nisa cachi-ne: “Nu ni tava
nehivi iin nduchinuu-nda, dandu xifiuhu quee stné
iin nduchinuu mii-né. Te 0 nu iin nuhu-nda ni
tava-né, dandu ni quee stnd iin nuhu mii-né”.
39Doco yuhu cachi’, masa diicun ndaha tnaha-nda
Xi necuachi quidd quini xi-ndd. Vachi nua ni
cani-né nuu-nda ladu cuaha-nda, dandu ni cuaha
stnd-nda inga ladu-nda. 40 Te nu sanicuachi-ne
saha-nda, te candidda-ne duhnu-nda, dandu ni
cudha stnd-ndané doo-nda. 4! Te nu ni tnii-néndo
na-fuerza cunsida-nda carga Xi-ne iin dava hora,
dandu inga dava hora ga ni cinsidd-ndafa. 42 Te
nu Xican iin néhivi ifdha nuu-nda, dandu ni
cudha-ndané; te nu cuni to6-né inaha, dandu masa
cuidahan-ndafia nuu-né.

Ndid ica-nda cuu ini-nda saha ana xini uhi xi-nda

43 ’S3-indha stna-nsida dohd nisa cachi neéhivi
sanaha: “Icumi-nda cuu ini-nda saha necuachi
cutnaha vaha xi-nda, doco néehivi xini uhi xi-nda,
ni cuni uhl stnd-ndané”, nisa cachi-né. 44 Doco
yuhu cachi’, xifivhu cuu ini-nda saha nehivi
xini uhl xi-nda te casahu vii-nda xi nehivl Xican

chihan diqui-nda; te obra vaha ni quida stnd-nda
saha nehivi co-xifiuhu xi-nda; te nu canaha-ne
xi-nda, te quida quini-ne xi-nda, dandu ni cacan
tahvi-nda nuu Dios saha-né. 45 Cunaha-nsia, nu
ni quida-nsia ducdn, dandu cunduu ndisa-nsia
déhe Yuandiaha-nsia ia ansivi, vachi mii-ya,
dandacu-ya fia-xinu ora nuu nsidanicuu neéhivi,
vaha-ne 0 malu-ne. Te dacuun stnd-ya davi nuu
nsidaa néhivi, a quida vii-né, 0 co-quida vii-né.
46 Vachi nu cuisi neéhivi cuu ini xi saha-nsia cuu
stnd ini-nsia saha-xi, dandu ma nihi-nsia premiu
sahdjan. Deécuéndeé necuachi id cuachi-xi nahi
té-dachiyahvi (fluu-nda yoho), quida stna-ne ducan.
47Te nu cuisi tnaha-nsia casahu xi-nsia, pues madi
obra ndiaha ndudjan, vachi divi ducan quida stna
néhivi c6-indhd xi Dios. 48 Naylcandud, xifiuhu
quida vii ndisa-nsia nacua quida Yuandiaha-nsia
14 ansivi.

6

Na-ndud ni cachi Jestis saha nansa quida-nda
obra

1 "Masa quidd-nsida obra xi-nsia saha-ia
cundehé nehivi, vachi nda saha fa-jaan ndua,
dandu c00 1ia-vaha nihi-nsid sahama nuu
Yuandiaha-nsia id ansivi. 2 Nayucandud, nu
cuahan-nsia dacutdhvi-nsia nécuachi ndahvi,
masa catétnuhu-nsia Aa-jadn. Vachi ducan quida
néhivi datiada uun nduu nehivi vaha, quida vaté-né
obra xi-ne vehefiuhu 0 calle saha-fia cuni-né ndee
vaha-ne nuu nehivi. Te ia-ndaandud cachi’ xi-nsia
yoho: cuisi fia-jaan cunduu fa-vaha nihi-né.
3-4 Doco mii-nsid, na quidd-nsia iin obra, quida

dehé-nsiafa, dandu coo deha' nuu nehivi. Doco
nuu Yua-nda Dios, c00, vachi indéhe-ya, te nuu
mii-ya icimi-nsia nihi-nsid fia-vaha xi-nsia.
Na-ndiid ni cachi Jests na ni chinaha-yandé
nansa cacan tahvi-nda nuu Dios
5’Na xican tahvi-nsia nuu Dios, masa quida-nsia
na quida necuachi datiad uun nduu nehivi vaha.

Vachi mii-né, cudili ini-ne cuita-ne nacuatu-ne

vehefithu 0 esquina saha-fia cundehe néhivi-né.

Doco fna-ndacuisi ndud yohd cachi: cuisi

na-cundehe nécuachimané cunduu na-vaha xi-ne.

6 Doco ndohd, na xican tahvi-nda nuu Yua-nda

Dios, ni nansihvi-nda ini vehe-nda, te nacadi-nda

yehé; dandu miini-yd inini-ya na cahan-nda xi-ya.

Te indéhe-ya, mate néhivi, c00, cO-Xini-neé fia-ndua

quida-nda. Dandisd nihi-nda iin fia-vaha xi-nda

nuu-ya.
7°Na cdhan-nda xi-ya, masa cachi-nda iin-ni

iflaha cuaha xichi na quidad necuachi c6-indha xi
Dios, vachi ma chindédma. Mii-né, tuxi ini-né
icimi Dios cunini-yane fia-cuaha gua cahan-ne,
doco c0d. 8 Naylcandud, masa quida-nsia na quida
mii-né. Vachi Yuandiaha-nsia, mate tafidha ga
cachi-nsia xi-ya indu necesidad icumi-nsia, doco
sa-indha-ya. 9 Naylucandud, nahi palabra yoho
cachi-nsia na xican tahvi-nsia nuu-ya:

Yua-nsi Dios ia ansivi, ni nddcucahan tnufiuhu
nehivi quivi-ni. 10 Te yachi ni sda stna
tiempu cusahnu-ni fiuhivi yoho, <Xican
tahvi-nsi. Te nacua quida ana ndod¢ ansivi
fa-ndua dandacu-ni, divi ducan ni quida
stnd neéhivi fiuhivi yohd. 11 Pan xi-nsi iin
quivl iin quivi, taxi tahvi-nia nuu-nsi vichi.

12 Te cuicahnu ini-ni saha cuachi inihica-nsi,
nacua xicahni stna ini nsiuhu saha néhivi
infhicd nuu-nsi. 13 Te chindee-ni nsiuhu
na-masa daca neh1v1 nsiuhu; te dacdacu
stna-ni nsivthu nuu na-malu nicanicuahan.
Vachi cuisi mii-ni nduu-ni rey ndiaha
cusahnli dandacu inicutu, te cuisi mii-ni
ndiaha-ni nicanicuahan. Amén. (Ducan
cachi-nsia.)

14 °Vachi nu ni cuicdhn® ini-nsia saha néhivi ni
quida quini xi-nsid, dandu stna Yuandiaha-nsid ia
ansivi, cuicahnu stna ini-ya saha cuachi mii-nsia.
15Doco numasa cuicahnll ini-nsia saha néhivi dava
ga, dandu ma cuicahnl stna ini-ya saha cuachi
mii-nsia.

Nansa quida-nda na inihii-nda ndoo doco-nda

16 "Na inihii-nsid ndod doco-nsia, masa
datidd-nsid cuhuun ini-nsia. Vachi ducan xiquida
stnd nécuachi datiad uun nduu neéhivi vaha, quida
cantu-né ndoo-né tnunsi ini saha-fia cundaa ini
nehivi inihii-né. Te a-nddacuisi ndud cachi® xi-nsia
vichi: cuisl fiajaan cunduu fa-vaha nihi-né.
17 Doco mii-nsia (masa quida-nsia ducan). Na
inihii-nsid nuu Dios, quisi-nsia, te nduvii dinl-nsia
18 sahd masa cundaa ini néhivi inihii-nsia; cuisi
Yua-nda Dios cundaa ini-xi, vachi indéhe-ya, mate
coO-tui-ya nuu nehivi; doco indéhe-ya, te cuahatahvl
stnd-yansia fia-vaha xi-nsia (sahama).

Nde gloria xifiuhu caya Aia-cuica-nda
19°Masa dacaya-nsia fia-cuica-nsia fiuhivi yoho,
vachi icumia cusiquidi-fia, te 0 nana ditnu-fia, te 0
quihvi técuihna quida cuihna xan. 20 C00, décuéndé

gloria ni caya-fia, vachi yucan ma nunca cusiq-
uidid, ni ma nand ditnu-fia, ni ma quihvi stna
técuihna quida cuihna xan. 21 Ducdn quida-nsia,
vachi ndé quida-nda cuenta ia fia-cuica-nda, divi
lugar yucan cuahan-nda cunihnu cuaha ini an-
ima-nda.
Ejemplu saha nduchintiu néhivi

22 ’Nduchinuu-nda nduu fa-tuinau
iquicufiu-nda. Nayucandud, nu i vaha ma, dandu
vatuni cutul nuu-nda fia-quida-nda nsidanicuu
ifiaha. 23 Doco nu cuhia, dandu inicutu nacuiin
tnuu. Te ducan stna xi anima nehivi, nu iin tnuu
ndé xifiuhu datntu mii-ya, dandu jndahvi-né! Vachi
tnundoho ndu4a, nu ducan.

Ma cui cundoo ui patron xi-nda
24 °’TIin pedn, ma cui cundoo Ui patrén xi-te,
vachi nu ducan, dandu iin-ne coo mani nuu-té, te
inga-né cundehe uhi-te. Te 0 ni cachi-nda, iin-ne
cahichiini-te, te inga-néma coo vahaxi-té. Te ducan
14 stna x1 mii-nsia, nu cuu ini-nsia saha dihun,
dandu ma cui cunucuachi stna-nsia nuu Dios.

Nansa ndiaa Dios nécudchi xinduu déhe-ya

25 "Nayucandud, yuhu cachi® xi-nsid, masa
nacani ini-nsia saha vida xi-nsia nansa nihi-nsia
na-cuxi-nsia coho-nsia, te cundixi-nsia. Co00,
vachi madi cuisi fid-cuxi-nda ndud xifiuhu saha-na
cucumi-nda iin vida ndiaha; te cuerpu xi-nda,
chicidndiad' nuu sicoto ndixi-nda. 26 Cundehé-nsia
laa ndava ansivi, co-xitu-si, ni co-chivaha-si
nuni, vachi coo cosecha ndanihi-si. Co06, cuisi
nuu Yuandlaha nda id ansivi nihi-si fia-itidcu-si.
Pues naha xica, chicd ndiad mii-nsid nuu quisi

ma. 27 Naylicandud, mate yaha ga ni cahni-nsia

dini-nsia, te nacani ini-nsia, uun-ni queama, vachi
ma nihi-nsid cuahnu ga-nsia ni-inga dava metro.

28 °Ni mdsa nacdni stnd ini-nsia saha fa-ndua
cundixi-nsia. Cundehé-nsia nansa sahnu ita yucu.
Co6-quidachulin-y4, ni c6-quida vaha stna-ya sicoto.
29Doco chica ndiaha ndha ita ma nuu rey Salomon
(nisa la sanaha), mate ydha ga vico ni sandixi-ne.
30Tin ita, yucu-ni ndud (cé6-ndiad ndisa); quivi vitni
id' campu, te tnaa sani icha, vihini quea xitnu
coca. Doco mate ducan ndud, ndiaha ga ni qui-
davaha Dios ita-fid. Naylucandud, vihi ga icumi-ya
cuahatahvl stnd-ya ndoho (fia-ndua xifiuhu). Doco
mii-nsid, iyuhu ga xinindisa-nsia mii-ya.

31 ’Pues yuhu cachi’, masa ndcéni ini-nsia, te
masa cachi-nsia: “;Indu tui fid-cuxi-nsi coho-nsi,
te cundixi-nsi?” 32 Vachi néhivi nsidaa raza ga
ndoo fiuhivi, divi fid-jadn ndua nanducu-né. Doco
mii-nsia, i Yuandiaha-nsia ansivi, te sa-inaha-ya
xXifiuhu nsidadjan nuu-nsia. 33 Nayucandud, xifiuhu
nanducu-nsia (nansa chivaha vii-nsia ley xi),
fuhivi 11 xi-ya, te quida-nsia cumplir fia-vaha
cuni-ya quida-nda, dandisa nihl stna-nsia nsi-
daa ga fia-ndud quiddmani nuu-nsid. 3¢ Te masa
nacani ini-nsia saha fa-ndud cui yaha-nsia tnaa
ida, vachi nu sani saa quivi ma, dandu (nsidaama
icumid quee via), mate ni nacani cuaha ini-nsia.
Nsiquivi i cuaha fia-ndua yaha-nsia, fiayucandua
co-xifithu nacani stnd ini-nsia saha tnaa ida —ni
cachi Jesus.

7

Masa ddcuida cuachi stnaha-nda

1(Dandu ni cachi stna Jesus:)

—Masa dacuidd cuachi stnaha-nsia, dandu
ma ddacuidd cuachi stnd Dios mii-nsia. 2 Vachi
nacua quida mii-nsia dacuida cuachi stnaha-nsia,
divi ducdn icumi stnd-ya quida-ya xi-nsia.
Vachi vara chitacuha-nsia, divi icimi stna-nsia
cuitacuha-nsia.

3°’Iin neéhivi, ¢indu chuun (indéhe-né falta xi
Nanitnaha-ne, te xXitnuhu-ne necuachima)? Vachi
ducan quedma naian cuni-ne cundehe-né iin mihi
tilinacad ini nduchiniu nécuachima, te nduchinuu
mii-né, iin yutnu cahnu ndud indcda. 4 Te nu
ducdn, ¢indu chuun cachi-né xi fianitnaha-nema:
“Nacoo-ni yuhu ni tavi mihi tii inacda cucuiin
nduchintuu-ni”? 5 Necuachi cachi ducdn, da-
tiad Wun-né ndiad ndisa-ne. Vachi dihna xifiuhu
quee yutnu cahnd nduchinuu mii-né, dandu
vatlni cutli vil niu-né fia-tava-né mihi tii inacaa
nduchinuu fanitnaha-nema.

6 ’(Ma vaha ndatnuhu-nda xi néhivi nansa ni
ni cui saha) ya-ii, cotd quida-ne xi-nda na quida
sihina cuehé. (Uun-ni qued fia-cachi-nda palabra
ndiaha xi nehivi siquini ma), vachi na quida cochi
quida stna-ne, vachi mate sidiqui yadha ga ndiaa ni
chind66-nda nuu-si, doco cuanihni saha-sia.

Nansa cundiatu anima-nda

7’Cacan tahvi-nsid, te nihi-nsia. Nanducu-nsia
(fa-vaha nuu-ya), te icumia tuia. Cahan-nsia,
te nuna yehe-yd. 8 Vachi nsidaa ana xican
tahvi, icami-né nihitahvi ndisa-ne, te nsidaa ana
nanducu xi fia-vaha, icimi-né nihi-néa; te nsi-
daa ana Xican tahvi yehe-ya, icumi-ya nacuna-ya
nuu-neé.

9°NU ni cdcan iin dehe-nsia pan cuxan, divi
pan cudha-nsiafia, madi yau. 10 Te nu cufiu
siaca Xican, pues divi cufiu quisi ma cuaha-nsiafia,
madi c60. 11 Cunaha-nsid, mate néhivi cudchi
nduu-nsid, doco tuha-nsia cuaha-nsia dehe-nsia
fa-ia vii. Nayucandud, vihi g4 icumi Yuandi-
aha-nsia id ansivi cuaha-yansia fia-vaha na ni
cacan tahvi-nsia nuu-ya.

12 °Naylcandud, nacua cuni mii-nsid quida
nehivi xi-nsid, divi ducan quida stna-nsia xi mii-né.
Vachi fid-jaan ndud cachi nuu nsidaa tutu nduu
ley xi Dios, Xi nuu stnd tutu ni tiaa profeta nisa
cahan cuenta xi-ya.

13°Quihvi-nsia yehe cuiin sda (gloria), vachi xica
yehé ichi cahnud cuahan ndé ndafiuhu-nda, te
cuaha ga néhivi quihvi yucdn. 14 Doco sitnihi yehe,
te cuiin ichi cuahan ndé cutiacu ndiaha-nda; te
saha-ia ndud ichi cuiin, fiayucandud sacu néhivl
ndacthun xan.

Nansa cundaa ini-nda indu néhivi cdhan ndisa
cuenta xt Dios

15°Cuidadu cundoo-nsia xi néhivi tnithu danani
uun cdhan cuenta xi Dios, vachi cutu vaxi-ne (da-
tiad UUn-né mani ini-né) nahi rii mansu, doco
anima-ne, cog, nahi lobu dana, ducan id*. 16 Doco
cuisi cundehe-nda fia-ndua quida-né, dandu cun-
daa ini-nda nansa ndisa ia anima-ne. Te ducani
id stnd xi-né na ia xi yutnu fruta, ma cudha
yutnu ifiu ni-iin si-uva, te ma cudha stna yucu
iflu ni-iin stnd sihigu. 17 Ma cui, vachi nsidaa
yutnu vaha, puru fruta vaha sdha-nu. Te yutnu c00
chuun xi, cutu fia-chicuéhé saha-nu. 18 Doco iin
yutnu vaha, ma cui cuaha-nu iin fruta chicuéhe.

Ni-iin stnd yutnu co0 chuun-xi, ma cudha-nu
ni-iin quisi vidi. 19 Te nsidaa yutnu c6-saha xi
fa-ia vil, icumi-nQ tahndé-nu, te quée-nu fiuhu
coco-nu.. 20 Nayucandud, na quida-nda xi iin
yutnu, nacuni-ndanu saha fruta-nu, ducan nacuni
stna-nda nehivi saha fna-ndua quida-né.

Madi nsidaa néhivi cacu-ne, ni cachi Jesus

21°’Cuaha néhivi cachi-né xi”: “Stoho-nsi Sefior
nduu-ni”. Doco madi nsidaa nécuachima saa-ne
cundoo-ne Auhivi 1i xi Yuamani” id ansivi; cuisi
nehivi quida ndisa xi fia-ndud cuni-ya, divi saa
yucdn. 22 Te cunaha-nsid, na sda quivi (Xinu
tiempu), dandu icumi cuaha néhivi cachi-né xi”
“Stoho-nsi Sefior, sani cahan-nsi cuenta xi-ni, te ni
ndacucahan-nsi quivi-ni; décuéndé ni tava stna-nsi
fia-malu fiuhu ini néhivi, te cuaha ga stna mila-
gru ni quida-nsi na ni ndacucahan-nsi quivi-ni”,
cachi-né. 23 Dandu yuhu naxiconihi nuu-né, te
cachi: “Tacuni’ nsiohé; cuahan-nda iladu, vachi
cuaha fa-chicuéhe sani quida-nda”.

Nansa ni nacani Jesus ejemplu saha ui vehe

24 Nayucandud, nsidaa néhivi inini xi fid-ndua
cachf’, te quida ndisa-nea cumplir, nduu-né na iin
tiaa nchichi ni nanducu Xi iin xaan ndé id cava
fuerte, te yucan ni chinduhu-né vehe-ne. 25 Daani,
ni quesaha ni cuun dana davi, te ni Xinu tefiuhu
cuaha. Dandu ni dafa stna tachi fuerte, te ni ducun
nsidaama ica vehe ma. Doco cénl ndud’, vachi nuu
cava fuerte induha.

26 ’Doco cunaha-nsid, nehivi inini uun xi
fa-ndua cachi’, te co-quihin casu-né, na iin tiaa
ndafiuvhu nduu-né, divi na iin tiaa ni quidavaha
xi vehe-xi diqui fiusi-ni. 27 Vachi na ni quesaha ni

cuun dana davi, te ni dana stna tachi fuerte, dandu
ni Xinu téfiuhu cudha yucén. Te ni ducun nsidadma
ica vehe ma. Te ni ndua ia ni chahma dahuan —ni
cachiJesus.

28 Daani, na ni nsihi ni cahan-ya xi néhivi ducan,
dandu nil ndulocé-ne saha na-ndud chinaha-ya.
29 Vachi na iin nehivi tuha dandacu, ducan ni chi-
naha-yane, madi nahi modo chindha neécuachi ley
xi vehefiuhu.

8

Nansa ni danduvaha Jesus iin tiaa icumi cuéhé

lepra

1 Daani, ni nuu Jesus yucu yucan, te cuaha ga
nehivi ni tenchicun xi-ya. 2 Te cunaha-nsid, yucan
ni tnatuu stnd iin tiaa icami cuéhe lepra, te ni
tutuyuhu-né fiuhu saha-ya, cachi-ne xi-ya:

—Sefor, nd cuni-ni, vatuni danduvaha-ni yuhu.

3 Dandu ni chituu Jesus ndaha-ya nuu-né, te ni
cachi-ya:

—Juun. Vichi duha ni nduvaha-ni, cachi® xi-ni.

Dandu divi hora ni cachi-ya xi-né ducan, ni
ndafiuhu cuéhe xi-ne. 4 Dandu ni cachi-ya xi-né:

—~Cunaha-ni, masa cachi-ni ni-ifiaha xi nehivi.
Cuisi cuahan-ni nuu dutu dacundéhe-niné ica-ni,
dandu nacuaha-ni promesa xi Dios nacua cachi
ley xi Moisés saha-fid cundaa ini nehivi fia-sani
nduvaha-ni —ni cachi-ya.

Nansa ni danduvaha Jesus mozo xi iin capitdn ni

quixiladu Roma

5Daani, ni nasaa Jesus fiuu Capernaum, te yucan
ni tnatuu iin capitdn romanu, ni sacundahvi-ne
nuu-y4, 6 cachi-ne:

—Sefor, id iin mozo xi cuhi, induihu-né cama
vehi; sani dafia il cuerpu-ne, te ydha ga ndoho-né.

7Dandu ni cachi Jesus xi capitdn ma:

—Jaan masai danduvahi-ne.

8 Te ni naxiconihi capitdn ma nuu-y4, cachi-ne:

—Sefor, cO-natui yaha-ni vehi. Cuisi dandacu-ni
xi palabra xi-ni, te nduvaha mozo xi. 9 Vachi
yuhu, ndo6 stnd ana dandacu-xi nui, te mii, dan-
dacu stndi nuu soldadu xi. Nu ni cachi’ xi
iin-té: “Cuahan”, dandu cuhun-te; te 0 nu ni cachi’
xi inga-te: “Naha”, dandu quixi-té; te na cachi
stnal xi iin mozo xi: “Dohd quido”, dandu ducan
quida-te —ni cachi capitdn ma.

10 Ni nsihi ni inini Jesus fia-jaan, dandu ni ndu-
loco-ya, te ni cachi-ya xi néhivi Xinchicun xi-ya:

—~Cunaha-nsia, tafidha ga cuni ni-iin nehivi
fiuu-nda Israel yohé ndudava xi capitan yoho,
vachi cuaha ga xinindisd-né. 11 Te cachi stnai
xi-nsid, icimi nataca cuaha ga nehivl quixi inicutu
fuhivi décuende ndé xinu ord xi ndé quécahnu-ya,
te nataca-ne cutnaha-né xi Abraham xi Isaac xi
Jacob fia-cundoo-ne (vico) fiuhiviii xi Dios. 12Doco
nehivi dava ga cuahan cundoo fiuhivi il ma ni cui,
icumi-né ndiachi-né fuera ndé iin tnuy; te yucdan
icumi-né cuacu fuerte-ne, te cana nuhu-ne.

13 Daani, ni cachi Jesus xi capitdn ma:

—Vatuni nuhu-ni vichi, te nacua sani
xinindisa-ni, divi ducan icimi coo —ni cachi-ya.

Dandu divi hora yucdn ni nduvaha mozo xi
necuachima.

Nansa ni danduvaha Jesus dido Pedro

14 Daani, ni saa Jesus vehe Pedro, te yucan

ni xini-ya cuhi dido-ne fiaha; induhu-né, nacuaha

yocd-né. 15 Naylcandud, ni tnii-ya ndaha-né,
te ni cuxio cuéhé ma. Dandu ni ndacuiin-ne
ni quesaha-né ni xinucuachi-né nuu-ya xi com-
pafieru-ya.

Nansa ni nduvdaha cuaha ga nehivi ni quida Jesus
16 Daani, ni cufiaa, te yucdn ni saa stna cuaha ga
nehivi, ndaca-né cuaha necuachi inacaa na-malu
ini-xi. Te cuisi-ni ni cahan-ya xi iin iin nécuachima
nidandacu-ya nuu-si, te ni quee dahuun-sinuu-né.
Te nsidaa ga stna necuachi cuhi ni casaa yucan,
ni danduvaha stna-yané. 17 Ducdn ni quida-ya
saha fia-ni cuu ndisa fia-ndud ni cachitnuhu
nehivi xi Dios nani Isaias na ni cachi-ne palabra
yohd: “Mii-ya ni dacuxio-ya cuehe xi-nda, vachi ni
nacuida-ya fia-ndué dandoho xi-nda”.

Nansa ni cachi Jesus xi néhivi cuni cunchicun
xi-yd

18 Na ni xini Jesus sani tnatuu cuaha ga nehivi
nuu-ya, dandu ni cachi-ya xi nécuachi dacuaha-ya
fia-ni cdhun-ne xi-yd nde inga ladu mar. 19 Te
daa nl tnatuu stnd iin nécuachi ley xi vehefiuhu,
cachi-ne xi-ya:

—Maestro, dispuestu ié' cunchiculn mii-ni
ndéni ni cui ni cuhun-ni.

20Doco ni cachi-ya xi-né:

—Lusu, id nchiho-si; te laa ndava ansivi, ia stna
taca-si; doco yuhu ana nduu Tnaha Néhivl Nuhivi,
€00 ni-iin lugar ndé cunduhi cudi.

21 Daani, inga nehivi ndud iin ana dacuaha-ya,
ni cachi stna-né xi-ya:

—Sefior mio, dihna ni nudhi vehi coo gué
décuéndé nu sani nduxin yué (dandu cunchicuin
mii-ni).

22Dandu ni cachi-ya xi-né:

—C006. Cunchicun dahuun-ni yuhu. Necuachi
c00 vida (ndiaha nuu anima-xi), divi ni cixin xi
nsii Xi.

Nansa ni quida Jesus iin milagru, te ni cucuiin
tachi, te ni nacufiuhu dadi técuil mar

23-24 Daani, ni nana Jesus lancha, mii-yd xi
necuachi dacuaha-ya, te cuahan-ya xi-né nuu mar.
Doco ni quesaha cana ndéé tachi, te ni nacuahnu
todo téculi, te cuaha ga-te ni quée stna ini lan-
cha. Doco mii-y4, quidi naa-ya. 25 Nayucandud, ni
nataca neécuachl dacuaha-ya ndé induhu-ya, te ni
dansicuihnu ini-neya, cachi-ne xi-ya:

—iStoho-nsi Sefior!  jDacdcu-ni nsiuhu, vachi
cuahan-nda caha-nda!

26 Dandu ni cachi-ya xi-né:

—¢Indu chuun yuhi gua-nsia, te c6-cahvi-nsia xi
Dios?

Dandu ni ndacuiin-ya ni cahan-ya ni sadi-ya
nuu tachl xi nuu teculi mar ma. Te (vichi vichi) ni
nacuiin dadi uun inicutu. 27 Dandu ni candulocé
neécuachima ni cachi-ne:

—¢Indu clase tidaa nduu ana yohd fia-décuende
tachi xi mar inini xi-né?

Nansa ni tava Jesus cuaha fia-malu fiuhtt ini iin
tiaa fiuu Gadara

28 Daani, ni saa Jesus inga ladu mar yucan ndé
ndud fiuu Gadara. Te yucan ni caquee ul nehivi
mahi cueva ndé xi-induxin nsii, te ni tnatuu-ne
nuu-ya. Ndui-ne, fiuhu fia-malu ini-né, te dana

sastnuhu-né, ma cui yaha ni-iin nehivi ichi yucan
ndé ndoo6-né. 29 Te ni cana ndee-né, cachi-né xi-ya:

—Mii-ni, Deéhemani Dios nduu-ni. ¢Ndia cun-
duu-ni nsiuhu? (A vaxi-ni dandoho-ni nsiuhu,
mate ta sda hora ndoho-nsi? —ni cachi-ne.

30 Te xica yucdn ndo6 cudha stna cochi
Xixdhan-si. 31 Naylcandud, ni sacundahvi nsidaa
na-malu ma nuu-y4, cacha’:

—Nu cuahan-ni tava-ninsiuhu, dandu dayaha-ni
nsiuhu ini cochi cuaha yucan.

32Dandu ni cachi-ya xan:

—~Cuahan-nda, cachi'.

Dandu ni caquee nsiha ni sacufiuha ini cochi
yucdn. NaylUcandud, carrera ni canuu nsihi-si
candiaa yucan, te ni cOyo-si ndé mar ni caha-si.

33Dandute-ndiad xi cochi ma, ydha ga ni yuhi-te;
te manuhu-té carrera ndé nduud fiuu yucan, ni
cachitnuhu-té xi nehivli fiuu ma fia-ndud ni cuu,
xi saha stnd nécuachi nisa fiuhu fia-malu ini-xi.
34 Nayucandud, ni caquee nsihi néhivi fiuu ma ni
casaa-neé ndé ia Jesus; te na ni xini-néya ni sacun-
dahvi-né nuu-ya fia-ni queé dahuun-yaladu xi-ne.

9
Nansa ni danduvaha Jestus iin néhivi ni dafia ii
cuerpu-xi
1 Daani, ni nana tu Jesus lancha, te ni yaha-ya
mar manuhu-ya inga ladu ndé nduu fiuu-ya. 2 Te
yucan ni tnatuu nehivi nsida-xi iin nécuachi cuhi ni
dafiaii cuerpu-xi, indthu-né camilla. Nayucandua,
na ni xini-ya id-cuaha gua xixinindisa néhivl yucan
mii-y4, ni cachi-ya xi nécuachi cuhi ma:

—Masa cuhuun ini-ni, hijo, vachi yuhu xicahni
ini saha cuachi-ni.

3 Doco cunaha-nsia, yucan ndodé stnd dava
maestru xi ley xi vehefiuhu, te nacani ini-ne:
“iMa ndoo ini Dios saha fia-ndud ni cachi Jesus
ma!” 4 Doco mii-y4, indha-yd nansa nacéni ini
nécuachima, fiayucandud ni cachi-ya xi-né:

—Indu  chuun c6-nacani vii ini-nsia?
5 Cachi-nsia xi”: ¢indu milagru nduu fia-chica
uhi quida-nda: a fid-cachi uun-nda (Xi necuachi
cuhi) Aa-xicdhnl ini-nda saha cuachi-ne, te 0
na-cachi-nda xi-né ni ndacuiin-ne, te nacaca-ne?
6 Pues yuhu ana nduu Tnaha Néhivi Nuhivi, cuahin
quide ifiaha saha-fid cundaa ini-nsia id ndisa
derechu cuicahnu ini saha cuachi nehivi fiuhivi.

Dandu ni cachi-ya xi necuachi cuhi ma:

—Ndacuiin-ni, ndanihi-ni camilla xi-ni, te
xuhun-ni vehe-ni.

7 Dandu, ni ndacuiin nécuachima, manuhu-né
vehe-ne.

8 Na ni xini nehivi cudha itd yucan fa-ndua ni
cuu, dandu ni yuhi-né, te nl naquimani stna-né
Dios; vachi ni xini-ne id ndisa ana ni nihitahvi
cuaha nuu-ya.

Nansa ni cana Jesus iin nécudchi dachiyahvi nani
Mateo
9Daani, ni quee Jesus lugar yucdn cuahan-ya. Te
ni Xini-ya yucan i iin tida nani Mateo, ia-né nuu
mesa ndé dachiyahvi-ne. Te ni cachi-ya xi-né:
—Naha-ni cunchicun-ni yuhu.
.Dandu ni ndacuiin necuachima cuahan stna-ne
xi-ya.

10 Daani, después id-ya iin vehe xixi-y4, te
cutnahd stna-ya xi cuaha nécuachi dachiyahvi, xi
cuaha ga stna inga nehivi cachi-ne ia cuachi-xi;
Xindoo nsidaa-né xixi-né Xi-yd X1 nécudchi
dacuaha-ya. 11 Te ni caxini nécuachi fariseu nansa
quida-ya (xixi-ya xi necuachima), te ni cahan-ne xi
necuachi dacuahda-ya ma, cachi-ne:

—¢Indll chuun cutndhd maestru xi-nsia xixi-né
Xi cuaha te-dachiyahvi, xi dava ga stnd néhivi
cudchi?

12 Doco ni tiacu Jesus fa-cachi-né ducan;
fayucandud ni cachi-ya xi-né:

—Madi nécuachi ndda vaha xifiuhu xi ana qui-
datatna xi-né. Co00, necuachi cuhi xifiuhu xi ana
quidatatna xi-né. 13 Nayucandud, cuahdn-nsia
dacuahd-nsid nansa cuni cachi Dios nuu tutu
i1 ndé cachi-ya: “Chicd cudil ini fia-cundeheé
ndahvi stnaha-nsia, te madia cuaha-nsia yuhu iin
promesa”, cachi-ya. Vachi yuhu, madi néhivi nihnu
ndacuisl ini-xi vaxi cahan xi’ fid-naxicocuiin ini-ne.
C00, néhivl cudchi vaxi nanduqui dma naxicocuiin
ini-ne saha cuachi-ne —ni cachi Jesus.

Na-ndud disaha-xi conisd inthii nécudchi dacuahd
Jests na ia va-ya fiuhivi yoho

14 Dandu ni catnatnuu nécuachi nchicun xi Juan
Bautista, te ni ndacatnuhu-né nuu-ya, cachi-né:

—Nsiuthu xi stnd necuachi fariseu, inihii
cudha-nsi ndod doco-nsi, doco necuachi dacuaha
mii-ni, c66, cé-inihii-né. ;indu chuun?

15 Dandu ni cachi-ya xi-né:

—Necuachi ndod vico nandaha, ¢a cui cundoo-ne
tnunsi ini na meru ndog-né cutnaha -né xi noviu?
C006. Doco vaxi iin quivi ma c66 ga noviu nuu-né;

dandisa tiempu yucan icumi-né cunihii-né cundoo
doco-ne.

Na-ndud disdha-xi icumi ndafiuhu estilu sdnaha,
divi saha estilu saa ni nacoo Jesus
16°Sjcoto saa, masa ndcahma-ndaiia nuu na-tuhy,
vachi nu ducan, dandu danddansid ndé ni nacahma,
te chica ndatd sicoto tuhu ma. Dandu fia-sani
ndata dahuun sicoto-ma cundua. 17 Stna vinu, nu
vinu saa ndua, dandu ma daquée nehivi-iia ini itni
iin tuhy, vachi ni ducan, dandu ndata-iia, te cuitia
vinu, te cuchicuehe stnd iin ma. Nayucandua, nu
vinu saa ndud, dandu itni iin saa ni quéa, te ducan
cO0 ni-iNaha cuu xan, ni stna iin ma.

Nansa ni dandtiacu Jesus déhe Jairo, te ni
dandtvaha stnd-ya iin nécuachi fiaha ndoho iin cuéhé
Uxin ui cula

18 Na cdhan va Jesus ducan xi nehivi, dandu ni
saa stnd iin necuachi dandacu, te ni tutuyuhu-né
fAiuhu nuu saha-y4, cachi-né xi-ya:

—Laca ni quesaha xihi nihni déheyoqui; doco
nu ni cuhun-ni, te chitandoo-ni ndaha-ni diquia,
dandu nanihitahvia fiuhivi —ni cachi-ne.

19 Nayucandud, ni ndacuiin-ya cuahan-ya xi-né.
Te cutnahd stna-né xinsidaa necuachi dacuaha-ya.
20 Doco nisa ia stnd iin nécuachi fiaha cuhi cueheé
nii. Sacudhan-né Uxin ui cuid ndohdé-né ducén.
Nayucandua, ni quixi-ne ladu yata-ya, te ni
dacuhun canud-né dinindahd-né nuu sicoto xi-ya.
21 Vachi nihna ini-né: “Nu ni ducun ndahi mate
sicotd-ni xi-ya, dandu nduvahi”. 22 Dandu mii-y4,
ni nacuico-ya yata-ya, te ni xini-ya nécuachi fiaha
ma, te ni cachi-ya xi-né:

—Masa cuhudn ini-ni, hija, vachi sani
nduvaha-ni fia-ni xinindisa-ni.

Dandu divi momentu ma ni nduvaha
nécuachima.

23 Daani, ni saa-ya vehe necuachi dandacu-ma,
te nixini-ya yucanndod cuaha neéhivi xi stna tée-sivi,
sacu ndéé-né, te tnana-né. 24 Nayucandua, ni
cachi-ya xi-né:

—Quee-nsia fuera, vachi fiaha chil yoho, coni
xihi ndisa-fia, quidi uun ni-fa.

Doco néhivi ma, ni sacundiaa uun-neya.

25Dandu mii-y4, ni dacuhun-ya nsidaa-né fuera,
te ni quihvi-ya ndé induhu fiaha chii ma. Dandu ni
tnii-ya ndaha-ia, te ni dandacoo-yafa (vachi sani
natiacu-fia). 26 Daani, inicutu ladu yucan ni xitia
palabra nansa ni quida-ya milagru ma.

Nansa ni danduvaha Jesus ui nécuachi cuad

27 Na ni quee-ya lugar ma, dandu yucadn ni
tenchicun stnd ul nécuachi cuad mii-ya, cana-ne,
cachi-ne xi-ya:

—Mii-ni descendencia ii xi David, cundeheé
ndahvi-ni nsiuhu.

28 Dandu ni yaha-ya ini vehe, te ndé yucan ni
casaa stnd necuachima, nchicun-néya. Dandu ni
cachi-ya xi-né:

—¢A Xinindisd ndisa-nsia fia-vatuni danduvahi
mii-nsia?

—TJaan, Sefior —ni cachi-neé.

29 Dandu ni chituu-ya  dinindahd-ya
nduchinuu-né, te ni cachi-ya:

—Nacua sani xinindisd-nsid, divi ducan ni
c00-Xi-nsid, cachi'.

30 Dandu ni natui nuu-né. Te ni chinaha-yane,
cachi-ya xi-né fia-masa cunitnuhu neéhivi saha
fa-ndua ni quida-ya.

31 Doco mii-né, ni caquee-ne ni nacani-ne
saha-ya xi nsidaa néhivi ndoo inicutu ladu yucan.

Nansa ni nihi iin nécuachi thin ni nacahan-né ni
quida Jesus

32 Meru queé nécuachi cuad ma, te ni que-
saa stnd itnii nehivi ndaca-xi iin necuachi ihin
indcda stnd iin fa-malu ini-xi. 33 Dandu ni tava
Jesus fia-malu ma, te ni nihi-né ni nacahan vii-né.
Nayuicandud, ni nduloco néhivi, cachi-neé:

—Co0-xini-nda ni-iin fia-ndiaha jaan fuu-nda Is-
rael yoho.

34Doco necuachi fariseu, ni cacachi-ne saha-ya:

—C06. Saha-fid chindéé jefe xi fia-malu-ne,
fayucandud vatuni tava-né dava ga na-malu.

Nansa cuhtiini Jesus néhivi

35 Daani, chicd mds ni Xicanuu Jesus ladu yucan
ni nacahin-ya nsidaa fiuu nahnu xi fiuu cuati,
dacuaha-ya nehivi sdhan vehefitthu iin iin fiuu, te
cachitnuhu-ya razon ndiaha saha fiuhivi 1i xi Dios.
Te ni danduvaha stna-ya nehivi ndoh6 nsidanuu
clase cueheé. 36 Te na nixini-ya ydha ga cuaha nehivi
ndoo, dandu ni cuhi ga ini-yané, vachi ndod-né
nahi rii coo stoho-xi.

37Dandu ni cachi-ya xi nécuachi dacuaha-ya:

—Na-nddd ndud (cudhd nehivi tafidha ga
cunindisd); te na iin cosecha cahnu ndanihi-nda
ndud-ne, doco sacu nehivi nduu ana (chindéé
xi-ndd) ndanchitoa. 38 Nayucandud, cacan
tahvi-nsid nuu Lamu dandacu saha chuun yoho

fia-ni téchuln ga-ya nehivl cuhun quida xi chuun
(ii xi-ya ma), vachi na ian ndanihi-ndd iin cosecha
ndiaha ndua —ni cachi Jesus.

10
Nansa ni nacaxin Jesus uxin ui tiaa fia-cunduu-ne
apostol xi-ya

1 Dandu ni cana Jesus Uxin Ui neécuachi
dacuaha-ya, te nl sahatahvi-ydné fHa-tava-né
fa-malu fuhu ini néhivi. Te ni nihitahvi stna-ne
danduvaha-ne necuachi cuhi ndohé nsidanuu
clase cuéhé. 2 Cunaha-nsia, dohé nani uxin ui
neécuachl dacuaha-ya ma: primeru id Simon; te
Pedro nani stnd-ne; daani, id stnd nani-ne Andrés,
Xl stnd dehe Zebedeo nani Jacobo, xi fiani Jacobo
ma nani Juan. 3 Te i4 stna Felipe, xi Bartolomé, xi
Tomas, x1 te-dachiyahvi nani Mateo, xi stna déhe
Alfeo nani Jacobo, xi stna Lebeo; te Tadeo nduu
inga quivi Lebeo ma. 4 Daani, id stnda Simoén ni
sanduu iin nécuachi partidu cachi-né nécuachi
Canaan, te ni la stna Judas Iscariote, divi necuachi
ni cahin xi-ya nuu te-xidandacu.

Nansa ni techuun Jestus nécuachi dacuahd-yd
fla-dacuitia-né palabra ii xi-yd

5 Pues divi Uxin Ui nehivi yucdn ni techuun Jesus
(cuhun-né cacanuu-ne). Te doho ni cachi-ya xi-né
quida-ne:

—Masa cuhun-nsia ladu ndé ndoo nécuachi inga
raza, ni masa cihun stna-nsia ndé ndoo necuachi
samaritanu. 6 C0d, cuisi-ni ndé ndod néhivi
raza-nda Israel ni cuhun-nsia, vachi nahi rii ni

tucu Xinduu-ne, 7 Cuahdn-nsia cachitnuhu-nsia
xi-né fia-sa-ituu tiempu cusahnu mii-ya ia ansivi.

8 Danduvaha-nsia nécuachi cuhi, te danatiadcu-nsia
necuachi nsii. Te nécuachi icimi cuehe xihi cufiu-xi,
dacuxio-nsia cuehe quini ma, te tava-nsia fia-malu
nuu nehivi indcda-si ini-xi. Te masa quida-nsia
cobrar nuu nehivi, vachi uun-ni sanl nihitahvi
stnd-nsia fa-quida-nsia ducan.

9°Ni dihun oro, ni dihun plata, ni dihun yaha
masa cUnihi-nsid cuhun ini itni xi-nsia. 19 Ni mor-
ral masa cunihi-nsia cuhun ichi. Cuisi-ni iin-ni
duhnu-nsia cunihi-nsia, xi ndisan sa-indi-nsia, xi
stnd baston xi-nsia. Cuisi fia-jaan-ni cunihi-nsia
cuhun, vachi iin nehivi quidachuiln, xifiuhu cuaha
nehivi-né raya xi-ne.

11°Daani, nu sani saa-nsia iin fiuu, 0 iin ranchu,
dandu nanducu-nsia vehe iin nécuachi vaha, te
iin-ni cundoo-nsia yucan ndé cachi saa quivi
quee-nsia fiuu ma. 12 Te nu sani saa-nsia vehe iin
nehivi, casahu vii-nsia xi-né fia-ni cinddo6 cueé-ne.
13Te ni ndud-né nehivi vaha, dandisa, ducdn icami
cuu xi-né, doco nu ma vaha-ne, dandu ni cunaha

na-ndud ni cachi-nsia xi-né. 14 Te nu co-cuni-neé
dayaha-ne mii-nsia, te 6 cé-cuni-ne cunini-ne pal-

abra nihi-nsid, dandu quee-nsia vehe ma, te 0
fiuu mMa, te nacatu-nsia saha-nsia fia-ni coyo yaca
xi lugar ma. 15 Vachi cunaha-nsia, chicd cuaha
castigu icumi nehivi fiuu ma nihi-né na saa quivl
juiciu, te chica menos icumi nihi néhivi malu fiuu
Sodoma xi fiuu Gomorra.

Nansa icumi néhivi quida quini-ne xi nécudchi
dacuahd-ya

16 ’Cunaha-nsid, dana ga nehivi ndé techuin
mii-nsia cacanuu-nsia, nahi quisli ithi nduu-né, te
mii-nsid nduu-nsia nahi ril. Nayucandud, xifiuhu

na-cunchito tuha-nsia, te coo mansu stna-nsia na
iin loma. 17 Cuidadu ga cundoo-nsia saha néhivi,
vachi dava-ne icumi-né quida-ne mii-nsid entre-
gar nuu te-nihi chuun, te yucdn fiahni cuii-nsia
ini vehefiuhu xi-nsia. 18 Te saha-fia nchicun-nsia
yuhu nayucandua icumi-né datnatuu-ne mii-nsia
nuu gobiernu xi nuu rey, dandu datui-nsia nuu
necuachima na-ndua xinindisa-nsia, te cunini stna
cuaha ga nehiviinga raza. 19Doco na sda-nsia nuu
té-xidandacu-ma, masa nacani ini-nsia indu pal-
abra naxiconihi-nsia nuu-té, vachi divi hora ma
icumi-nsid nihitdhvi-nsid nansa cachi-nsia xi-te.
20 Vachi madi mii-nsid cunduu ana cuahan cahan;
c06, mii Espiritu Ii xi Yuandiaha-nsid cudhan
dachitnuni xi ini-nsia nansa cachi-nsia.

21’Te tiempu yucan, décuénde tnaha néhivi icimi
quida xi-né entregar (nuu autoridad) fia-cui-ne,
mate RAani-ne, 0 déhe-ne nduld nécuachima.
Ndé stnd yuadihi-né icumi-né nacuni uhi-ne, te
canicuachi stnahd-né saha-né fia-cui-ne. Ducdan
icimi-né quida-ne (quivi yucdn). 22 Te mii-nsi4,
saha-Na ndaclucahan-nsia yuhu, fidyucandud icami
nsidaa nehivi cuni uhi-nénsia. Doco nu iin-ni ni
cUnihni vaha ini-nsia decuénde cachi saa Xinu
tiempu, dandisa icumi-nsia cacu-nsia nuu Dios.
23 Te nu quidd quini néhivi xi-nsid iin fiuu, dandu
cunudehé-nsia ndé inga fiuu. Vachi cunaha-nsia,
tafidha ga nacahin-nsia nsidanicuu fiuu raza-nda
Israel, te sani naxicocuiln yuhu ana nduu Tnaha
Neéhivi Nuhivi.

Nu dandoho nehivi-ndo, dandu divi ndutt nacua

ni yaha stnd Jests, te xi Aid-jaan ni cudii ini-nda

24°Cunaha-nsia, madia chica tuha iin nécuachi
laca dacuahd nuu iin maestru; te 0 iin pedn, madia

chicd ndiaad-te nuu lamu xi-té. 25 Cuisl nu sani
saa lin necuachi dacuaha cunduu-ne nahi maestru
xi-ne, dandu cudii ini-ne sahajan. Stna iin pe6n, nu

sanl saa stna-te cunduu-té nahi lamu xi-te, dandu
cudii stna ini-te sahdjan. Doco nu cachi nehivi saha
iin nécuachi sahnu fia-nduu-né fa-malu Beelzebu,
dandu chicd ma uhl cahan quini stna-né saha
nehivi vehe-ne.

Masa yuhi-nda néhivi, ni masa yuhi stnd-nda
fia-malu

26 "Nayucandud, masa yuhi-nsia nehivi.
Cunaha-nsid, c00 ni-ifaha cui coo dehé
nicanicuahan; icumid tuia, te icumi nehivi
cunitnthu stna-né saha-id. 27 Doco mii-nsi4,
Na-ndua cachi’ xi-nsid (na ndod cuaan-nda) ndé
iin tnuy, fa-jadn cachitnuhu-nsia inicutu ndé tui.
Te nu ni cahan cayi xi-nsia ifiaha, dandu mii-nsia,
nana-nsia dini vehé, te cahan vate ndee-nsia
fia-ndud ni cachi. 28 Te masa yuhi-nsia néhivi cuni
cahnil xi-nsia, vachi cuisi iquicufiu-nsia cunduu
fa-cui, doco anima-nsia, ma cui cahni-néa.
Nayucandud, mii-ya nduu ana Xifiuhu yuhi-nsia,
vachi icumi ndisa-ya poder daquée-ya nehivi nuu
andea ndé ndafivhu dahuun anima-né xi stna
iquicufiu-ne.

29°S3-indha-nsia fia-ui cholihi dic6-né cumi tuni,
doco mate ducan iyuhu ndiaa-si, ni-iin-si ma
saa cui nu co-chitnuni ini Yuandiaha-nsia Dios
ducdn. 30 Te divi ducdn stnd mii-nsiad (inuu
stnd-ya mii-nsid), decuéndeé indha-ya nadaa ididini
iin iin-nsia. 31 Naylcandud, masa yuhi-nsia, vachi
chica ndiaa-nsia nuu laa cuati ma.

Masa chidéhé-nda fia-nchicun-nda Jesucristu



SAN MATEO 10:32 xl SAN MATEO 10:41

32°Nu cachi vate néhivi na-nduu-né nehivi xi,
dandu yuhu cachi stndi xi Yuamani” ia ansivi
fa-divi nehivi xi nduu stnd-né. 33 Doco nu ni
chidehé-ne fia-nduu-né nehivi xi, dandu yuhu stna,
icuminacuaa stnai mii-né nuu Yuamani’.

Saha Jests icumi tahndé dava néhivi fluhivi

34’Masa cucdhdn-nsia a vaxi yuhu fiuhivi yohé
fa-cucumi nehivl paz. C06. Ma cind06 mani-né;
icimi-né cundoo-ne naa stnaha-né. 35 Vachi fia-ni
quesai fiuhivi yoho, icimi cuni uhiiin tiaa yua-té, te
cuni uhi stna iin Naha chii dihi-fia, te 0 iin nécuachi
Naha, cuni Uhi stnd-né dido-ne. 36 Vachi décuénde
tnaha-ne cuni uhi xi-né.

37°Doco nu chica cut ini iin nehivi saha yua-né,
0 dihi-né, te madi yuhu, dandu co-natui-ne cun-
duu-ne néehivi xi, Te 0 nu chicd cuu ini-ne saha
déhe-ne, te madi yuhu, dandu co-natui stna-ne
cunduu-ne néhivi xi. 38 Te ni masa co66-né dis-
puestu cunchicun-ne yuhu mate icimi-né cunsida
stna-neé cruz xi-ne (te saa-ne cui stna-ne), dandu
co-natui-ne cunduu-ne nehivi xi. 39 Nsidaa ana
cuni dacacu xi vida-xi, cutu fia-dandafiithu-néama
quea. Doco nu saha yuhu ndafiuhu vida Xi-ne,
dandu fia-sani cacu ndisa-ne ndua.

40°Nu cudii ini nehivi xi palabra cachi mii-nsi4,
dandu davani qued na ian sanl xinindisa
stnd-né yuhu. Te nu sani xinindisd-né yuhu,
dandu fia-sani xXinindisa stnd-né mii-yad ana ni
techuun-xi nduu stnd. 41 Te nu quixi iin nécuachi
profeta cdhan cuenta xi Dios, te cudii ini nehivi
Xi palabra cachi-né, dandu dava-ni nihitahvi
stnd neéhivi ma nuu-ya na ian nduu stna-ne iin
profeta. Te divi ducani stnd xi ndéni tida ni
cui vaha ini-xi, nu cudil ini nehivi xi fa-ndua

cachi-ne, dandu davani nihitahvli stna-ne nahi
nécuachima. 42 Décuéndé, stnd néhivi chica nduu
nehivi UUn, nU ni cudha-nsianeé chii técuii coho-ne
saha-Na nchicun-né yuhu, dandu seguru nihitahvi
stnd-nsia sahdma nuu Dios —ni cachi Jesus.

11

Nansa ni naxiconihi Jesus nut néehivi ni techutin
Juan Bautista ni quixi nuu-yd

1 Ni nsihi ni sacunaha néhivi dacuaha-ya nansa
quida-ne, dandu cuahan mii-ya fa-cacanuu-ya
fiuu te fiuu chinaha-ya neéhivi, cahan-ya xi-né
fia-nduu razon ndiaha xi Dios.

2 Daani, Juan, id-ne vehecaa, te ni xinitntuhu-ne
fid-ndiaha gua milagru quida Cristu. Naylucandua,
ni techuun-né iin _ul néhivi dacuahd-né fia-ni
cuhlun-né nuu-ya. 3Naylucandud, ni saa necuachima
ni ndacatnuhu-né nuu-y4, cachi-ne:

—¢A ndisd mii-ni nduu ana ndiaha icumi que-
saa, te 0 inga ana vaxi cundiatu-nsi?

4Dandu ni cachi-ya xi nehivi ma:

—~Cuahan-nsia cachitnuhu-nsia xi Juan saha
na-ndua inini-nsid, xi fia-ndua indéhe-nsia yoho,
Snansa cuu xi nécuachi cuad, nihi-né natiiinuu-né,
te nehivi xicd cuéhé, nihi stna-ne nacaca vii-né;
te néhivi ni xihi cufiu-xi, nihi-né nduvaha-ne; te
nehivi doho, nihi-né natiacu-né; te neéhivi ni xihi,
ndanchité stna-ne natidacu-ne; te néhivi ndahvi,
nihitdhvi stnd-né cunini-ne razon ndiaha xi Dios.
6 Nayucandud, nu cudii ini nehivi modo xi, dandu
contentu icdmi-né cundoo-ne —ni cachi-ya.

7Daani, na sdmanuhu nehivi ni quixi ma, dandu
ni quesaha Jesus cdhan-ya xi néhivi saha Juan, te
doho ni cachi-ya:

—Na ni caquee-nsia fiuu-nsia cuahan-nsia yucu
cundehé-nsia Juan, ¢a cudhan-nsia cundehe-nsia
iin nehivi (tuha dama dini-xi) na iin yutnu ndoyo
quida tachi? (C06.) 8 Doco nu cod, dandu ¢nansa
id-ne cahan-nsia? ¢A nduu-né iin nehivi ndixi
vico? C00, vachi neéhivi ndixi vico, vehe rey
ndo6-né. 9 Pues nu madi ducan, dandu ¢nansa
14 nécuachima cahan-nsia? ¢A iin profeta cahan
cuenta xi Dios nduu-né? Pues fia-nddaa ndua.
Doco madi cuisi profeta nduu-né, vachi chicad mas
ndiad-neé. 19Vachi divi nécuachima ndut ana cdhan
tutu ii saha-xi ndé (cachi Dios palabra yoho):
Cunaha-ni, cuahin techuin iin tiaa, te dihna-ne

yaha-ne cahan-né xi nehivi fia-nduu razon
Xi, te ducan (nsida vii-né anima-ne), na ian
nduvil iin ichi, dandu después yaha stna
mii-ni (Cristu), cachi Dios nuu tutu ma.
11 Te yuhu cachi' xi-nsid, nuu nsidaa nehivi ni
tuinuu-xi fiuhivi, c00 inga-neé chicd ni quida ndiaha
nuu Juan Bautista. Doco cachi stnai xi-nsid, chica
ndiaha coo xi ana cuahan cuni tiempu cusahnt
mii-ya ia ansivi, mate néhivi uin nduu-né.
12°Cunaha-nsid, decuénde quivi ni quesaha Juan
Bautista cahan-ne sahu xi décuénde vichi, cuaha ga
nehivi sdhandee fuerte ini-né fia-nihi-né cundoo-ne
Auhlviil Xi mii-yd ia ansivi. Yaha ga sqdhandee ini-ne,
te vatuni sacuahan cuaha-né nihitdhvi-né cun-
doo-ne yucéan. 13 Vachi antes cuaha necuachi pro-
feta nisa cahan cuenta xi Dios, ni cachitnuhu-ne
(saha tiempu dandacu-ya). Stnd ley (xi Moisés),

ni cachitnuhu stnd® sahama. Te ducan nisa ia nde
cachini quesaa Juan (Bautista). 14Te cunaha-nsia,

divi Juan ma nduu Elias (ni cachi nécuachi sanaha)

icumi naxicocuiin. Te nu cuni-nsia, vatuni manihi

ini-nsia saha fia-jaan. 15 Ni clnini vaha nsidaa-nsia

fa-ndua cachi xi-nsid —ni cachi Jesus.
16-17Dandu ni cachi tu-ya:

—~Cuahin cachi xi-nsid nansa quidd néhivi
tiempu vichi. Cunaha-nsia, dohé quida-né na
ian quida fa-cuati ndoo idadiqui ini iin fAuy,
dava cana x1 tnaha, cacha': “Sivi-nsi, doco
nsiohd, co-itdsaha-nda; daani, xitd tasi-nsi, doco
nsiohd, cé-sacu-nda”. 18 Te ducan id stna xi
Juan xi yuhu, vachi ni quixi necuachima nisa
la-ne yoho, coni saxixi-né comida vaha, ni coni
saxihi stna-né (vinu), Nayucandud ni cachi néhivl
saha-né: “(Te-locéd nduu-te), sani cundee na-malu
nuu-té”. 19 Daani, ni quesaa stnd yuhu ana nduu
Tnaha Neéhivi Nuhivi, te tuha stndi cuxi comida
vaha, te xihi (vinu), doco cachi stna néhivi xi’
fNa-yaha ga ndadi, te cachi stnd-né fa-tuhe coho
cuahi, décuénde id vaha stnai xi te-dachiyahvi,
Xl stnd nsidaa ga néhivi cudchi, cachi-né. Doco
cunaha-nsia, nu ndisa fna-nchichi ndiaha ndua
quida-nda, dandu icumi saa-ma cunaha clarua
después.

Nansa ictumi cuu xi néhivi iuu conl cuu arrepentir,
icumi-né ndoho-ne
20 Daani, ni quesaha Jesus chindha-ya néhivi fiuu
ndé ni quida gua-ya cuaha milagru xi-ya, doco
cOni naxicéculin ini-ne.
21 Doho ni cachi-ya:

—iNdahvi necuachi fiuu Corazin! Te jndahvi
stnd nécuachi fiuu Betsaida! Vachi cuaha milagru
fuerte sani xini-neé (te céni nduiloco-ne). Doco cu-
naha-nsid, nu ducani ni cod stna milagru ma fiuu
Tiro 0 fiuu Siddn ni cui, dandisd, yachi naxicocuiin
ini nécuachi Nuu ma saha cuachi-ne, te nacundixi
ndahvi-ne, te nacundoo stnd-né mahi yaa tutnu,
cunduama sefia fia-ndisa cuhi ini-né mii-né saha
cuachi-ne. 22 Doco yuhu cachf® xi-nsid, chica iyuhu
castigu icdmi nihi néhivi fiuu Tiro ma xi néhivi fiuu
Sidon ma na sda quivi juiciu, te chica fuerte coo
castigu xi fiuu Corazin xi fiuu Betsaida. 23 Daani,
stnd necuachl fiuu Capernaum, mate tuxi ini-né
nana ducun-né ndeé gloria, doco cod, ndé andea
icami-né nuu-ne. Vachi cuaha milagru fuerte ni
quida Dios fiuu-ne (te conl nduloc6-né). Doco
nu ducan ni quida-ya milagru ma fiuu (malu)
Sodoma, dandu i4 1i fiuu ma fuhivi yoho ni cui.
24 Doco yuhu cachi® xi-nsia, chica iyuhu castigu
icumi nihl nécuachl fiuu Sodoma-ma na sda quivi
juiciu, te chica fuerte coo castigu xi nécuachi fiuu
Capernaum —ni cachi-ya.

Nuu Jests vatuni naciindoo-nda contentu

25 Daani, quivi yucdn ni (naquimani) Jesus
Yua-ya Dios, cachi-ya:

—Yuhu ndenihi vahi mii-ni, Yuamani’; mii-ni
nduu-ni Stoho ansivi xi fiuhivi, te palabra (il
xi-ni), sani chitnuni ini-ni ndoo déha" nuu nécuachi
nchichi, doco nuu nécuachi (nihnu ndahvi ini-xi)
nahi fAa-cuati, sani datnuu-ni saxinitnuni-ne.
26 Ducan i4, vachi fia-jaan ndud ni chitnuni ini
mii-ni —ni cachi-ya xi Yuamani-ya.

27Dandu ni cachi stna-ya (xi nehivi):

—Nuu Yuamani® sani nihitahvl’ dandacui nuu
nsidanicuu ifiaha. Te c00 ni-iin nehivi indha ndisa
ana ndud yuhu, cuisi Yuamani’ Dios. Te mii-ya,

cuisi yuhu indhi ana ndisa nduu-y4, cuisi yuhu xi
stnd neéhivi cuni® cundaa ini-xi saha-ya.

28 ’Naha-nsia nui, nsidaa mii-nsid nécuachi
cuhuun ini-xi, te co-cundéé ga ini-xi, dandu
nihi-nsid ndoo dadi ndiaha ini-nsia quide.
29 (Quida-nsia fia-ndud cachi' xi-nsid) na ian
nsidd-nsid yugu-xi quidachuin-nsia. Daani,
dacuaha stna-nsia palabra vaha xi, vachi yuhu,
manli ini, te ndahvi ini, vatuni ndoo dadi ndiaha
anima-nsia quide. 30 Te mate na ian nsida-nsia
yugu-xi quiddchuln-nsia nui ndud, doco yugu
Nama nduu-nu, te chuun sahi-nsia, fia-ma uhi

ndua.
12

Nansa ni xitntthu néhivi nécudachi dacuahd-ya na
ni sahnui-né sicayoco trigu quivi descansu

1Daani, iin quivi descansu ni quihvi Jesus iin itu,
te nl yaha-ya yucan, cutnaha stna-ya xi necuachi
dacuaha-ya. Dandu ni xihi-né doco. Nayucandu4,
ni quesaha-né ni casahnu-ne sicayocé nuni trigu
itd yucdn, te ni saxi-néa. 2 Doco necuachi fariseu,
ni xini-ne fia-ndud quida necuachima, fayucandua
ni cachi-né xi-ya:

—Cundeheé-ni nansa quida necuachi
dacuaha-ni, quida-né iin chuun cd-sdhaley xi-nda
quida-nda quivi descansu.

3Dandu ni cachi-ya xi-né:

—¢A cOni cahvi-nsid (nuu tutu ii) ndé cacha
nansa ni quida David na ni xihi stna-né doco

Xi compafieru-né? 4 Vachi ni quihvi-ne ini ve-
hefithu xi Dios, te ni xixi-ne dita vidi 1i yucdn,
mate ni mii-né ni compafieru-ne, co-sdha ley ma
cuxi-nea, cuisi necuachi dutu. 5 Te 0 inga casu, ¢a
cOni cahvi stnd-nsia nuu ley il nansa quida dutu
quivi descansu, quida-né (chuun ii) ini vehefitthu,
cO-chivaha ndisa-ne quivi ma, doco madi cudchi
ndud nuu-né? ¢ Doco yuhu cachi® xi-nsid, yoho i
ana chica ndiada nuu vehefithu xi Dios. 7 (Ndha
Xicd) cumani ga cundaa ini-nsia saha fa-ndua
cachi Dios nuu tutu ii. Vachi doho cachi-ya: “Yuhu
chica cudil ini fia-cundehe ndahvi stnahda-nsia, te
madi fa-cuaha gua-nsia yuhu promesa”, cachi-ya.
Nu ni saa-nsia cundaa ini-nsia sahdjan ni cui,
dandu ma dacuidd cuachi-nsia nehivli coo falta
xi. 8 Cunaha-nsid, yuhu ana nduu Tnaha Nehivi
Nuhivi, dandacd stnai saha nansa quida neéhivl
quivi descansu —ni cachi-ya.

Nansa ni nduvaha iin tiaa ni ichi dahuun iin
ndaha-xi

9 Daani, ni quihin Jesds ichi cuahan-ya ve-
hefiuhu, te ni quihvi-ya yucan. 10 Te yucdn ia
stnd iin tida ni ichl dahuun iin ndaha-xi. Doco
vehefiuthu ma ndod stna néhivi cuni daquée cuachi
diqul-ya, te sahayucandua ni cachi-né xi-ya:

—¢Amadi cudchi ndud danduvaha-nda nehivi na
quivi descansu ndua?

11 Te ni cachi-ya xi-né:

—NIi cachi-nda id iin rii xi-nsia, te sanl nacava-si
Xichi, pues ¢amadi cuhun-nsia tava-nsiasi Xichi ma,
mate quivi descansu ndud? 12 Cunaha-nsia chica
ndiad iin tida nuu iin rii. Nayucandud cundaa

ini-nda, vatuni 14 na-quida-nda chuun vii quivi

descansu.

13 Dandu ni cachi-ya xi tiaa ma:

—~Chitanini-ni ndaha-ni.

Dandu ni chitanini nécuachima ndaha-né, te mo-
mentu ma ni nduvaha dahuan nahi fia-inga ma.
14 Naylucandud, ni caquee nécuachi fariseu yucan,
ni candatnuhu-né nansa cui dandafiuhu-néya.

1516 Doco indha-yd fa-ndua ndatnuhu-né,
fayucandud ni quee-ya lugar ma cuahan-ya. Te ni
tenchicun stnd cuaha ga néhivi. Te ni danduvaha-ya
nsidaa nécuachi cuhi xi-ne, doco ni chinaha-ya
nécuachima fa-masa cachi-ne xi nehivi ana divi
nduud-ya. 17 Ducan ni cachi-ya xi-né saha fia-ni
cuu ndisa fla-ndud ni cachitnuhu Isaias sanaha
na ni nacani-ne palabra yoho ni (cachi Dios saha
Déhemani-yd):

18 Ana yohé ndud ana XinuUcudchi nui, vachi
sanl nacaxin mii-yd. Cuu ini saha-ya, te
cudil inl sdha nansa quida-ya. Nuu an-
ima-ya cudhin caquin Espiritu Ii xi, dandu
cachitnuhu-ya xi néhivi nsidaa fiuu nansa ia
modo ndiaha xi. 19 Ma naé-ya xi néhivi, ni
ma cdcanuu-ya calle ndahi ndee-ya. 20 Te
nehivl (ydha ndahvi) na iin ndod cuahan
ndafivhu, ma cucuu dana-ya xi-né. Co0.
(Mani ga) quida-ya xi-né na ian quida néhivi
ni ma danddhva xi fia-co-tntu vaha. Te
ducdn icumi cunduu modo xi-ya décuénde
cundee palabra vahaxi-ya, te saa-ya cundee
dahuun-ya. 21 Décuéndé stnd nehivi inga
raza, tnundé ini xi mii stnd-ne cunduu-ya, te
divi quivi mii-ya icdmi-né ndacucahan-né.

Nansa ni daquée cuachi néhivi diqui Jesus, te ni
cachi-né madi Dios chindéé xi-ya, cachi-né

22 Daani, ndaca-né iin tida indcda na-malu an-
ima-xi vaxi nuu-y4, te cuad stnd necuachima, te
ihin stnd-ne. Dandu ni danduvaha-ya necuachima,
teninihi-né ninacahan-ne,te ninatuistna nuu-né.
23 Nayucandud, ni ndulocd nehivi cudha yucdn, te
ni ndacatnuhu-né nuu-né, cachi-ne:

—¢A vihini nduu Jesus (necuachi ndiaha) descen-
dencia xi David (icimi ndecunu)?

24Doco inini nécuachi fariseu nansa cachi nehivi
ma, fldyucandud ni cachi-né:

—C00, vachi na-malu cusahnl nani Beelzebu,
divi nduu ana chindéé, te ducan tava Jesus
fa-malu.

25 Doco indha-ya nansa nacani ini necuachima,
Nayucandud ni cachi-ya xi-né:

—Nu ni tdhndé dava néecuachi xidandactl nuu iin
fluu, te nda stnaha-né, dandu ma cui dandacu
ga-ne nuu fiuu ma. Stna néhivi ndod fiuu ma, nu
ni tdhndé dava-ne, ma c66 ga stnd fiuu ma. Te 0
nehivi ndod iin vehe, ni nda stnaha-né, dandu ma
cui cundoo taca ga-né vehe ma. 26 Te nu ducan ni
cunduu stna nacua cachi mii-nsid, fia-tava stnaha
na-malu xi Satands, dandu fa-sani tahndé dava
stna-si cunduajan ni cui, ma cui dandacu ga quisi
cusahnlt ma nuu tnaha-si, ni ducan.

27 *Mlii-nsid, cachi-nsia fia-chindéé si-Beelzebu
yuhu na tavi fia-malu. Doco c00, vachi nehivi xi mii
stnd-nsia, tuha stna-ne tava-né fna-malu. Te ¢ana
dipdder-xi quida-néama? (Amadi poder xi Dios
chindéé xi-né.) Nayucandud, vatuni cachi mii-né
xXi-nsid fa-coni cachi vii-nsia sahi. 28 Cunaha-nsia,
Espiritu Ii xi Dios ndutl ana chindéé xi tavi-si,

Nayucandud ndha xica, vichi sanl saa tiempu
cuni-nsia nansa dandacu ndiaha mii-ya.

29°Tin tida ndacuil, ma cdi quihvi ndevaha néhivi
vehe-té nansa-ni ni cui HAa-tava-né na-icumi-teé.
C00, vachi dihna icimi-né chicuhni-néte, dandu
vatuni quida-neama.

30°Nsidaa ana c6-ia favor xi, contra xi ndua-né.
Te nsidaa ana c6-chindéé xi danataqui nehivi xi,
ducan ndud na ian taxi-né necuachima.

31’Nayucandud, yuhu cachi® xi-nsid, vatuni cuic-
ahnu ini Dios saha nsidanicuu cuachi néhivi, xi
nsidanicuu modo cdhan uhi-né diqui-ya; doco nu
ni cdhan thi-né diqui Espiritu Ii xi-y4, dandu ma
nihi-né cuicahnu ini-ya saha-né. 32 Mate ni cdhan
uhi nehivi diqul yuhu ana nduu Tnaha Nehivi
Nuhivi, doco vatluni nihi-né cuicahnu ini Dios
saha-né. Doco nu diqui Espiritu Ii ni cadhan uhi-ne,
dandu ma nunca saa-ya cuicahnu ini-ya saha-né,
ni tiempu ndoo-nda fiuhivi yoho, te ni stna tiempu
cundoo-nda inga fiuhivi nicanicuahan.

Na ian nacuni-nda yutnu fruta, ducdn nacuni
stna-nda neéhivi a vdaha-ne, 0 d coo, cachi Jestis

33’Nu ni cachi-nda vaha iin yutnu fruta, dandu
cuni cachama vaha stnd fruta sdha-nu. Te nu ni
cachi-nda co0 chuun yutnu fruta ma, dandu cuni
cachama na-coo chuun stnd fruta-nu, vachi saha
fruta-nu cundaa ini-nda a yutnu vaha ndud-nu,
0 & co6. 34 Cunaha-nsia, nahi anima c60, ducan
ia anima mii-nsid (neécuachi fariseu), vachi malu
sastnuhu-nsia. Néyl‘lcéndﬁé ma cul cdhan-nsia
Na-14 vil. Vachi cuisi fid-fithu chitu ini anima-nda
ndud cdhan-nda saha-xi. 35 Iin neécuachi vaha,
cuaha fia-vaha fiuhu ini anima-ne, te nayucandua

divi palabra vaha ma ndua cachi-ne. Doco iin
nécuachl malu, cuaha fia-chicuéhé fiuhu ini an-
ima-né, fiayucandud, fia-chicuéhe ma ndua cachi
stnd-né. 36 Te yuhu cachi' xi-nsid, na sada quivi
juiciu, dandu icumi nsidaa nehivi nacuaha-ne
cuenta indu chuun ni cachi-ne nsidaa palabra
chicuéhe ma. 37 Vachi nacua ni cachi-ne yuhu-né,
divi ducan icumi ndundaa saha-né (nuu Dios),
a cudhan-né cacu-ne, te 0 cuahan-ne ndafiuhu-né
—ni cachi Jesus.

Nansa ni xican néhivi quida Jesus iin milagru
cundehé-né, dandu cunindisd-néya, cachi-né

38 Daani, (ni saa) dava maestru ley xi vehefiuhu,
X1 stna dava necuachi fariseu, te ni cachi-ne xi-ya:

—Maestro, cuni-nsi quida-ni iin milagru fuerte
cundehe-nsi.

39 Dandu ni cachi-ya xi-né:

—Cuisi nehivi malu te siquini Xican coo iin mi-
lagru cundehe-né, a ndisa icumi yuhu poder ca-
han-né. Doco ma nihi-né cundehe-né inga mila-
gru, cuisi fia-ndud (ni xini nehivi sanaha) na ni cuu
milagru xi Jonas, iin profeta nisa cahan cuenta xi
Dios. 40 Vachi na ian ni ndoo Jonds ma ini tixi iin
siaca cahnu Uni ndui te Uni fiud, divi ducan icimi
cuu stnd xi yuhu ana nduu Tnaha Nehivi Nuhivi,
cunacaa stnai tixi fiuhu uni ndui te uni fiuu.

41°Na quivi cuu juiciu, te macuita nsidaa nehivi
tiempu vichi (nuu Dios), dandu yucan icumi
macuita stna nehivi fiuu sanaha nani Ninive, te
daquée cuachi-ne diqui nehivi tiempu vichi, vachi
nehivi fiuu Mma, ni naxicocuiin ini-né na ni cahan
Jondas xi-né. Doco néhivl vichi, c00, mate sani
quesaa ana chica ndiad nuu Jonds ma. 42 Daani,

yucdn icumi naculin stnd nécuachi fiaha reina nisa
dandacu nuu ladu sur sanaha. Te daquée cuachi
stnd-ne diqui nehivi tiempu vichi, vachi décuende
iin fiuu chica xica ni quixi-ne fia-cunini-ne cahan
nchichirey Salomon. Doco cunaha-nsia, vichi sani
quesaa ana chica ndiad nuu Salomon ma, (doco
c6-ndulécd nehivi).

Nansa cutt xi iin néhivi nu sani naxicocutin iin
fla-malu ni quee antes nuu-né
43°’Nu sani quee iin fid-malu ini iin néhivi, dandu
Xicanuu-si yaha-si lugar ichi, nanducu-si ndé coo
dadi-si. Te nu ni cundaa ini-si ma cui, 4 dandu
cachi-si: “C00, chica vaha nuhi ini anima ndeé nisa
le antes, vachi vehi ndua”. Nayucandua, manuhu-si
anima nehivi ma, doco nu ni xini-si coo inga
ana inacda, dandu quida-si cuenta na ian sanl
ndundoa, te ni nducuta. 45 Naylucandud, cuahan-si
nacudca-si inga usa tnaha-si chica tuha quini, te
quihvi nsihi-si ini anima nécuachima fia-cufiuhu-si
yucdn. Sahdjan, chicad pesadu nacoo-ne nuu antes.
Te cunaha-nsia, divi ducan icimi cuu stna xi nehivi
malu tiempu vichi —ni cachi Jesus.

Na-ndud ni cachi Jests saha dihi-yd xi saha

flani-ya na ni casaa-né cand-néya

46 Cahan va Jesus xi nehivi, te yucan ni saa dihi-ya
X1 stnd fani-ya. Itd-né tuvehé, cuni-né cahan-ne
xi-yd. 47 Dandu ni cachitnthu iin néhivi xi-ya:

—~Cunaha-ni, tuveheca’ iin mama xi-ni, xi stna
Aani-ni; cuni-ne cahan-ne xi-ni.

48 Dandu ni cachi Jesus xi nehivi ni cachitnuhu
ma:

—¢Ana divi ndut mama xi (cahan-ni)? Te 0 ¢ana
divi xinduu fiani?

49 Dandu ni chitanini-ya ndaha-y4, ni quida-ya
sefialar nsidaa neéhivi dacuahd-ya ma, te ni
cachi-ya:

—Divi nécuachl yohd xinduu nahi mama xi,
0 nahi fiani. 59 Vachi nsidanicut ana quida-xi
na-ndua cuni Yuamdni” ia ansivi, divi mii-né
xXinduu-ne nahi flani, nahi ctuhe, te nahi dihi stnai.

13
Ejemplu saha iin nécuachi xitu

1 Daani, divi quivi yucdn, ni quee Jesus vehe
ma cuahan-ya ndé yuhu mar. 2 Te yucdn ni
nataca cuaha ga néhivi nuu-ya: fayucandua ni
quecahnu-ya ini iin lancha, te yucan ni sacoo-ya.
Te néhivi cudha ma, yuhu mar ni sacundoo-ne.
3Dandu nidacuaha-yane cuaha ifiaha, ni nacani-ya
Xi-né cuaha historia nduu nahi ejemplu. Te doho
ni cachi-ya:

—~Cunaha-nsia, nisa ia iin necuachi xity, te ni
quee-ne cuahan-né chihi-ne. 4 Te ni sate uun-ne
tata ma. Te dava-fia ni cOya nuu ichi. Dandu ni
quixi laa ni saxi-sid. > Te dava stnd tata ma ni
COya nuu cava ndé co0 cuaha fivhu. Te yachi ni
Xitia, vachi c6-ndod cucun fiuhlt yucan. 6 Doco na
ni ducan ora, dandu ni xixan ni quida cahni, te ni
icha, vachi céni niha” yohd. 7 Daani, dava stnd tata
ma, mahlifiunicoya; te nanisahnuifit ma, dandu
ni daddhvia viu cuati yucan. 8 Doco dava stnd tata
ma, nuu fiuhu vaha ni coya, te ni cuaha via, uhun
dico ga tantu ni cana, te 0 dava ga-fia, uni dico ga
tantu, te 0 dava ga, 0c0 Uxin ga tantu ni cuaha. 9 Ni

cunini vaha nsidaa-nsid fia-ndua cachi' —ni cachi
Jesus.

Na-nduid disaha-xi ni nacani Jestis ejemplu xi-ya

10 Daani, ni catnatuu necuachi dacuahd-ya
nuu-ya, te ni cachi-né:

—iIndu chuun puru ejemplu nacdni-ni xi
nehivi?

11 Dandu ni cachi-ya xi-né:

—Mii-nsid, sani nihitahvi-nsid cundaa ini-nsia
nansa cuni cachi palabra saha fiuhivi i1 xi mii-ya ia
ansivi, mate antes nisa la dehé palabra ma. Doco
nehivi dava ga, cOni nihitdhvi-né manihi ini-ne.
12 Vachi nécuachl safithu (fia-vaha) ini-xi, chica
mas icumi-né nihitahvi-né saha-fia cucumi-né mas
ga. Doco nehivi c6-fithu ndisa (fia-vaha) ini-xi,
décuende iyuhu (fid-vaha) safithu ini-ne, icumia
cuxio dahuan. 13 Naylucandud, puru ejemplu
cahin xi nehivi yoho, vachi mate indéhe cudha-né,
doco quidamaxini-ne; te mate inini cudha stna-ne,
doco c6-sdnihi ini-ne na ian doho-né. 14 Ducan
quida-né, te ducan sani cuu ndisa stna fia-ndua
ni cachitnuhu Isaias sanaha (na ni tiaa-ne palabra
yoho ni cachi Dios):

Mii-nsid, cuaha gé icumi-nsid cunini-nsia, doco
ma saa-nsia manihi ini-nsia. Te cuaha
gad icumi-nsid cundehe-nsia, doco ma
cundda ndisa ini-nsia. 15 Vachi nsidaa néhivi
raza-nsia yoho, quiddméaxini-né na ian uhi
tiacu-ne. Te quida-né na ian dandcudni-ne
nuu-né. Vachi co-cuni-neé cundehe-né (ichi
yuhu), ni co6-cuni stnd-ne cunini-ne, ni
co-cuni stna-né manihi ini-ne, ni co-cuni

stnd-ne natnahnu-né ichi yuhu, te ducan
nsida vii” anima-ne, ni cachi Dios.

16 °Doco mii-nsid, ndiaha ga id xi-nsid vichi,
vachi cundaa ini-nsia saha fa-ndud indéhe-nsia;
sanihi ini-nsia saha fia-ndud inini-nsia. 17 Vachi
cunaha-nsia, cuaha ga necuachi profeta sanaha,
xXi cudha ga mas nehivi xi Dios, nsidaa-né nisa
cuni sastnuhu-né cundehe-né fia-ndiaha il sani
xXininuu-nsia vichi, doco coni nihitdhvi-né ducan.
Yaha ga nisa cuni-ne cunini-ne palabra ndiaha sani
inini-nsia vichi, doco cOni nihitahvi-né ducan.

Na-nduid cuni cachi ejemplu saha nécudchi xiti

18 *Vichi cunini vaha-nsia, vachi cuahin quide
explicar nansa cuni cachi ejemplu saha nécuachi
xitu-ma. 19 Cunaha-nsid, nu sani xitia ley xi fiuhivi
11 xi Dios, te inini iin nehivli, doco co-cundaa vaha
ini-né saha-na, dandu vaxi fia-malu, te dacuxio-si
palabra xi Dios 14 ini anima necuachima.
Naylcandud nacua ni cuu xi tata ni coyo yuhu
ichi, ducan-ni cuu xi stna neécuachima. 20 Daani,
nahi tata ni coyo nuu cava nduu nehivi inini xi
palabra ii, te vichi vichi cudii g4 ini-né saha-ia.
21 Doco na ian cuu xi viu co0 yoho-xi, ducan cuu
stnd xi-né; iyuhu ga quidandéé ini-ne. Vachi nu
sani yaha-ne iin tnundoho, 0 nu sani quida quini
nehivli xi-né, dandu luegu naxicOculin ini-ne, te
nac66-né palabra ma. 22 Daani, nahi tata ni coyo
mahi ifit nduu néhivi inini xi palabra xi Dios,
doco cuaha ga nacdni ini-ne saha vida xi-ne fiuhivi
yohd; cuaha ga xitho-né coo cuica-né; flayucandua,
dandahviamané, te sadiama nuu palabra xi-ya
ini-ne, ma cul nihindeeé palabra ma chindea-ne.
23 Daani, nahi tata ni coOyo nuu fiuhtt vaha nduu

néhivl inini xi palabra xi-ya, te cunddaa ini-né, te
quida ndisa-nea cumplir; quida-né na iin viu ni
cana vil, a sea cunduu-ne nahi viu ni cana uhun
dico tantu, te 0 viu ni cana uni dico tantu, te 0
Aa-ni cana 0cO Uxin tantu.

Ejemplu saha yucu chicuéhé ni sahnu mahi viu
trigu

24 Daani, ni nacani Jesus xi-né inga ejemplu, te
doho ni cachi-ya:

—Ley xi fiuhlvi i Xi mii-ya ia ansivi, ducan ia'
nacua ni cuu na ni chihi iin tiaa ia-ndud tata vaha
trigu itu-né. 25 Doco ia iin té-xini uhi xi-né, te na
quidi-né, mii-né xi nsidaa compafieru-né, dandu
ni saa téma ni chihi stna-te tata yucu chicuéhe
mahi itu-néma, te cuahan-te. 26 Daani, ni xitia
viu cuati ma, ni sahnua, te ni cana sicayoco-fia.
Dandu ni natui stnd fia-nduud yucu chicuéhé ma.
27 Te na ni caxini pe6n nansa id, ni sahan-te ni
cachitnuhu-te xilamu xi-te, cachi-te: “Sefior,amadi
tata vaha ndua ni chihi-ni itu-nima. Te ¢indu
chuun ni xitia gud yucu chicuéhe?” 28 Dandu
ni cachi lamu ma xi-té: “Divi té-xini uhi-xi’ ni
quida xan”. Dandu ni cachi peén ma xi-né: “¢A
cuni-ni cuhun-nsi tnuhu-nsi yucu ma?” 29-30“Co4”,
cachi-ne, “Coto tnuhu stna-nsia viu. Chica vaha
ducani ni cod décuendé nu sanl sahnu nduia, te
sa-14 ndanchito cosecha. Dandu quivi ma cuahin
cachi xi-nsia fia-dihna yucu chicuéhe dataca-nsia,
cunuhnia manojo, te coca. Daani después, (tahnde
vil) trigu, te nacoovaha nunia”.

Ejemplu saha tata yutnu mostaza

31 Daani, ni nacani tu-ya xi-né inga ejemplu, te

doho ni cachi-ya:

—Ley xi fiuhivi 1i xi mii-ya i4 ansivi, ducéan i&'
nacua ni quida iin tida na ni chihi-ne iin tata
yutnu mostaza itu-ne. 32 Tata ma ndud tata chicd
cuati ia fiuhivi, doco nu sani sahnua, yutnu nahnu
nduu-nu, decuendé laa ndava ansivi vaxi stna
quidavaha taca-xi mahi-nu.

Ejemplu saha fia-nsiddtdchi xt yusan pan, divi
nduu levadura

33’Nuhivi ii xi mii-ya ia ansivi, ducan ndua nahi
tatna nsidatachi xi yusan pan, vachi divia ni quihin
iin nécuachi fiaha ni daquée-ne mahi uni maquila
yusan harina, te ni ndutachinsihd —nicachiJesus.

34 Nsidaa palabra jaan ni nacani-ya xi néhivi
cuaha yucdn, vachi cuisi-ni ejemplu ni nacani-ya
xi-né. 35 Naylucandud, ducén ni cuu ndisa palabra
ni cachitnuhu iin profeta sanaha na ni cahan-ne ni
quida Dios, te doho ni cachi-né:

(Cachi Dios): cuaha ejemplu cuahin nacani xi
nehivi. Cuahin datai cuaha ifiaha nuu-né,
cuaha palabra ni ia déhé décuendé ni sacoo
Auhilvi, ni cachi-ya.

Nansa cuni cachi ejemplu saha yucu chicuéhé

36 Daani, ni ndaquindée Jesus xi nehivi cudha
yucdn, te ni nansihvi-ya vehe. Te ni catnatuu néhivi
dacuaha-ya, cachi-né xi-ya:

—~Cachi-ni xi-nsi nansa cuni cachi ejemplu saha
yucu chicuéhé ia itu ma.

37Dandu ni cachi-ya xi-né:

—Neécuachi ni chihi xi tata vaha ma nduu yuhu
ana ndud Tnaha Nehivi Nuhivi, 38 Te itu ma ndud
fiuhivi yohd. Te tata vaha ma nduu néhivi cusahnt
Dios nuu-xi, doco tata chicuéhé ma nduu nehivi

xi fla-malu. 39 Te tida ni chihi tata chicuéhé ma,
divi nduu fia-malu xini uhi xi”. Daani, quivl ni
ndanchito cosecha ma, divi quivi Xinu tiempu
yohd ndud. Te peodn ni ndanihi Xi cosecha ma,
divi ndud angel xi Dios. 40 Te nacua ni cuu xi
yucu chicuéhé ma, ni sacunuhnia, te nixixan, ducan
icumi cuu stnd (xi néhivi malu) na Xinu tiempu
yoh@. 41 Vachi yuht ana nduti Tnaha Néhivi Nuhivi,
icumi techuin angel xi cuhun-né tava-né nsidaa
ana datucu xi fanitnaha-xi, X1 nsidaa ga stna ana
quida-xi fia-co-ndiad, te ma cinddd ga-neé fuhivi
Xi, 42 vachi iciimi-né ndiachi-né ini xitnu ndé xixin
fuhu, te yucan icami-né cuacu fuerte-né, te cana
nuhu-ne. 43Danduicimisaa meru tiempu xi néhivi
ndacuisi ini-xi; ndiaha ga icumi coo xi-né, na ian
ndiaha ga ora, ducan ndiaha coo xi-né quivi saa
Yua-nda Dios cusahnu-ya fiuhivi yoho. Ni cunini
vaha nsidaa-nsia fia-ndud cachi’ xi-nsia yoho.
Ejemplu saha dihtin indtxin

44 *Nuhivi ii xi mii-yd id ansivi, ducan i&
nahi dihun cudha induxin déhé nuu iin fiuhy,
te ni ndacuhun iin tida-fla.  Nayucandud ni
nachidehé-nea, cudii ga ini-né. Dandu manuhu-né
ni dico nsihi-né Na-icumi-né, te ni sahan-né ni
xiin-ne fivhu ma.

Ejemplu saha si-diqui ydha ga ndiad

45°’Inga ejemplu. Ducdn i fiuhivi il xi-y4 nacua
ni quida iin necuachi dico te nacuiin, nducu-né
si-diqui perla chica vico cuiin-ne. 46 Por fin ni tui
iin si-diqui chica nsiaha. Nayucandud ni sahan-né
ni dico nsihi-né fia-icumi-né, te ni xiin-ne si-diqui
nsiaha ma.

Ejemplu saha fiunu tavd-nda siaca

47°Inga ejemplu. Ducan ia fiuhivi 11 xi mii-ya ia
ansivi na iin fiunu chicdd-né mahi mar, te quihvi
nsidanuu clase siaca inia. 4 Dandu nu sani chituad,
tavd-néa yuhu mar, te nacundoo-ne nacaxin-ne
siaca ma. Siaca vii, ndcoovaha-si ica sicaté, te siaca
chicuéhe, xitia-si. 49 Te divi ducan icimi coo stna
quivi Xinu tiempu yoho. Icumi caquesaa angel xi
Dios, te nacaxin-ne nehivil, cuaan cuita nehivi malu,
te cuadn cuita nehivi vaha. 30 Dandu ictimi néhivi
malu ma ndiachi-né ini xitnu ndé Xixin fiuhu, te
yucan icumi-né cuacu fuerte-ne, te cana nuhu-ne.

Ejemplu saha Aa-cuica

51Dandu ni ndacatnuhu Jesds nuu néhivi yucdn:

—¢A sdnl cundaa ini-nsia saha nsidajan?

—TJaan, Stoho-nsi Sefior —ni cachi-né.

52 Dandu ni cachi-ya:

—Iin nécuachi cuahan chinaha xi ley 1i, nu sani
dacuahd vaha-ne saha fiuhivi i1 X1 mii-yd i ansivi,
dandu (cuaha-ni i, vachi inaha-né ley sanaha, te
inahd stna-néley saa), te ducdn queé stndma na iin
tiaa ndod vaha cuaha traste xi, vatuni tava-né iin
fa-saa, te tava stnd-ne iin na-sanaha.

Nansa ni quida nehivi fiuu Nazaret na ni nuhu
Jesus yucan

53 Ni nsihi ni nacani Jesus ejemplu jaan, dandu
ni quihin-ya ichi manuhu-yd. 5% Te na séni
nasaa-ya fiuu-ya, dandu cuahan-ya vehefiuhu,
te ni quesaha-yd dacuaha-yd nehivi yucan.
Nayuicandud, ni nduloc6 nécuachima, cachi-ne:

—¢Indl ni xini-nda ni cunchichi gua nécuachi
yohd, te quida stnad-neé milagru? 55 ;Amadi déhe

necuachi tuha yacun yutnu nduu-né, te dihi-né
nduu Maria, te fiani-né nduud Jacobo, xi José, xi
Simon, xiJudas? 56 Te ciha-ne, yoho xindoo stna-né
ndé ndoo-nda. Pues nu ducdn, dandu ;indu ni
nihitdhvi gua-né quida-né ducan?

Na-jadn ndua ni cacachi nehivi, 57 vachi ni cud-
uchi ini-ne saha-ya. Dandu ni cachi-ya xi-né:

—Iin ana cdhan cuenta xi Dios, nu inga fiuu
ni cdhan-né, dandu siempre quidafiuhu néhivi-né
yucan; doco nu fiuu mii-né, 0 vehe-ne, cog,
cO-quidafniuhu nécuachima-né —ni cachi-ya.

58 Naylucandud, manicui quida-ya milagru fuerte
Auu-yama, vachi co-Xinindisa-néya.

14

Nansa ni xihi Juan Bautista

1Daani, tiempu yucan ni xinitnuhu rey Herodes
fia-cuaha gua quida Jesus. 2 Te ni cachi-te xi nehivi
xi-te:

—Adi nsi-Juan Bautista nduu Jesus, te sanl nati-
acu-ne vichi, te iayucandua quida-né cuaha mila-
gru —ni cachi-te.

3 Vachi Herodes ma nduu ana ni chicadi xi
Juan vehecaa. Ducan ni quida-te saha fiahadihi
Nani-te Felipe nani Herodias. 4 Vachi ni cachi
Juan xi-té fia-co-sdha Dios lugar coo-té xi fiaha
ma. ° Nayucandua, cuni-te cahni-téné, doco yuhi-te
nehivi fiut-te, vachi quida-né cuenta fia-iin nehivi
yuhu nuu Dios ndut nécuachima.

6 Doco ni saa quivi ni naxinu-té cuia, te ni
quida-té vico. Te vicO ma ni itasaha déhe Herodias
ma nuu nehivi (ni casaa) yucan, te cuaha ga

ni cudii ini Herodes. 7 Naylucandud, ni chi-
naha-té DIOS dacutdhvi-téfid ndéni ifidha ni cui ni
cdcan-fla. & Dandu (ni sahan-fia) nuu dihi-n4, te
ni sacinaha-fid (nansa cacan-fa), te nayucandua ni
cachi-fia xirey ma:

—Dini Juan Bautista cuni® taxi-ni, cunacaa ini
iin charola quixi.

9Dandu ni cuhuun ini rey ma, doco saha-fia sani
chinaha gua-te Dios, te sdha stnd compafieru-te
ndod indéhe yucan, fidyucandud ni dandacu-te
fia-ni c06 nacua ni Xican fiahd chil ma, 10 ni
saha-te orden, te ni quendodo dini ndoma ve-
hecaa. 11 Te nihi neéhivi dini-nda ni nansihvi ndé
ia-te, indcda ini iin charola. Nayucandud, ni
tn11 Naha chii ma-fia ni sahan ni saha-na dihi-na.

2 Dandu ni quixi necuachl nisa dacuaha Juan ni

ndan1h1‘ ne nsii ma ni suxin-ne. Dandu cuahan-ne
cachitnuhu-ne xi Jesus.

Nansa ni dacuxi Jests uhun mil tiaa

13 Na ni nsihi ni inini Jesus, dandu ni
quécahnu-ya ini iin lancha, cuahan cuaan-ya
ini-nu décuénde iin xaan ndé c6-ndod nehivi. Doco
ni xinitnuhu néhivi cuahan-ya, te fiayticandua ni
caquee stna-ne fuu-né ni tenchicun-néya fiuhu
ichi. 14 Sahdma (na ni saa-ya yucan), te ni quee-ya
nuu lancha ma, dandu ni xini-ya ndo6 cuaha
ga neéhivi. Te ni cuhi ini-yané; fayucandua ni
danduvaha-ya cuaha necuachi cuhi xi-ne. 15 Te na
ni cuaa, dandu ni catnatuu necuachi dacuaha-ya
nuu-ya, cachi-ne:

—Vichi sacuahan ni cuaa, te lugar yoho,
c00 ni-iin vehe.  Naylucandud ndaquindéé-ni

Xi nehivi ni cdhun-né fiuu cuati yatni cuiin-ne
na-cutiacu-ne.

16 Doco ni cachi-ya xi-né:

—C00 necesidad cuhun-ne inga xaan; mii-nsia
dacuxi-nsianeé.

17Dandu ni cachi-né:

—Cuisi uhun pan nihi-nsi, xi ui siaca.

18 Te ni cachi-ya:

—~Cunihi-nsiafia quixi.

19 DPandu ni dandacu-yad ni macundoo nsidaa
nehivi yucdn nuu yucu cuati. Te ni tnii-ya
uhun pan ma xi ul siaca, te ni ndacoto ndiaa-ya
diqui-xi, ni naquimani-ya Dios saha-fid. Dandu
ni dacuachi-yana ni saha-ya necuachi dacuaha-ya,
te mii-né, ni dasan-néa nuu nsidaa nehivi ndoo
yucan. 20 Te nsidaa-né ni xixi-ne ni ndenuu ini-ne.
Te pedazu ni nddo ga ni chitu Uxin ui ica. 21 Pues
cunaha-nsid, nsidaa nehivi ni xixi ma, nahi uhun
mil tida ni sanduu-ne, te cuaan nduu stna necuachi
Naha xi fia-cuati.

Nansa ni xicandodo Jestis nuu téculi mar

22 Vichi duha ni cachi Jesus xi necuachi
dacuaha-ya fia-ni macufivhu-ne ini lancha te
cuhun cueé-né nuu-xi yaha-ne inga ladu mar,
doco mii-y4, cuahan-ya danacuitia-ya nehivi cuaha
yucdn. 23 Te na sdnl ndaquindéé-ya xi nsidaa
nehivi ma, dandu ni nana cuadn-ya iin yucu
ni cahan-ya xi Yuamadni-ya Dios. Daani, na ni
cufiad, id mindaa-ya yucu yucan. 24 Doco lancha
ma, sacudhan-nu dava mahi mar, te cuaha ga
sani nacuahnu todo técuii. NaylUcandua ndé
ndiachi nihni-nu, vachi ydha ga ndee cand tachi
ladu nuu-nu. 25 Daani, sinduhd ni saa-ya yucdén

xicdnd6do-ya nuu técuil. 26 Doco na ni caxini-ne
vaxi-ya, ni cayuhi cudha-né, te ni cana ndee-né,
cachi-né:

—iDuma ndua!

27Doco vichi vichi ni cachi-ya xi-né:

—Nacuahandee ini-nsia, vachi yuhu ndui. Masa
yuhi-nsia.

28 Dandu ni cachi Pedro xi-ya:

—Stoho-nsi Sefior, nu divi nduu-ni, cachi-ni xi’
caqui nuu téculi sai ndé vaxi-ni.

29 Dandu ni cachi-ya xi-né:

—Naha-ni.

Nayucandua, ni nuu Pedro nuu lancha ma
ni quesaha-né ni xicandod0 stnd-né nuu técuii
cuahan-né ndé vaxi Jesus. 30 Doco na ni xini-né
fa-ndee gua cana tachi, dandu ni yuhi-ne, te ni
quesaha-né cuahan-né caha-né ini téculi ma ni cui.
Naylcandud, ni ndahi ndee-né, cachi-neé:

—iStoho-nsi Sefior, dacacu-ni yuhu!

31Dandu vichi duha ni chitanini-ya ndaha-ya ni
tnii-yaneé, te ni cachi-ya xi-né:

—Iyuhu ga xinindisd-ni. Chicd vaha masa co0-ni
xi duda.

32 Dandu ni nana-ya lancha, mii-ya xi stna Pe-

dro. Te vichi duha ni cucuiin tachi. 33 Te ni
tnatuu nsidaa necuachl fivhu ini lancha ma ni
Sacuitasisi-né nuu-y4, cachi-neé:

—iNdisa, Déhemani Dios nduu-ni!

Nansa ni danduvaha Jesus cuaha nécuachi cuhi
nuu Genesaret
34 Daani, na sdni yaha-ya xi-né mar ma, dandu
ni saa-ya fiuhu ichi iin fiuu nani Genesaret. 35 Te
ni nacuni nehivi fiuu ma-y4, te ni cachitnuhu-ne xi

nsidaa ga neéhiviladu yucén. Nayucandud, yucan ni
casaa cuaha-né nuu-ya ndaca-né nsidaa necuachi
cuhi xi-ne. 36 Te ni sacundahvi-né nuu-ya dma
cudha-ya ducun ndaha uun-né siquiera orilla sicoto
xi-ya. Te nsidaa nehivi ni ducun ndaha-xi ducan, ni
nduvaha-ne.

15

Na-ndud dacuidd cuachi ndisa xi anima-nda

1 Daani, fiuu Jerusalén ni caquee dava necuachi
fariseu, xi dava stnd necuachi ley xi vehefiuhu
vaxi-ne, te ni casaa-né nuu Jesus. Te ni cachi-ne
xi-ya:

2 —Necuachi dacuahd mii-ni, ¢indu chuun
cO-quida-né estilu xi xii-nda? Vachi na cudhan-né
cuxi-ne, co-ndaha-né (nacua cachi estilu xi-nda).

3Dandu ni cachi-ya xi nécuachima:

—Te mii-nsia tu, ¢indu chuun c6-quida stna-nsia
fna-ndua ni dandacu Dios? Vachi iladu nac6o-nsia
ley xi-ya, te chivaha-nsia fia-nduua estilu xi
mii-nsid. 4 Vachi doho ni cachi-ya: ni cod tnufiuhu
xi-nda nuu yuadihi-nda. Te nu ni cdhan uhi iin
nehivi diqui iin yuadihi-né, dandu icimi-né cui-ne.
> Doco mii-nsid, tucu quida-nsid, vachi cachi-nsia
vatuni cachi iin nehivi xi yuadihi-né: “Ma cui
chindei mii-nsid xi fid-ndud icumi, vachi sani
cachi saha nsidadma fia-ndud dihun ii”. 6 Te
nu ducan sani cachi nécuachima, dandu coo ca
obligacion icumi-né fa-chindee-né yuadihi-né,
cachi-nsia. Naylcandud, saha estilu xi-nsiama
iladu sani nacoo-nsia ley ni cachi Dios, te cuisi
estilu xi mii-nsida chivaha-nsia. 7 jNdahvi-nsia!
ivVaha ga-nsia cahan-nsia, doco danani uun-nsia!

(Naha xica) fia-nddcuisi ndua ni cachitnuhu Isaias
saha-nsid sanaha na ni tiaa-ne fia-ndud ni cachi
Dios, te doho ni cachi-ya:
8 Nehivi yoho, yuhu-né quidafiuhd-né yuhu. Doco
ini anima-ne, coo, vachi xica ié' cahan-né.
9 Cahvi-né yuhu tuxi-né, doco c4-ndiaa’,
vachi néhivl utn nduu ana ni quidavaha xi
ley chindha-né néhivi.
10 Dandu ni cana Jesus néhivi cudha ma
fa-tnatuu-ne nuu-y4, te ni cachi-ya xi-né:
—Cunini vaha-nsia, te cundaa ini-nsia. 11 Ma
cunsida cuachi néhivi saha ni-iin fa-xixi-né; coo.
Doco palabra queé yuhu-né na cachi-né ifiaha,
Nna-jaan ndisa dacuida cuachi xi-né.
12Dandu ninataca nécuachi dacuahd-ya nuu-ya,
te ni cachi-ne:
—Cunaha-ni, cuduchi ini nécuachi fariseu saha
na-ndua ni cachi-ni.
13 Dandu ni naxiconihi-ya nuu-né, cachi-ya:
—(C6-quiddma), vachi nu ia ifidha fiuhivi yoho
c6-nduu fia-ni chitnuni ini Yuamdani” id ansivi,
dandu icumid ndafiuhd na ian ndafivhu yucu
tnuhu-nda itu. 14 Nacd6-nsia nécuachi fariseu ma,
vachi quida-né na ian quida iin nécuachi cuaa
cuni dacundéhe xi inga nécuachl cuad ichi. Te
(indha-nda) nu ducéan ni quida-nda, cutu saa-nda
dacoyo nihni stnaha-nda Xichi.
15 Dandu ni cachi Pedro xi-ya:
—Nacani-ni xi-nsi nansa cuni cachi ejemplu ni
cachi-ni (xi nécudchima).
16 Dandu ni cachi-ya xi-né:
—¢A cOo-cundaa stnd ini mii-nsia? 17 ¢A
€0-1ndhd-nsid nansa cuu-xi comida xixi-nda, quéa
yuhu-nda, dandu yaha ndé tixi-nda, te después

quea? 18 Doco palabra queé yuhu-nda, divi
Aa-iiuhu ini anima-nda ndud. Te divi fa-jaan
ndisa dacuidd cuachi xi anima néhivi. 19 Vachi
ini anima-ne fiuhu cuaha cuachi, te divi sahama
nacani quini gua ini-ne, te sahni stnaha- -né, te
0 cdhan-né xi inga nécuachl c6-ndud necuachi
vehe-ne, te 0 id-né xi ndéni nehivi ni cui mate
ta nandaha -né. _ Te divi saha fia-ndud fuhu
ini anima-ne, fiayucandua xiho stna-ne quida
cuihna-né, te cuni-ne dandahvi stnaha stna-ne, o
cdhan quini-ne. 20 Divi cuachi jaan ndud dacuida
cuachi xi anima nehivi, doco fia-c6-ndaha-nda na
xXixi-nda, c6-dacuida cuacha-nda.
Nansa ni xinindisa iin nécudchi fiaha inga fluu

21 Dandu ni quee Jesus ladu yucadn cuahan-ya
ladu fiuu Tiro xi fiuu Siddn. 22 Te yucdn ni tnatuu
iin nécuachi faha raza cananeu nuu-ya, ndahi-ne,
cachi-ne xi-ya:

—Sefior, mii-ni necuachi descendencia xi David,
cundehé ndahvi-niyuhu, vachi yadha ga fuerte dan-
doho iin fid-malu déheyoqui.

23 Doco Jesus, cOnl ndaxicOnihi-yd nuu
necuachima. Dandu ni catnatuu neécuachi
dacuaha-y4, cachi-né xi-ya:

—(Quida-ni favor xican-ne), dandu taxi-nine,
vachi ndé cuiana-nsifia-ndahi gua-neé.

24Dandu ni cachi-ya (xi necuachi dacuahd-ya):

—Cuisi nuu necuachi raza-nda Israel ni techuun
Dios yuhu cahan xi’, vachi nahi rii ni tucu
xXinduu-ne.

25 Dandu ni tnatuu necuachi fiaha ma ni saculin
sisl-né nuu-y4, cachi-né xi-ya:

—Chindee-ni yuhu, Sefior mio.

26 Dandu ni cachi-ya xi-né:

—(Uhi quide fid-ndud xican-ni, vachi) c6-ndua
ducan dacuxio-nda dita nuu dehe-nda, te
cuaha-nda sihina cuati.

27Doco ni cachi-ne xi-ya:

—Na-nddd ndud Sefior. Doco cunaha-ni,
décuénde stna sihina cuati, nihi stna-si iyuhu
xehe dita coyo tixi mesa xi stoho-si. (Nayucandua,
chindee sacu stna-ni yuhu.)

28 Dandu ni cachi-ya xi-né:

—Cuaha ga xinindisd-ni. Naylcandud, ducdn ni
cog nacua Xican-ni.

Nayucandud, divi hora jaan ni nduvaha
déheyoco-né.

Nansa ni nduvaha cuaha ga neéhivi

29 Dandu ni quee Jesus ladu yucan cuahan-ya
ichi mar de Galilea. Te na nchicun-ya ichi ma,
ni nana-ya iin yucu ni sacoo-ya. 30 Te cuaha ga
nehivl ni nataca nuu-ya yucan, ndaca-né necuachi
cuhi xi-ne, Xinduu-ne neécuachi xicd cuéhé, xi
necuachl cuad, xi nécuachi ihin, Xi nécuachi cuhi
ndaha-xi, vachi cuaha ga cuéhé ndohd-né. Te
ni chitanduhu-fidné nuu-y4, te ni danddvaha-yane.
31 Nayucandud, ni ndulocé néhivi cudha ma na ni
Xini-né nansa ni cuu ni nacahan necuachi ihin,
te ni nduvita ndaha nécuachi cuhi ndaha-xi; stna
necuachi xica cuéhé, ni nacaca vili stna-ne, te ni
natuinuu stna necuachi cuaa. Te néehivi ni Xini ma,
cuaha ga ni naquimani-né Dios fia-cuaha gud sanl
chindee-ya nehivi fiuu-ne Israel.

Nansa ni dactxi Jestis cumi mil néhivi

32 Daani, ni cana-ya neécuachi dacuaha-ya
Aa-tnatuu-ne nuu-y4, te ni cachi-ya xi-né:

—~Cuhi ini néhivi yoho, vachi vichi sacuahan-nda
uni quivi ndoo-né cutnaha-né xi-nda yoho, te coo
ca na-cuxi-ne. Te co-cuni’ nacuitia-né nuhu-ne
nu tafidha ga cuxi-ne, vachi vihini cuitd-ne ichi
nuhu-ne.

33 Dandu ni cacachi necuachi dacuaha-ya:

—Doco ¢indu nihi-nda fa-cutiacu-né fa-cuaha
gua-ne? vachi yucu ndud yoho.

34Te ni ndacatnuhu-ya nuu-né:

—¢Nadaa pan nihi-nsia?

—Usa-fia xi iin Ui siaca cuati —cachi-ne,

35 Dandu ni dandacu-ya ni méacundoo vii nsidaa
nehivi ma fiuhu. 36 Te ni tnii-ya usa pan xi stnd
siaca ma, te ni naquimani-ya Dios saha-fi4, dandu
ni dacuachi-yana ni saha-ya necuachi dacuaha-ya,
te mii-né, ni dasan-néa nuu néhivi cuaha ma. 37 Te
nixixinsidaa-né nindenuuini-ne. Dandu después
ni dataca-ne usa canasta ni chitu fid-ni cuyodo ga.
38 Cunaha-nsia, nsidaa neécuachi tiada ni xixi ma,
cumi mil ni sanduu-ne, te cuadn nduu necuachi
fiaha xi stnd fa-cuati. 39 Daani, ni dandcuitia-ya
nehivi ma, te ni nana tu-ya iin lancha cuahan-ya
décuénde ladu fiuu Magdala.

16

Nansani xican nécudchi fariseu ia-quida Jesusiin
milagru cundehé-né

1 Dandu ni quixi necuachi fariseu xi necuachi
saduceu, te ni Xican-né fia-ni quida-ya iin mila-
gru cundehé-né, te cundua sefia cudil ndisa ini
Dios saha-ya. Ducan ni Xican-ne, dma nihindeé-né

daquée cuachi-ne diqui-yd. 2 Doco mii-y4, ni
cachi-ya xi-né:

—Nu nl cuaa, te cuaha laa ansivi, dandu
cachi-nsia: “Sefia ndud fa-icumi cuun davi”.
3Daani, datnaa tu, nu color cuaha ia ansivi, te ndi-
aha ga ita vico, dandu cachi-nsia: “Vaxi davi vitni”.
iNdahvi-nsia! Danani uun-nsia nchichi-nsia, vachi
mate vatuni nacuni-nsia sefia ia ansivi, doco ma
cul nacuni stnd-nsia indu tiempu ndud vichi.

4 ’Néhivi tiempu vichi, malu cuaha-né, vachi
co-cahvi sahnu vii ga-né Dios, cutu milagru-ni
Xican-né cundehé-né, Doco ma nihi-né cun-
dehé-né milagru cuni-né, cuisi milagru ni cuu xi
Jonds sanaha —ni cachi Jesus.

Dandu ni nacoo-yane cuahan-ya.

Nansa ni cachi Jesus xi néhivi xi-yd Aa-ni
cundoo-né cuidadu saha fia-ndud chindhd nécuachi
fariseu

5 Dandu ni caquee necuachi dacuaha-ya,
cuahan-ne (xi-yd) inga ladu mar yucdn. Doco
ni nandodé-né cunihi-ne pan cuhun. 6 Dandu ni
cachi-ya xi-né:

—Cundehe-nsia, cuidadu ga ni cunddd-nsia saha
tatna nsidatachi xi pan xi nécuachi fariseu xi stna
nécuachi saduceu.

7Dandu ni quesaha-né ndatnihu-né, cachi-ne:

—Adi saha fia-cod0 pan nihi-nda vaxi,
Nayucandua cachi-ya xi-nda ducan.

8 Dandu ni cundaa ini-ya fia-ndua ndatnuihu-né,
fayucandud ni cachi-ya xi-né:

—Mii-nsia, iyuhu ga xinindisd-nsiad. Co-xifiuhu
ndatnuhu-nsid saha-fia co0 pan nihi-nsia vaxi.
9 Yuhu xini' tafidha ga cundad ini-nsia. ¢A

cO-nsinuu ini-nsia saha uhun pan (ni xixi) uhun
mil tiaa, te nadaa ga ica pedazu pan ni ndoo ni
datacd-nsia? 10 Te sa cé-nsindu ga stnd ini-nsia
saha Usa pan nl xixi cumi mil néhivi, te nadaa
ga ica pedazu pan ni ndoo stna? 11 Xifiuhu cun-
daa ini-nsia fid-madi pan ndisa cahin saha-xi na
ni cachi xi-nsia fia-ni caquin-nsia cuidadu saha
na-nsidatachi xi pan xi nécuachima.

12 Dandu ni saa necuachi dacuaha-ya ni
cundaa ini-ne saha fia-ndud ni cachi-ya, madi
Na-nsidatachi xi pan ndisa ndua cahan-ya saha-xi.
C00, saha ley chindha necuachi fariseu xi necuachi
saduceu, divi ndud cdhan-ya saha-xi.

Nansa ni cachi Pedro fia-xinindisd-né Jests
fla-nduu ndisa-ya Cristu ni quixi nutt Dios

13 Daani, cuahan Jesus xi necuachi dacuahd-ya
ndé ladu fiuu Cesarea de Filipo. Te ni
ndacatnuhu-ya nuu-né, cachi-ya:

—Yuhu ana ndud Tnaha Néhivi Nuhivi, ¢indu
nécuachi ndui cachi nehivi?

14Te ni cachi-né xi-ya:

—Dava-ne cachi-ne Juan Bautista nduu-ni, te
dava-ne, Elias nduu-ni, cachi-né. Daani, dava
tu-ne cachi-né na-nduu-ni Jeremias, te 0 inga pro-
feta sanaha ni sacahan cuenta xi Dios.

15 Dandu ni cachi-ya xi-né:

—Doco mii-nsia, ¢ana ndui cachi-nsia?

16 Dandu ni cachi Simén Pedro xi-ya:

—Divi Cristu Déhemani Dios id nicanicuahan
nduu-ni.

17Dandu ni cachi-ya xi-né:

—iNansicdhan mii-ni, Simon dehe Jonas! vachi
madi néhivi fivhivi yoho ni datnuu ini xi-ni fia-ni

cundaa ini-ni ducan. C00, divi Yuamanl’ id ansivi
nduu ana ni datndu xi saxinitnuni-ni. 18 Te yuhu
cachi’ xi mii-ni, Pedro, fia-icimi-ni cunduu-ni na
iin cava fuerte ndé cuaha iin vehe. Te vehe-ma
cundua nahi nehivi-xi icimi danataqui. Te mate
(ni queé) nsihi fia-malu yehe andea (quixa), doco
ma saa cunded nuu ana Xinduu tacd nehivi xi.
19 Vachi cuahin danihitdhvi” mii-ni (fia-saha pal-
abra cachi-ni) icumi yaha néhivli ndé fiuhivi i1 xi
Dios, na ian cucumi-ni ndaha cda xan. Te nu
cachi-ni xi-né fa-nsida cuachi ndisa-ne, dandu
cundiaa stna palabra ma ndé (id Dios) ansivi. Te
0 nu ni cachi-ni xi-né fia-madi cudchi ndua sani
quida-ne, dandu divi cundiaa stnd ma nde ansivi
—ni cachi-ya.

20 Dandu ni sacunaha nsidaa nécuachi
dacuahda-yd ma na-masa cachi-né xi neéhivl
fa-nduu-ya Cristu (ni quixi diqui-xi).

Nansa ni cachitntthu Jests icumi-ya cui-ya

21 Daani, quivi yucdn ni quesaha-ya
cachitnuhu-ya xi nécuachl dacuaha-yd nansa
icumi cuu xi-yd na sda-ya fiuu Jerusalén. Icumi-ya
ndoho cuaha-ya, ni cachi-ya xi-né, vachi ducan
icumi quida nécuachi sahnu dandacu, xi stna dutu
Xicusahnu, Xi nécuachi ley xi vehefiuthu. Te nu sani
xihi-ya, dandu icumi-ya natiacu-ya tixi Uni quivi.
22Dandu ni tava cuadn Pedro-ya, te ni cahan duchi
ini-né xi-y4, cachi-né:

—Cahnu ga Dios, masa nunca cuu xi-ni ducan.

23Doco ni naxiconihi-y4 nuu-né, cachi-ya:

—ijCuxio-ni nui, vachi nahi fia-malu Satanas
nduu-ni, te quidd quini-ni xi’! Cuisi chuun xi

néhivi fiuhivi yoh6 ndud nihnd ini-ni, madi chuun
xi Dios.

24 Dandu ni cachi-ya xi nécuachi dacuaha-ya:

—Nsidaa ana cuni cunchicun xi’, xifiuhu na-
coo-ne fla-ndud cuni ini-ni mii-né quida-ne, te
quida-ne cuenta na ian nsida stnd-neé cruz xi-ne
cutndha-né xi’ fia-cui stna-né. 25 Vachi nsidaa ana
cuni dacacu xi vida xi, ha-dandafnuhu dahuun-ne
mii-né ndua. Doco nu ni cui-ne sahi, dandu fia-sani
cacu ndisa vida xi-ne ndud. 26 Vachi mate ni nihi
iin nehivi nsidaa na-ia Nuhivi, doco ni ma saa-ma
cundua fia-vaha Xi-ne nu masa saa stna anima-ne
cacua nuu Dios. C00. Te 0 nu ni cuni stnd iin néhivi
nacuiin-ne anima-ne, co6, ma cui.

27°Yuhu ana ndud Tnaha Néhivi Nuhivi, icimi

naxicocuiln, cutnahd stnai xi cuaha angel xi. Te
ndiaha ga icumi coo tnufiuhu xi, nahi tnufiuhu xi
Yuamani’. Dandu nsidandail saha nsidaa neh1v1
Auhivi, segun nansa ni qulda iin iin-ne. 28 Te
cunaha-nsia, dava mii-nsia nécuachi ita yoho, ma
cui-nsia decuéndé cuni-nsia nansa coo quivl naxi-
cocuiln yuhu fiuhivi yoho cusahnui.

17

Nansa ni nadama Jesus mii-yd, ni natnuu nihni
ndiaha-ya
1Daani, na ni yahaifiu quivi, dandu ni saca Jesus
Pedro xi Jacobo, xi fiani Jacobo nani Juan, cudhan
cuadn-ya xi-né nde dini iin yucu ducun. 2 Te
yucan ni nadama-ya, tucu nl nacunaha-ya ni xini
nécuachima, vachi ni natnuu nihni fuerte nuu-ya
nahi ora, te ni nanchii cuxin yaa stna sicoto Xi-ya
nahi ndua ord. 3 Dandu nanad ni xini stnd-né jaan

sani ndecoyo stna nehivi (sanaha) nani Moisés xi
Elias, ndatnuhu-né xi-ya.

4Dandu ni cachi Pedro xi-ya:

—Stoho-nsi Sefor, jnansicahan-nda ndoo-nda
yoho! Chica vaha quidavaha-nsi uni siahva, nu
cuni-ni; ian coo mii-ni, inga coo Moisés, te inga coo
stna Elias.

SMeru cdhan Pedro ducdan, te ni dahvi nsidaa-né

mahi iin vico nchii ndiaha. Dandu ni tiacu-ne
cdhan iin ana cahan mahi vico ma, cachl-ya

—Deéhemani nduu ana yoho, te cudii ini saha-ya.
Nayticandud cunini-nsia fid-nduda cachi-ya.

6Daani, na niinini nécuachi dacuaha-ya palabra
ma, dandu ni tutuyuhu nsidaa-né fiuhu, vachi ni
yuhi cuad-né. 7 Dandu ni tnatuu Jesuds nuu-né, te
ni chituu-ya ndaha-ya ica-né, cachi-ya:

—Vatuni ndacuita-nsia; masa yuhi ga-nsia.

8 Dandu ni ndacoto-ne inicutu, te ni xini-ne, c00
cd iin, ndé laca mii Jesus id yucan.

9 Daani, ni naquihin-ya ichi manuu-ya xi-né
yucu yucdn. Te ichi ma ni chinaha-yane, cachi-ya
Xi-né:

—Masa nacani-nsia x1 nehivi fAa-nduda ni
xini-nsia vichi decuéndé nu sani natiacu yuhu
ana nduu Tnaha Néhivi Nuhivi.

10Dandu cachi-ne xi-ya:

—Nu ducdn, dandu ¢indu chuun cachi nécuachi
ley xi vehefiuhu fia-dihna icdmi naxicocuiin Elias?

11 Dandu ni cachi-ya xi-né:

—Na-ndda ndud, dihna icimi Elias
naxicocuiin-ne, te nsidavii-né nsidaa chuun cé-ia
vil. 12 Doco cunaha-nsid, sani quixi necuachima,
doco ni nacuaa nehivi-né, ni quida ndevaha-ne xi

nécuachima nacua cudii ini-ne. Te ducan icimi-né
dandohd stna-né yuhu ana nduu Tnaha Neéhivi
Nuhivi.

13 Dandu ni saa nécuachi dacuahd-ya ni cundaa

ini-né fa-divi Juan Bautista cahan-ya saha-xi.
Nansa ni tava Jestus iin fia-malu indcaa ini iin
techii

14 Ni nsihi ni nasaa-ya xi-né ndé ndod cuaha
nehivi, dandu ndacd nécuachima iin tiaa ni que-
saa nuu-ya. Te ni sacuiln sisl tidaa ma nuu-ya,
15 cachi-ne:

—Sefior, cundehé ndahvi sacu-ni dehi, vachi
cuaha ga xichi xihi ihi-te. Yaha ga ndohd-te, vachi
cuaha xichi nduda-te mahi fiuhu xi1 mahi tecuii.
16 Nayucandud, ndaqui-te ni quixi nuu nécuachi
dacuaha-ni, doco mani cui danduvaha-nete.

17Dandu ni cachi-ya xi-né:

—Mii-nsid, ma tuha-nsia cunindisa-nsia; ni
c0-sda-nsia cundaa ini-nsia. ¢Nadaa ga quivi icimi
coi xi-nsia, te quidandee ga stnd ini saha-nsia?
Pues cundaca-nsiate quixi nui.

18 Dandu (ni saca-nete vaxi nuu-ya), te ni
dandacu-ya ni sadi-ya nuu fia-malu ma, te ni
quea cuahan. Te ni nduvaha nchito-te.

19 Daani, después na id cuadn-ya xi necuachi
dacuaha-yad, dandu nl catnatuu-ne nuu-ya,
cachi-neé xi-ya:
¢Indu chuun manicui tava nsithu fid-malu

ma?

20 Dandu ni cachi-ya xi-né:

—Saha-fid iyuhu gud xinindisa-nsid, fiayucandua
manicui. Vachi fid-ndda nduu palabra cachf’
Xi-nsid yoho: nu xinindisa ndisa-nsia, mate (iyuhu

ndud) nahitata cuati yutnu mostaza, dandu vatuni
dandacu-nsia nuu yucu jaan, te cachi-nsia xan:
“Cuxioiladu”, te seguruicumicuu ducdn, vachinsi-
danicuu ifiaha cui quida-nsia, nu xinindisa-nsia.
21 Doco fia-malu tnaha quisi nisa inacaa ini techii
ma, cO-queé yacha, cuisinu ni cacan tahvi-nsia nuu
Dios, te cunihii doco-nsia.

Nansa ni cachitntthu Jesus inga xichi ia-icumi-ya
cui-ya

22 Na ia va-ya ladu Galilea, ni cachi-ya xi néhivi
Xicanuu xi-ya:

—Yuhu ana ndut Tnaha Néhivi Nuhivi, icumi
yahi ndaha nehivi (malu), vachi ia iin tiaa cuahan
cahin xi” nuu-né. 23 Dandu cahni-né yuhu; doco
tixi unl quivi icimi natiacui —ni cachi-ya.

Te nehivi dacuaha-ya, cuaha ga ni nacundoo-ne
tnunsi ini sahama.

Nansa ni nihi Jests dihun fia-chiyahvi-ya cuota
xi-ya

24 Daani, na ni saa-ya xi-né fiuu Capernaum,
dandu ni tnatuu té-xican xi cuota nuu Pedro,
cachi-te:

—¢A co-chiyahvi maestru xi-nsia cuota xi-ne?

25 —Jaan —cachi Pedro.

Dandu ni quihvi-ne ini vehe (ndé ia-ya). Te
dihna-ya ni cahan-ya xi-né, cachi-ya:

—¢Nansa tuxi ini-ni, Simon? ¢Nansa quida rey
fiuhivi yohd? ¢A nuu néhivl Xi mii-té tava-te cuota
Xi-te, te 0 nuu nehivi tucu (dandacu-te nuu-xi)?

26 Dandu ni cachi Pedro:

—Divi nuu néhivi tucu.

Dandu ni cachi-ya xi-né:

—Nu ducan ndud, dandu nehivi Xinduu néhivi
xi rey, co0 obligacion icumi-né, ;4 ma ndisa?
27 Doco saha-fid co-cuni-nda cuduchi ini ni-iin
nehivl saha-nda, fiayucandud cuahan-ni mar yucu
siaca, te quisl primeru nihi-ni, nacuna-ni yuhu-si,
te tava-ni dihun inacdd ma. Dandu cunihi-nia
cuhun chiyahvi-ni nuu necuachima, vachi vatuni
saa ma saha ndui-nda —ni cachi-ya.

18

Nansa ni cachi Jesus ana chicd ndiad

1 Daani, hora yucdn ni tnatuu neécuachi
dacuahd-ya nuu-y4, te ni ndacatnuhu-né:

—¢Ana chica ndiad nuu nsidaa nehivi fiuhivi ii xi
mii-ya id ansivi?

2 Dandu Jesus, ni cana-ya iin tetii, te ni chi-
cani-yate mahi nsidaa-né, cachi-ya xi-né:

3—Palabra ndacuisi ndud cachi' xi-nsid yoho; nu
masa naxicOculln ini-nsia, te nacunihnu vil ini-nsia
na iin fia-cuati, dandu ma saa-nsia fiuhivi i xi
mii-ydid ansivi. 4Nayucandud, iin néhivi, ni nihnu
ndahvi ini-né nahi tetii yoho, pues divi-ne nduu
ana chica ndiad ndé nduu fiuhivi ii xi Dios. > Te nu
saha yuhu quldanuhu néhivl iin tetii nahi teyoho
dandu davani qued na ian yuhu quidafiuhu-né.

6 °'NU ni daticu iin neéhjvi iin fia-cuati
Xinindisa-xi, ijndahvi-ne! Vachi chicd vaha
macundiacu iin yuu y6do ducun-né, te ndiachi-né
mahl mar cunu saha-iad masa datlcu ga-neée
iin fid-cuati. 7 jNdahvi néhivi fiuhivi daticu xi
Nanitnaha-xi!  Vachi mate fuerza cuahan tucu
dava-ne, doco yaha ga ndahvi tida disaha-xi
tucu-ne.

8 °Te 0 nu saha ndaha-nsia 0 saha-nsia xida
cuachi-nsia, dandu chica vaha ni tahndea, te da-
cana-nsiana, vachi chica nsiaha (saa-nsia nuu
Dios), te cutiacu-nsia nicanicuahan, mate sani
ndanuhu iin ndaha-nsid, o0 iin saha-nsia, te madia
coo nsihi-nsia, te ndiachi-nsid ndé xixin Nuhu
nicanicuahan. 9 Te nu saha nduchinudu-nsia
quida-nsia cuachi, dandu chica vaha tava-nsiana
dacana-nsia, vachi chica nsiaha (saa-nsia nuu
Dios) xi mindaa nduchinuu-nsia, te cutiacu-nsia
nicanicuahan, te madia xi nduia, dandu después
icumi-nsia ndiachi-nsia ndé xixin fiuhu andea.

Ejemplu saha rii ni tucu

10°Masa nunca cahichi ini-nsia iin fna-cuati nahi
téyoho, vachi cachi ndai xi-nsia, ndé ansivi ndoo
dngel (ndiad) xén, te nicanicuahan ndoo tuha-ne
nuu Yuamdni’. 11 Vachi yuhtt ana nduu Tnaha
Néhivi Nuhivi, ni quesai fiuhivi yohé fid-dacécui
ana cuahan ndafuhu ni cui.

127 Nansa tuxi ini-nsia quida iin tidaa ni ndod iin
cientu rii xi-né, te ni tucu iin-si? ¢Amadi naco6-né
99 quisi dava ga ma yucéan ndé (xixdhan-si) yucu
yucdn, te cuhun-né nanducu-né quisi ni ndafiuhu
ma? 13 Te nu sani natui-si, dandu cudii g4 ini-ne.
Ndé chicd cudil ini-ne saha quisi yucan nuu nsidaa
ga quisi cOni tict ma. 14 Pues ducdn ia stnd xi
nehivi nahi fia-cuati yoho, co-cuni Yuandiaha-nsia
14 ansivi ndafiuhu ni-iin-ne.

Nansa quida-nda nu sani quida iin Aanitnaha-nda

iin cuachi nuu-nda
15°Nu ni quida iin fanitnaha-nsia iin cuachi nuu
iin-nsia, dandu néecuachi ni quida quini-ne nuu-xi,
xXifiuhu tava cuadn-fiané iladu, te ndatnuhu vii-né

Xi necuachima. Te nu ni quihin casu necuachima,
dandu fia-sani dacdcu tnahd-né ndud. 16 Doco
nu co-quihin casu nécuachima, dandu xifiuhu
cuaca-ne iin 0 Ui ga néhivi saha fa-cunduu-ne
testigu cundaa vaha ini-xi nansa ndisa id chuun.
17 Doco nu ni-xi fid-jaan co-cuni-ne, dandu ni
cuhun-nsia nuu nsidaa nehivi nataca cahvi xi
Dios. Te nu iin-ni cd-cuni-né quihin casu-neée
nsidaa nehivi ma, dandu ni cinahd chuun ma, te
quida-nsia cuenta na ian necuachi siumi ndud-ne,
te 0 iin ana ni cuchicuehe dahuun anima-xi.

18 "Na-ndda ndud cachi' xi-nsid yohd: nu
cachi-nsia xi néhivi fia-nsida cuachi ndisa-ne,
dandu cundiaa stnd palabra ma ndé (ia Dios)
ansivi. Stna palabra cachi-nsia xi-né fia-madi
cudchi ndua sani quida-ne, divi cundiaa stnd ma
nde ansivi.

19°Te cachi stnai xi-nsid, mate cuisi Ui-nsia ndoo,
doco nu iin-ni sani cachl ndudi-nsia cuahan-nsia
cacan tahvi-nsia ifiaha nuu Yuamani” id ansivi,
dandu icumi-ya quida-yafia, ndéni chuun ni cui
ni cundudd. 20 Vachi nu sani nataca-nsia mate ui
0 Uni-nsia iin-ni xaan, te ndacucahan-nsia quivi,
dandu yucan icumi coo stndi cutnahi xi-nsia —ni
cachiJesus.

Xifiuhu cuicahnt stnaha ini-nda saha-nda; masa
quida-ndad na ian ni quida peon coni cunt cuicahnu
ini-xi saha Aanitnaha-xi

21 Dandu ni tnatuu Pedro nuu-y4, cachi-neé:

—Stoho-nsi Sefior, ¢nadaa xichi icimi cuicahnu
ini saha iin fanitnahi ni ni quida-ne cuachi nui? ¢A
ndé’ usa xichi, 0 nadaa xichi?

22_—C06 —cachi Jesus xi-né— madi cuisi Usa xi-
chi, cachi'. Décuéndé (yaha ga cuaha tantu) fia-jaan

Xifivhu cuicahnu ini-ni saha-né, mate 70 tantu ga
nuu usa xichini cundua.

23°Nayucandud, ducdn id stnd fuhivi ii xi mii-ya
id ansivi nacua ni cuu na ni dandyaha iin rey
nsidaa cuenta xi nehivi ndut peén xi-ne. 24 Ni
natava vii-né cuenta, te ni cana-ne iin pedn inthica
cuaha millén pesu nuu-né. 25 Doco c00 ni-ifiaha
icdmi-té fid-danda-té. Nayucandud, ni dandacu
rey ma fia-ni cuyahvi-te, mii-té, xi fiahadihi-te, xi
déhe-te, xi nsidanicuu stna traste xi-té saha-ina tui
dihun dandaa-té. 26 Doco ni tutuyuhu-té fiuhtt nuu
saha rey ma ni sacundahvi-te nuu-né, cachi-te:
“iSefior! Quida sacu-ni favor xi’, cundiatu tahvi
ga-ni yuht, dandu danaa nsihi”. 27 Nayucandua,
ni cuhi ini rey ma-té, te nl nacoo-neéte, ni dandutu
nsihi-né fa-ndua inihica-té.

28 ’Doco ni quee cuisi-té nuu rey ma, te
ni sahan-te ni nanducu-té inga peon nduu
compafieru-te, vachi inihicdA stna nécuachima
iin cientu dihun plata nuu-té. Te ni tnii nihni
tnuu tehe-té ducun-né ni cachi-te xi-né: “Danda
dahuun fia-ndud inihicé nui”. 29 Dandu ni
tutuyuhu stnd nécudchima fivhu nuu saha-té ni
sacundahvi-né nuu-té, cachi-né: “Quida sacu-ni
favor x1” cundiatu tahvi ga-ni yuhu, dandu danaa
nsihi”. 30 Doco cd0, céni cuni-te. Ni sanicuachi-te
saha-né ni chicadi-tené decuendé danaa nsihi-né
fia-ndud inihicd-né. 31 Doco na ni xini dava ga
pedn nduu comparfieru-te, cuaha ga ni cuduchi
ini-né. Naylucandud, ni sihan-né ni nacani-ne xi
rey ma fia-ndud ni quida-te. 32 Sdhama tucutu
ni cana rey ma-té ni cachi-ne xi-té: “jPedn malu
nduu-yo! Vachi yuhu, ni xicahnu ini sahu; ni

dandutu nsihi fia-ndud ni inihico, vachi ducan ni
sacundahvd nui’. 33 ;A c6-ndid ica stnau cuhi inu
compafieru nacua ni quide xi miun?” ni cachi
rey ma. 34 Cunaha-nsid, yaha ga ni xida ini-ne,
flayucandud ni daydha-néte ndaha te-dandoho-xi
nehivi fia-coo-té ndaha-téma nde cachi danaa
nsihi-te.

35 ’Pues ducan icumi quida stnd Yuamani’ ia
ansivi xi mii-nsid nu co-cuni-nsia cuicahnu ndisa
ini-nsia saha fanitnaha-nsia —ni cachi Jesus.

19
Masa caté stnaha-nda

1 Daani, na ni nsihi ni cachi Jestus ducan, ni
quee-yaladu Galilea cuahan-ya nde inga ladu yute
Jorddn ndé nduu stnd ladu Judea. 2 Te cuaha ga
stnd nehivi nitenchicun xi-ya nisaa stna-ne yucan.
Naylcandué ni dandivaha-ya nécuachi cuhi xi-ne.

3 Dandu ni catnatuu nécuachi fariseu nuu-ya ni
cahan-né xi-yd dma nihindéé-né daquée cuachi-ne
diqui-ya. Te doho ni cachi-né xi-ya:

—(¢Nansa cachi-ni?) (A vatuni cate-nda
fiahadihi-nda nansa ni ni cui?

4Te ni cachi-ya xi-né:

—Adi sani cahvi-nsia nuu tutu ii ndé cacha
nansa ni quidayucun Dios néhivl primeru, iin-ne
ni sacunduu tida, te inga-ne fiaha. 5 Te ni cachi
stnd-ya fa-jaan ndud disdha-xi ndndaha iin
nécuachi tida xi iin necuachi fiaha, te quecudan-né
nuu yuadihi-né. Naylucandud, mate diin diin ni
sanduu-ne antes, doco vichi na imindaa nehivi
sani nanduu-ne. 6 Sahdma cé-nduu ga-né diin
diin néhivi; c00, vachi quida-nda cuenta na ian

imindaa nehivi nduu-né. Nélyflcélndflé, nu ducan
sani dacuacdtndhad Dios-ne, dandu ni-iin nehivi
masa caté stnaha-née.

7Dandu ni cachi nécuachi fariseu xi-ya:

—Pues nu ducan, dandu ¢indu chuun ni cachi
Moisés id permisu, vatuni cuaha-nda fiahadihi-nda
iin tutu cachi cuahan-nda cate-ndafia, dandu na-
coo-ndafia? —ni cachi-ne.

8 —C06 —cachi-ya—; saha fia-co-cuni-nsia
cunini vil-nsid, fayucandud ni saha Moisés
permisu cate stnahd-nsia. Doco na ni quesaha
fiuhivi, c06, madi ducan nisd ia. ° Te yuhu cachi
stndl xi-nsid, cuachi ndisa ndud nu ni caté iin
nécuachi tiaa fiahadihi-ne, te coo-ne xi inga
necuachi fiaha. Doco nu sani cahan fiahadihi-ne
Xiinga tida, dandu madi cuachi cunduu fia-cate-ne
Nahadihi-néma. Te nU ni ndndaha stnd iin necuachi
tida xi iin neécuachi fiaha ni sate stnahd, divini
cuachi cunduu stna ma.

10Dandu ni cachi nécuachi dacuaha-ya xi-ya:

—Nu ducdn (uhi) ida chuun saha iin fiahadihi-nda,
dandu chica vaha masa nandaha-nda.

11 Dandu ni cachi-ya xi-né:

—~Cunaha-nsia, madi nsidaa néhivi sda manihi
ini-xi saha fia-ndud ni cachi jaan, cuisi néhivi sani
nihitahvi manihi ini-xi.

12°Dava néhivi, c6-id nsihi iquicufiu-ne, vachi
ducadn ni cacu-ne, fayucandud, co-nandaha-né.
Daani, dava nehivi, c6-1a nsihi-ne saha-fid ducdan
ni quida nehivi xi-né. Daani, dava stnd-ne cuisi
saha-fia (cudii ini-né quida-ne) chuun xi fiuhivi i1
Xi Dios, fidayucandua co-cuni-né nandaha-né. Nu ni
sda-nsia manihi ini-nsia palabra yoho, vatuni, (te
nu cood, pues ma cundaa ini-nsia).

Nansa ni chitandoo Jesus ndaha-ya dini fia-cuati
fa-cundiatua

13 Daani, ndacd nehivi fia-cuati vaxi nuu-ya
fa-chitand06-ya ndaha-ya dini-vé, te cacan
tahvi-yd nuu Dios saha-vé. Doco nécuachi
dacuaha-yd, ni sadi-né nuu necuachima.
14 Nayucandud ni cachi-ya xi-né:

—Nacoo-nsia fa-cuati ni quixd nui. Masa
cadi-nsia nud, vachi nsidaa ana nihnu ini-xi nahi
fa-cuati, divi cunduu ana saa fiuhivi i1 xi mii-ya ia
ansivi —ni cachi-ya.

15 Dandu ni chitanddd-ya ndaha-ya dinid, te
cuahan-ya.

Nansa ni cachi Jesus xi iin téchii cuica

16 Daani, ni saa iin techii nuu-y4, te ni cachi-te
Xi-ya:

—Maestro, mii-ni vaha ndisa-ni. Cachi-ni xi’
indu obra vaha quide, te nihitahvi’ vida ndiaha
nicanicuahan.

17Dandu ni cachi-ya xi-té:

—¢A ndisd (cuni-ni) cahan-ni xi yuhu saha indu
ifiaha nduu fa-vaha? Vachi c00 ni-iin nehivi Ulin
vaha ndisa, cuisi nu ndui Dios, dandu vaha ndisa
ini. Doco nu cuni-ni nihitdhvi-ni vida ndiaha,
dandu chivaha-ni ia-ndud dandacu-ya.

18 Dandu ni cachi tema:

—¢Indu fa-cachi-ya icumi chivahi?

Te ni cachi Jesus:

—Divi fNa-masa cahni stnaha-nda, ni masa
cadhan-nda xiinga ana co-nduu nécuachi vehe-nda,
ni masa quida cuihna-nd4, ni masa cachi stna-nda
ni-iin tnthu saha fianitnaha-nda. 19 Te ni cod
tnufivhu xi-nda nuu yuadihi-ndd; te nacua cuu

ini-nda saha mii-nda, divi ducdn icimi-nda cuu
stnd ini-nda saha fanitnaha-nda.

20 Dandu ni cachi téchii ma xi-ya:

—Cunaha-ni, nsidaajan sani chivahi décuendé na
til. ¢Indu ifidha cumani ga quide?

21 Dandu ni cachi-ya xi-té:

—Nu ndisa cuni-ni cunduu-ni_iin ana vaha
ndisa, dandu cuahdn-ni dico nsihi-ni na-ndua
icumi-ni, te dasan-ni dihun ma nuu necuachi
ndahvi; dandisda nihitahvi-ni cucumi-ni cuaha
fia-cuica ia ansivi. Te quixi-ni cunichicun stna-ni
yuhu —ni cachi-ya.

22Daani, na ni inini-té fia-jaan, dandu yaha ga ni
cuhuun ini-te, vachi cuica cuaha-té. Nayucandua ni
quihin-té ichl manuhu-té.

23 Dandu ni cachi Jesus xi necuachi dacuaha-ya:

—Na-ndécuisi ndud cachi’ xi-nsi: Uhi sastnuhu
saa iin técuica fiuhivi ii X1 mii-y4 id ansivi. 24 Te uhi
ga stna dayaha-nda iin camellu nuu chicoho nduhu
iqui, doco fia-chica uhl nduu fia-yaha iin técuica
nde fiuhivi 11 Xi Dios —ni cachi-ya.

25 Na ni inini neécuachi dacuaha-yd fa-jaan,
dandu yaha ga ni nduloco-ne, te ni cachi-né iin-ne
xiinga-ne:

—Pues nd ducan ndua, dandu uhi ndisa cacu
anima iin nehivi.

26 Dandu ni indeheé vaha Jesus-ng, te ni cachi-ya:

—Neéhivi fiuhivi, ma cui quida-neama. Doco Dios,
vatuni, vachi nsidaa ifiaha, ma uhi quida-yafa.

27 Dandu ni cachi Pedro xi-ya:
~ —Nsiuhu, sanl nacoo-nsi nsidaa fia-ndua
icumi-nsi, te vaxi-nsi nchicun-nsi mii-ni, Stoho-nsi

Sefior. Naylcandud, ¢indu iin fid-vaha icimi-nsi
nihi-nsi?

28 Dandu ni cachi-ya xi nsidaa-né:

—~Cunini-nsia palabra ndacuisi yoh6: na saa
tiempu ndusaa nsidaa ley fiuhivi, dandu yuhu ana
ndud Tnaha Néhivi Nuhivi, icimi nacoi nuu silla
ndiaha xi. Te daa cunduu quivi nihitdhvi stna
nsi-uxin ul mii-nsid, macundoo stnd-nsia nuu iin
iin silla vico ma, te dandacu-nsia nuu nsidaa de-
scendencia Xi nsi-Uxin Ul dehe Israel. 29 Daani,
nu saha yuhu sani nacoo iin néhivl ifiaha, dandu
iin cientu ga tantu fiad-jaan icami-né nihitahvi-né.
Mate icimi-né nacoo-ne vehe-ne, 0 Nani-ne, 0O
cuha-ne, 0 yua-né, 0 dihi-né, 0 fahadihi-ne, 0
déhe-ne, 0 fivhu xi-né saha yuhu, co-quiddma, vachi
iin cientu ga tantu icumi stna-neé nihitdhvi-né, te
nihi stnd-ne vida ndiaha nicanicuahan. 30 Doco
cuaha nehivi idénuu vichi, icimi-né saa-né na-
tenchicun-né ndé caha-xi quivi yucdn. Te cuaha
ana nqhictln caha-xivichi, icimi-né nacodonuu-né
nuu-xi.

20

Ejemplu ninacani Jesus saha peon xiquidachutin xi
si-uva

1°Ducan ia fiuhivi 11 xi mii-yd i4 ansivi nacua
ni quida iin lamu, naha ni quee-ne cuahan-né
nducu-né pedn caquidachutun nuu-né. 2 (Te na
ni tui-te), dandu ni ndoo-ne fia-chiyahvi-ne iin
dihun plata quivi, fidayucandua ni techuun-nete
fia-cacuhun-te quidachuun-te itu-né. 3Daani, nahi
cahiin ni quee tu-ne cuahan-ne yahvi, te yucan
ni xini-né itd uun itnii g tida. 4 Naylcandua ni

cahan-né xi-té dma cuhun stna-te quidachuun-te
itu-né, te quiyahvi stna-te iyuhu nacua ndia ica.
Nayucandua, ni dandaa stnd-te cuahan-te. S Daani,
tucu tu ni quee-ne nahi caxihui, te yucan ni
nihi td-né iin Ul ga peodn; stnd cahuni ni cuaa,
ducdn ni quida stnd-né. 6 Daani, nahi cahuhun
tucu tu ni quee-ne ni xini tu-ne itd W4n mas ga
tida yucén, fidylicandud, ni cachi-né xi-té: “;Indu
chuun ndui yacd itd uuin-nsid?” 7 Te ni cacachi-te
xi-né: “Divi saha c00 iin taxi xi chuun quida-nsi”.
Dandu ni cachi-ne xi-té: “Pues cuahdn stna-nsia
quidachuun stna-nsia itui, te quiyahvi stna-nsia
nacua ndid ica”.

8 'Daani, na ni cuaa dahuun, dandu ni cachi
lamu ma xi tiaa dandacu nuu nsidaa pedn ma:
“Cana-ni nsidaa-té ni quixi-te quiyahvi-te; doco
dihna peon niquihvi tltimo ni cdyaha, dandu ducan
cunchicun tnaha-te quihvi-te decuénde stna nuu
peén ni quihvi primeru”. 9 Nayucandud, dihna
tida ni caquihvi nahi cahuhun ni yaha, te iin iin-te
ni nihi-té iin iin dihun plata. 19 Daani, ni cayaha
stnd peodn ni quihvi naha, te chicd mas cuahan-te
nihi-té cahan-té, doco co6. Iin-ni ni canihi nsi-
daa-té. 11 Nayucandud ni quesaha-té daquée
cuachi-te diquilamu ma, 12 cachi-te xi-né: “Cuisiiin
hora-ni ni caquidachuun nécuachi ultimo jaan, te
quida-ni cuenta na ian dava-ni ni quidachuun-né
xinsiuhu, mate ndui yaca ni quidachuun ndee-nsi
nuu cahni”. 13 Dandu ni cachi lamu ma xi iin tiaa
mahi pedn ma: “Coo, amigo, madi cuachi ndua
quidé. ¢Amadi sani ndoo sahnu-nda fia-quiyahvi
iin iin-nsia iin-ni dihun plata? 14 Tnii-ni yahvi-ni,
te cuahdn-ni, vachi yuhu cuni' fid-dava-ni quiyahvi

stnd nécuachi ultimo yoho nacua quiyahvi mii-nsia.
15 ;A coo derechu xi fid-quide xi dihtin Xi nacua
chitnuni ini? ¢0 cumbidid ini-ni fia-nl quide
iin fia-vaha (saha necuachima?”, ni cachi lamu
ma). 16 Sahdyucandud, nécuachi chicd idonuu vichi,
icumi-né saa-née natenchicun-ne ndé caha-xi, te
necuachl nchicun caha-xi vichi, icimi-né saa-ne
nacodonuu-né nuu-xi. Vachi mate cuaha nehivi
cana (cundoo nuu Dios), doco sacu-né cunduu ana
nacaxin-ya.

Nansa ni cachi tu Jesus inga xichi fia-icumi-ya
cui-ya

17 Daani, meru xicd Jesds ichl manana-ya
cuahan-ya fiuu Jerusalén, te ni tava cuaan-ya
nsi-uxin ul tida dacuaha-ya, te ni cachi-ya xi-né:

18 —Cunaha-nsid, icumi-ndd sada-nda fiuu
Jerusalén, te yuhu ana nduu Tnaha Néhivi Nuhivi,
icumi yahi ndaha dutu xicusahnu yucan, xi ndaha
stnd nécuachiley xi vehefiuhu, te icdmi-né cachi-né
na-fuerza icimi cui. 19 Dandu daydha-ne yuhu
ndaha te-inga raza fa-cuacundiaa-te yuhu, te
cahni culi-te yuhu, dandu chituu-té yuhu nchica
cruz, doco tixi uni quivi icimi natiacui.

Na-nduid ni xican dihi Jacobo xi Juan niut Jestis
20 Daani, vaxi fahadihi Zebedeo nuu-y4,
ndacd-né deéhe-ne, te ni saculin sisi-né nuu-ya,
cuni-ne cacan-néiinfavor nuu-ya. 21 Tenicachi-ya
xi-né:
—Indu ifidha cuni-ni?
Te ni cachi-né xi-ya:

—~Cuni’ nihitahvi ndui déhi yoho fia-cundoo iin
iin-té ladu-ni quivi saa-ni cusahnu-ni fivhivi, iin-té
coo ladu cuaha-ni, te inga-te ladu itni-ni.

22 Dandu ni cachi-ya xi ndui tidaa ma:

—Mii-nsid, coO-sdnihi ini-nsia fia-ndua Xican
tahvi-nsia nui. (A vatuni cundee ini-nsia
ndoho-nsia nacua icimi ndohi te yaha stna-nsia
tnundoho nacua icumi yahi?

—Jaan —ni cachi-né— vatuni stna nsiuhu.

23 Dandu ni cachi-ya xi-né:

—Na-nd4a ndud, icimi-nsid ndoho-nsia nahi
yuhu, te icumi-nsia yaha stnd-nsia tnundoho nahi
yuhu; doco fa-danihitdhvi” mii-nsid cundoo iin
iin-nsia iin iin ladui, ma cui, vachi c6-quida tocar
yuhu quide fia-jaan. Yuamani’ nduu ana chitnuni
ini-xi indu nehivi nihitahvi cundoo iin iin ladui.

24 Daani, na ni xinitnuhu Uxin ga nécuachi
dacuaha-y4, ni cuduchi ga ini-né saha ui fiani ma.
25Doco ni cana-ya nsidaa-né ni nataca-né nuu-ya,
te ni cachi-ya xi-né:

—Sa-1ndha-nsid nansa Xiquida té-cusdhnl inga
fuu, fuerte cusahnli-te nuu nehivi uu-te; vachinsi-
daa té-nihi chuun fiuu yucan, ndee dandacu-te nuu
necuachi fiut-te. 26 Doco mii-nsid, masa quida-nsia
ducan. C00, vachi nu id ana cuni cunduu ana dan-
dacu nuu-nsia, dandu icumi-né cunduu-ne ana

Xindcudchi ndu nsidaa-nsia. 27Vachi nécuachi cuni
codonuu nuu-xi, icdmi-né cunduu-ne nahi peodn

chindéé xinécuachidava ga. 28 Décuéndeé stnd yuhu
ana nduu Tnaha Néhivi Nuhivi, céni quésai fiuhivi
yoho fia-cunucuachi nehivi nui. Cod, saha-na
cunucuachi mii nuu-né ni quesai, dandu después

cuahi vida-xi cul cuenta xi-ne, te ducan nacundoo
cuaha-né libre.
Nansa ni natiiinutt il nécudchi cuad ni quida Jests

29 Daani, mii-ya xi compafieru-ya, ni quihin-ya
ichl ni quee-ya fiuu Jerico, te nchicun cuaha ga
stnd nehivi dava ga. 30 Te yuhu ichi yucdn ndoé ui
nécuachi cuad. Te na ni tiacu-né cuahan yaha Jesus,
dandu ni quesaha-né cana ndee-né, cachi-ne:

—iStoho-nsi Sefior! jMii-ni descendencia i1 xi
David! jCuhi ini-ni nsiuhu!

31 Dandu nehivi cudha yucdn, ni canaha-ne xi
nécuachi cuaa ma:

—Masa cdna ga-nsia —cachi-ne.

Doco neécuachima, chicd ndee ni cana-ne,
cachi-né:

—iStoho-nsi Sefior! jMii-ni descendencia ii xi
David! jCuhi ini-ni nsiuhu!

32 Dandu ni cucuiin-ya, te ni cana-ya necuachi
cuad ma ni cachi-ya xi-né:

—¢Ndia ndud cuni-nsia quide saha-nsia?

33 Te ni cachi-ne xi-ya:

—Stoho-nsi Sefior, cuni-nsi natuinuu-nsi.

34 Nayucandud ni cuhi ini-yane, te ni chituu-ya
ndaha-ya nuu-né. Te vichi vichi ni natuinuu-né.
Dandu ni tenchicun stnd-ne mii-ya cuahan-ne.

21
Nansa ni tui iin burru Aa-cuindanuu Jesus
quihvi-ya fiuu Jerusalén
1Daani, ni saa-ya xi-né yatni fiuu Jerusalén ndé
14 iin fuu tii nani Betfagé, yatni dinl yucu Olivo.
Dandu ni cahan-ya xi ul necuachi dacuaha-ya fia-ni
cuhun cueé-né nuu-xi. 2 Te dohd ni cachi-ya xi-né:

—Cuahan-nsia fiuu tii chica nuu-xi. Te yucan
icumi-nsid cuni-nsia nuhni iin burru xi déhe-si.
Qulsl yucdn ndaxin-nsid, cundaca-nsia quixi. 3 Te
nu cahan néhivi xi-nsia saha-si, dandu cachi-nsia
xi-né fna-Stoho-nda Sefior xifiuhu xi-si, doco luegu
naxicocuiin-si —ni cachi Jesus.

4 Cunaha-nsid, ducan (ni cachi-ya xi-né) saha
fa-ni cuu ndisa na-ndud ni cachitnuhu iin nehivi
xi Dios sanaha na ni cachi-ne palabra yoho:

5 Doh¢ cachitnuhu-nsia xi neéhivi fiuu Sién, (divi
ndud fiuu Jerusalén): “Cundehe-nsia, yucan
vaxi rey xi-nsia, nihnu ndahvi ini-ya, te
indanuu-ya iin burru chii ndud déhe iin
quisi (sansida)”.

(Ducan ni cachitnuhu necuachi sanaha ma.)

6 Daani, ni caquihin Ui nécuachima ichi
cuahan-ne chuun ma, ni caquida-ne nacua ni
dandacu Jesus nuu-né. 7 Ni saca-ne burru ma vaxi
Xl dehe-si. Dandu ni chitandoo-né sicoto Xi-ne
diqui-si, te ni sacunuu-yasi.

Nansa ni quidafiuhu néhivi Jests na ni quihvi-ya
fluu Jerusalén, ni chitanduhti-né doo-né ichi segtn
estilu xi-ne

8 Daani, dava nécuachi cudha yucdn, ni
chitanduhu-né doo-né ichi ndé icumi-ya yaha-ya,
te dava-ne, nl sahnde-né ndaha yutnu ni chindoo
stnd-ne ichi ma, (te ducdn ni nducutd). 9 Te néhivi
idonuu, xXi stna necuachi nchicun caha-xi, cana
ndee-né, cachi-ne:

—iViva ana sahnu yoho! iDescendencia ii Xi rey
David nduu-né! iNdiaha ga ndenihi vaha-ndané,
vachi cuenta xi Stoho-nda Sefior vaxi-ne! jAnsivéhé
cahnu mii-ya 14 ansivi!

10 Daani, na sadnl quihvi-ya fiuu Jerusalén ma,
dandu ni nduloco ga nsidaa néhivi ndod yucan,
cachi-ne:

—¢Ana divi nduu nécuachi yoho?

11Te ni naxiconihi néhivi cudha ma:

—]Jesus nani-né, te nduu-né iin necuachi cahan
cuenta xi Dios. Te meru fiuu-ne nduu fuu Nazaret
ia ladu Galilea.

Nansa ni tava Jests te-dico xi té-xiin fuera patiu
veheritthu cahnu
12 Dandu cuahan-ya vehefiuhu cahnu xi Dios,
te ni taxi-ya nsidaa te-dico xi té-xiin yucdn, te ni
ducun nsihi-ya mesa xi tiaa damd dihun inga fiuu,
te ni ducun stnd-ya silla xi te-dicé loma, 13 cachi-ya
xinsidaa téma:
—Doh¢ cachi (Dios) nuu tutu ii: “Vehefithu xi

cunduu iin vehe ndé nataca nehivi cacan tahvi-ne
nui”, cachi-ya. Doco saha mii-nsia sani nandua na

iin lugar ndé ndoo cuaha tecuihna —ni cachi Jesus.

J Nansa ni cuduchi ini nécuachi vehefiithu saha
ests

14 Dandu ni catnatuu cudhad neécudchi cuhi
nuu-ya, dava-ne cuad-ne, te dava-ne xica

cuéhé-ne; te ni danduvaha-yane. 15 Doco dutu
Xicusahnu, Xi necuachi ley xi vehefiuhu, ni cuduchi
ini-ne na ni xini-ne fa-cuaha gua milagru
quida-ya. Tenitiacu stnd-ne canandee fia-cuatiini
vehefiuhu, cachd® saha-ya: “iNdiaha ga ana sahnu
yohd; descendencia ii xi rey David nduu-né!”
16 Naylucandud, ni candudana nécudchima,
cachi-ne xi-ya:

—¢A cO-inini-ni nansa cachi fia-cuati jaan?

Dandu ni cachi-ya xi-né:

—TJaan, inini. Doco mii-nsia, a tandha ga
cahvi-nsia (ndé cahan néhivi xi Dios, cachi-né pal-
abra yoho):

Ndé stna fia-cuati Xi mée tiquin sani datnuu stna-ni
saxinitnuni-xi, te ni nihi-vé naquimani ndi-
aha-vé mii-ni.

(Ducan ni cachi Jesus xi necuachima.)

17 Dandu ni nacoo-yane, te ni quee-ya fiuu ma
cuahan-ya fuu tii Betania, te yucan ni quidi-ya.

Nansa ni sadi Jesus nut nu-higu coni cana quisi
vidi-nu

18 Na ni tuinut, ni quihin-ya ichi mandixi-ya fiuu
cahny, dandu ni xihi-ya doco. 19 Te ni xini-ya
jadn yatni ichi ma iin iin nu-higu. Nayucandua, ni
tnatuu-ya ndé iin-nu, doco c00 quisi vidi cad, cutu
ndaha cuii-ni-nt id. Naytcandud ni cachi-ya xi-na:

—Masa nunca cana ga quisl vidi yoho.

Dandu luegu ni ichi dahuun-nu. 20 Te na ni
xini nécuachi dacuaha-ya fia-ndua ni cuu, ni ndu-
loco-nég, te ni cachi-né:

—¢Indl chuun yachi gud ni ichi nu-higu jaan?

21 Dandu ni cachi-ya xi-né:

—Na-ndda ndud cachi® xi-nsid yohd; nd ni
Cunindisa vaha-nsia, te cO6-ndood-nsia xi duda,
dandu vatuni quida stnd-nsia milagru, doco madi
cuisi milagru na ian ni cuu xi nu-higu yoho. Coo,
décuénde vatuni cachi stnd-nsia xi yucu jaan fia-ni
cuxioad, te quécahnua ini mar, te divi ducan ndisa
icdmi cuu. 22 Vachi nud ni cunindisa vii-nsid, dandu
nihitdhvi-nsia nsidaa fia-ndud ni cacan tahvi-nsia
nuu Dios.

Nansa ni cachi te-xidandacu fia-coo derechu xi
Jesus quida-ya fia-ndua quidd-ya

23 Daani, ni nansihvi-ya vehefitthu cahnu, te ni
quesaha-ya chinahda-ya néhivi. Doco ni catnatuu
stna dutu Xicusahnu, X1 stnd necuachl xidandacu
nuu fiuu ma, cachi-né xi-ya:

—¢Indi ni nihi-ni derechu quida-ni fid-ndua
quida-ni? ¢Ana divi ni dandacu nuu-ni fia-quida-ni
ducan?

24 Dandu ni cachi-ya xi-né:

—Yuhu cuni stnadl ndacatnuhi nuu mii-nsia, te
nu ni naxiconihi-nsia nui, dandu cachitnuhu stnai
xi-nsid ana divi ni dandacu-xi nui”. 25 Cachi-nsia
Xi” ana divi ni dandacu-xi nuu Juan (Bautista)
fNa-quida ii-né nehivi. ¢A Dios ni cachi xi-né, te 0
néehivi Aiuhivi?

Dandu nécuachima, ni candatnuhu tnaha nsi-
daa-ni mii-né, cachi-ne:

—Nu ni cachi-nda Dios ni dandacu-xi nuu Juan,
dandu cachi Jesus xi-nda: “Indu chuun coni
Xinindisd-nsid necuachima, nu ducan?” 26 Doco
nu ni cachi-nda fa-divi nehivi uun ni cachi xi
necuachima, dandu yuahi-nda ndia nduad quida
nehivi xi-nda, vachi nsidaa-né quida-né cuenta iin
ana ni cahan cuenta xi Dios ni sanduu ndisa Juan
ma.

27Nayucandud, ni cacachi necuachima xi-ya:

—Co0-cundaa ini-nsi ana divi ni dandacu-xi nuu
Juan.

Dandu ni cachi-ya xi-né:

—Ni yuhu, ma céchi stndl xi-nsia ana divi ni
dandacu-xi nui’ fia-quide fa-ndua quideé.

Ejemplu saha tiaa ndoo ui déhe-xi

28 (Dandu ni cachi Jesus xi-né:)

—¢Nansa tuxi ini-nsia (saha ejemplu yohd)? Nisa
la iin tida ndoo ui déhe-xi. Te ni cachi-ne xi iin-té:
“Cuahdn vichi duha, quidachuun itu-nda ndé ia
si-uva xi-nda”. 29 Te ni cachi déhe-ne ma: “Co0,
vachi cd-cahin cuhin”. Doco después ninaxicocuiin
ini-te, te ni sahan-te ni quidachuun-te. 30 Dandu
ni sahan yua ma ni cahan tu-ne xi inga déhe-ne,
cachi-né xi-té nacua ni cachi-ne xi te-primeru
ma (fia-ni cuhun-te quidachuun-te). Te ni cachi
téchii Uil ma: “Juun, yohd cuhin, papa”. Doco coni
sahan-te. 31 Pues, vichi cachi-nsia xi” indu téchii ma
ni quida ndisa fid-ndud ni dandacu yua-té.

Te ni cachi néhivi inini ma:

—Divi té-primeru ma.

Dandu ni cachi Jesus xi-né:

—(Cachi vaha-nsia.) Te palabra ndacuisi
ndud cachi’ xi-nsid yohod: chica ma uhi cacu
té-dachiyahvi (cahichi gud ini-nsia), 0 iin nécuachi
fiaha quida ndevaha, te saa-né fiuhivi i1 xi Dios,
mientras mii-nsia, uhi ga cacu-nsia ducan. 32 Vachi
na ni quixi Juan Bautista conl Xinindisd-nsia (na
ni cahan-né sahu) saha ichi vaha Dios. Doco
té-dachiyahvi, Xi stnd nécuachi fiaha ia cuachi xi, ni
xinindisd-né necuachima. Te nu sani xini-nsia (ni
xinindisa cuaha necuachima), dandu ¢indu chuun
cOni néaxicoOculin stna ini-nsia fia-cunindisa-nsia?

Ejemplu saha medieru malu

33’Cunini-nsia, vachi cuahin nacani inga ejem-
plu. Ni ia iin lamu ni danandee nducu yoho
si-uva nuu fivhu xi-né, te ni quida-ne corra-fia.
Dandu ni quidavaha stnd-né iin pila cahnu ndé
cufivhu ndudi quisi ma. Te ni quidavaha stna-né

iin torre ndé cundiaa peon inii itu ma. Dandu
ni tatu-né itnii medieru, te cuahan-né inga fiuu
Xica. 34 Daani, na ni saa tiempu cuchi quisi vidi
ma, dandu ni techuun-né iin Ui peodn xi-ne nuhu
naquihin xi fruta nutt medieru ma. 35 Doco na
ni canasaa nécuachima yucan, ni catnii medieru
ma nsidaa-né, te ni sahni cuii-te iin-ne, inga-ne
ni sahni dahuun-te, te inga-né ni cani yuu-té.
36 Daani, inga tu ni techuin lamu ma mds ga pedn
Xi-ne nuhu tu, te chica mas nduu-né nuu nécuachi
ni nuhu primeru. Doco divi ni ducdn ni quida
quini medieru ma xi nécuachima. 37 Dandu ultimo
ni techuun lamu ma déhemani-né nuhu, vachi adi
quidafiuhu-té dehe-ne ni cahan-né. 38 Doco na
ni xini-te vaxi dehe lamu ma, dandu ni candat-
nuhu tnaha-te, cachi-te: “Te-yohd nduu té-icimi
ndutahvi (xi fiuhu yoho). Vichi cahni-ndaté chica
vaha, dandu mii-nda nanduu-nda stoho fiuhu”, ni
cacachi-te. 39 Naylucandud, ni catnii-té nécudchima
nitava-téné iladu nuu fivhu ma, te ni casahni-téné.

40 ’Pues, vichi ¢ndia ndud icumi quida stoho itu
ma xi medieru ma nu sanl nasaa-né yucan? —ni
cachi Jesus.

41 Dandu nécuachi inini, ni cachi-ne xi-ya:

—Icumi-né dandanuhu dahuun-ne tée-malu ma.
Ni-iyuhu ma cuhi ini-néte. Dandu después nan-
ducu ga-né medieru tuha quida vii, divi nécuachi
tuha nacuaha xi-né quisi vidi tiempu ia-si.

42 Dandu ni cachi-ya xi-né:

—¢ A tandha ga cahvi-nsia nuu tutu i1 ndé cacha
palabra yoho?:
Niiaiin cava, te ni cahichiinialbafil-na, doco vichi

sanl sad ma ni sacundua yuu vico esquina

vehe. Divi Stoho-nda Sefior nduu ana ni

quida ducan, te nduloco-nsi fia-ndiaha gua

ni quida-ya.
(Ducan nacdni nuu tutu ii.) 43 Nayucandud, yuhu
cachi® xi-nsia, ma nihi ga néhivi fiuu yohd derechu
cundoo-ne fiuhivi 11 X1 Dios; c00, nehivi inga fiuu
icimi nihitahvi xXan, te mii-né, ndisa, icimi-né
quida vil-né na iin medieru vaha tuha nacuaha vil
xi cosecha. 44 Te (cunaha-nsia, yoho ia ga stna
inga ejemplu saha cava ma): nsidaa ana caquihi
saha-xi cava ma, icimi-né nacuehe-ne. Te nsidaa
ana nacava ma diqui-xi, tadl nchihi-ne quida —ni
cachiJesus.

45 Te (cunaha-nsid, yucadn itd stna) dutu
Xicusahnd, X1 necuachi fariseu, te inini stna-ne
ejemplu ni nacani-ya, te ni cundaa ini-ne, divi
mii-né cadhan-ya saha-xi. 46 Nayucandud, ni cuni-né
tnii-neya, doco yuhi-ne néhivi cudha ndod yucan,
vachi ndenihi nécuachima mii-ya fia-nduu-ya iin
ana cdhan cuenta xi Dios.

22

Ejemplu saha vico nandaha

1 Daani, ni quesaha Jesus ni nacani tu-ya xi-né
inga ejemplu, te dohd ni cachi-ya:

2 —Doho ia fuhivi ii xi Dios nacua ni quida
iin rey na ni nandaha déhe ii-né; ni quida-ne
iin vico cahnu. 3 Te ni techutin-né pedn xi-ne
fa-cacanuu-té cachitnuhu-te xi nsidaa nehivi
sani cana. Doco cOni cuni necuachima quixi-ne.
4 Naylucandud, ni techutin rey ma mas ga pedn
Xi-ne cacanuu-te cachitnuhu-te. Te dohd ni
cachi-ne xi-té: “Cachi-ndad xi néhivi cana ma

Na-sa-1a quixi-ne vico, vachi sani cuyucun comida;
sanl xihi buey xi nsidaa ga quisi ndatnu. Sa-ia
nsidad ndiatid-ne”, ni cachi rey ma. > Doco nehivi
cana ma, conl quihin casu-ne, ni caquee nsidaa-né
cuahan-né nuu chuun xi-ne. Iin-ne cuahan-ne
nuu ity, inga-né cuahan-né ndé ia venta Xxi-ne.
6 Te dava ga-neé ni tnii xi pedn xi rey ma ni quida
quini-ne xi-té, ni sahni-néte. 7 Naylcandud na
ni inini rey ma, cuaha ga ni xida ini-né, te ni
techuun-né soldadu xi-ne ni dandafnuhu-té nehivi
ma, te ni sahmi-té fiuu-né. 8 Dandu ni cachi rey
ma Xl peon xi-ne: “Sa-ia listu vico-xi, doco nehivi
ni cachi quixi primeru, conl natui-ne nihitahvi-né.
9 Nayucandud, vichi cuahdn-nda nde ichi nahnu,
te quida-nda invitar nsidanicuu nehivi ndacuhun
stnaha-xi-nd4, te cachi-nda xi-né fia-ni quixi-né
vico xi”. 10 Naylcandud, ni caquee peén ma inga
xichi ni nacahin-té calle fiuu ma ni danataca-te
nsidanicuu ana ni ndacuhun stnaha-xi-té, vaha-ne
0 malu-ne, te ducan ni chitu vehe rey ma neh1v1.
11°Daani, ni quihvi rey ma ndé ia vico, te ni
Xini-né jaan ia iin tida cé-ndixi vicé nacua ndia
ica-nda nandoo-nda vico ndndaha. 12 Naylcandua,
ni cachi-né xi necuachima: “Amigo, ¢indu chuun ni
yaha-ni vico yoho, te co-ndixi-ni sicoto nacua ndia
ica-ni?” Doco necuachima, manicui naxiconihi-né
nuu rey ma. 13 Dandu ni cachi rey ma xi pedn
xi-ne: “Chicuhni-ndd ndahasaha necuachi jaan,
te dacana-ndané fuera ndé iin tnuu; (ndahvi-ne),
vachi yucan nduu lugar ndé yaha ga cuacu nehivi,
te cana stnd nuhu-ne”, ni cachirey ma. 14Pues saha
(ejemplu yoho vatuni cundaa ini-nsia) fia-cuaha
nehivi cana (cundoo nuu Dios), doco sacu-ne cun-

duu ana nacaxin-ya.

Na-ndid ni cachi Jestis s@ha renta xi fiuu-nda

15 Daani, ni caquee nécuachi fariseu ni ndat-
nuhu tnaha-né nansa cui quida-ne, te dadana-né
mii-y4 na cahan-ya (xi néhivi). 16 Nayucandua, ni
techuun-né itnii nehivi nchicun xi-né nuu-y4a, te
cutndha stna iin ui nécuachi partidu xi Herodes, te
doho ni cacachi-ne xi-ya:

—Maestro, indha-nsi nduu-ni iin néhivi ndacuisi
ini-xi, te chindha vii-ni nansa ndisa ia ichi vdha
Dios. Co-quihin casu-ni nansa cachi neéhivi, te ni
c6-ylhi stnd-ni ni-iin-ne. 17 Nayucandud, cuni-nsi
cachi-nixi-nsinansa tuxiini-ni, ;a vatuni saha Dios
lugar chiyahvi-nda renta nuu rey cahnu César, a4
co0?

18 Doco Jesus, sani cundaa ini-ya cd-xican tnuhu
sahnu ndisa-ne nuu-ya. Nayucandua ni cachi-ya
Xi-né:

—(Ndahvi-nsia, vachi) danani uun-nsia vaha
gud-nsid.  ¢Indu chuun cuni-nsid quida-nsia
mafia nui? 19 Dacuni-nsia yuhu iin dihun xi-nsid
chiyahvi-nsia saha renta, cundehi.

Dandu ni saha-neya dihun plata ma. 20 Te na ni
indehé-yana, dandu ni cachi-ya:

—¢Ana dintu-xi, te ana diquivi-xi itau ica dihun
yoho?

21—Divi rey cahnu César —ni cachi-ne.

Dandu ni cachi-ya xi-né:

—Nu ducan ndua, dandu nacuaha-nsia César
na-ndud icumi-nsid cudha-nsiate, te cuadha
stna-nsia Dios fia-ndud ndia ica-nsia cuaha-nsiaya
—ni cachi Jesus.

22 Dandu nehivi ma, ni ndulocé-né saha palabra
jaan, te ni nacoo-neya cuahan-ne.

Nansa ni cachi Jesus id nansa natiacu-nda

23 Daani, quivi yucdn ni tnatuu itnii nécuachi
saduceu nuu-ya, ni cahan-né xi-ya. Neécuachl
yucdan, cO-Xinindisd-né fa-icimi-nda natiacu-nda.
Naytuicandud, dohd ni cachi-né xi-ya:

24 —Maestro, fla-yohé ndud ni tiaa Moisés
quida-nda: nu sani xihi iin tiaa, te c00 déhe-ne ni
nddo (xi fahadihi-ne), dandu icimi fiani nsii ma
nandaha-né xi Nahacuadn ni ndodo ma, dma co0 iin
déhe-ne; dandu quida-nda cuenta na ian déhe nsii
ma nduu mée ma.

25°Pues cunaha-ni, ni sandoo usa nani fuu-nda
yohd, te ni nandaha neécuachi primeru, doco ni
xihi-ne, te c00 déhe-ne. NaylUcandud, ni ndoo
fiahadihi-né nuu fiani-ne nchicun ga. 26 Daani, divi
ducan ni cuu stnd xi necuachi ui, ni xihi stna-ne, te
c00 stna déhe-ne, te ni ndoo fiahadihi-ne nuu inga
fani nchicun ga; te iin-ni ni quida-ne seguir ducan
décuéndé (ni xihi stnd) necuachi usa. 27 Dandu por
ultimo ni xihi stnd nécuachi fiaha. 28 Naylcandua,
na saa quivi (cachi—nsia) natiacu nsii, ¢indu tiaa
ma nacuaca Xi necuachl fiaha ma? vachi antes

nsi-Usd-ng nisalaxi-dd.
29 Dandu ni cachi Jesus xi-né:

—C00; co-cachi vii-nsid, vachi c6-cundaa ini-nsia
nansa cachi tutu ii xi Dios, ni co-cundaa stna
ini-nsia fia-cahnu-gud poder xi-ya. 30 Cunaha-nsia,
na saa quivi natiacu néhivi, ma nandaha ga-ne,
vachi nahi éngel ndod ansivi (Xinlicuéchi) nuu Dios,
ducén icumi nanduu nécuachi nsli. 31 Pues vichi
cuahin cahin xXi-nsid saha nansa ia ndisa natiacu

nsii. Adi sani cahvi-nsia nansa ni cachi Dios
xi-nsia palabra yohd: 32 “Yuhu ndui Dios cahvi
nsi-Abraham, xi nsi-Isaac, xi nsi-Jacob”, cachi-ya.
(Néyﬁcéndﬂé, itidcud 11 neécuachi nsii ma), vachi
necuachl sani xihi dahuun ndisa, ma cui cahvi
ga-ne Dios; cuisi ana itidcu cahvi xi-y4 33—ni cachi
Jests. Te na ni inini nehivi cudha ma fia-ndua ni
cachi-ya, dandu yaha ga ni nduloco-ne.

Nansa ni cachi Jesus indu ley xi Dios nduti ley
chica ndiaa

34 Dandu ni xinitnuhu nécuachi fariseu fia-sani
cundee-yd nuu necuachl saduceu, manicul
nanihi tnuni ini-né nansa naxiconihi-né nuu-ya.
Nayticanduid ni nataca nécuachi fariseu ma; 35 te
iin-ne nduud nécuachl ley xi vehefithu, te ni
tnatuu-ne nuu-ya ni ndacatnuhu-né ifidha nuu-ya,
a ver nansa naxiconihi-ya. Te doho ni cachi-né
xi-ya:

36 —Maestro, nuu nsidaa fia-ndud ni dandacu
Dios nuu ley xi-ya, ¢indu-fid chica ndiaa?

37Dandu ni cachi-ya xi-né:

—Icumi-nda cuu ini-nda saha Stoho-nda Dios
Xl nsidanicuu anima-nda, xi nsidanicuu volun-
tad xi-nda, xi nsidanicuu stna saxinitnuni-nda.
38 Na-jaan ndud chica ndiad dandacu-ya4, te chica
chuun cahnu nduu stnd. 39 Daani, nacua cachi ley
primeruma, ducan cachistndley uinidandacu-ya,
(vachi_dohd cacha’): “Nacua cuu ini-nda saha
mii-nda, ducan icimi stna-nda cuu ini-nda saha
Nanitnaha-nda”. 40 Cunaha-nsia divi ley jaan nduu
yoho nsidanicuu ley xi Moisés xi nsidaa ga stna
palabra ni cachi profeta nisa cahan cuenta xi-ya.

¢Ana divi nduti yohotéhé Cristu?

41 Ndo6 i necuachi fariseu yucan, te ni cachi
Jesus xi-né:

42 —;Nansa cachi mii-nsia saha ana nduu Cristu?
¢Indu descendencia nduud-ya (cahan-nsia)?

Te ni cachi-ne xi-ya:

—Divi David nduu yohotéhe-ya.

43Dandu ni cachi-ya xi-né:

—Pues, nu ducan, dandu ;indu chuun ni cachi
David fia-stoho-né nduu-ya na ni cahan-ne saha-ya
tixi poder xi Espiritu Ii xi Dios? Vachi dohé ni cachi
neécuachima nuu tutu ii:

44 Ni cahan Yua-nda Dios xi Stohi, (divi Cristu), te
ni cachi-ya: “Yoho coo-ni ladu cuahi’ nde
cachi saa cundei nuu nsidaa ana xini uhi
xi-ni, dandu cusahnu fuerte-ni nuu-né”.

45 Cundehe-nsid, ni cachi David fia-Stoho-né nduu

Cristu, doco nu ducdn nduu-ya, dandu ¢indu modo

cunduu stna-ya iin descendencia xi-ne? (Doco

fia-ndda ndud.) —ni cachi Jesus.

46 Doco €00 ni-iin nehivi ni ndnihi tnuni ga ini-ne
naxiconihi-né nu-ya ni-iin palabra. Naylcandua,
quivi nuu-xi cOni sdha ga-neé valor dadavatnaha-né
xi-ya.

23

Na-ndiwd ni cachi Jests saha nécudchi fariseu xi
saha necudchi ley xi veherfitthu
1 Dandu ni cahan tu-ya xi néhivi cudha yucan,
Xinduu-ne nécuachi dacuahd-y4, xi stnd necuachi
inini GUn. 2 Te doho ni cachi-ya xi-né:

—Necuachi fariseu xi necuachi ley xi vehefiuhu,
id derechu xi-ne chinaha-né ley i1 xi Moisés.
3 Nayucandua, nsidaa fia-ndua cachi-ne,
chivaha-nsiafia. Doco masa quida-nsid nacua
quida mii-né, co0, vachi diin ifidha chindha-ne,
te diin ifidha quidd-né. Nuu mii-né, ma uhi
cachi-ne xinehivi fia-chivaha-ne cuaha ifiaha, doco
mii-né, cé-chivaha-nea. 4 Doco néehivi, ma cindéé
ini-ne chivaha nsihi-ne fia-nduda cachi nécuachima,
vachi na iin carga vee ndua nuu-né, te mate uhi
cunsida-nea, doco ndacu niu-né. Doco neécuachi
ley ma, c00; ni-iyuhu ma ndanihi-néa, ni c6-dicun
ni-iin dinindaha-nea.

5 ’Cunaha-nsid, nsidaa fa-ndud quida
necuachima, cuisi saha-na cundehé neéhivi-né
ndud. Ndaha-né te tnaa-ne nuhni itni ndé fiuhu
tutu ii, doco puru itni nahnu cuni-ne cundua (na
ianvahagua-né). Te divi saha fia-yucan ndud nsida
nani stna-né fia-vico id nuu saha sicoto xi-ne. 6 Te
na sahan-ne vico, 0 vehenuhu, dandu nanduicu-né
lugar ndé chicd ndiaha cundoo-ne. 7 Te cudii stna
ini-ne fia-cdsahu tnufiuhu nehivi xi-né yahvi, te
cachi nehivi xi-né maestro.

8 ’Doco mii-nsid, masa nanducu-nsia fia-cachi
nehivi xi-nsid maestro, vachi imindaa maestru
icumi-nsida, divi nduu yuhu Cristu, te iin-ni fiani
nduu nsidaa-nsid. 9 Ni masa cachi-nsia “padre”
X1 ni-iin nehivi fiuhivi yoho, vachi imindaa ana
ndud yua ndisa-nsia, divi ndud mii-ya i ansivi.
10Nimasa cachi stnaha stna-nsia “jefe”, vachi imin-
daa jefe icumi-nsia, divi nduu yuhu Cristu. 11 Te
necuachi cuni cunduu ana chicd idénuu, divi icumi

cunduu ana Xinucudchi. 12 Vachi nsidaa ana datiaa
chica ndiada, icumi-né saa-ne nducahan-ne. Doco

nsidaa ana ndanihi ndahvi xi mii-xi, divi nduu ana
chica icumi nihi xi tnufiuhu.

13’iNdahvi mii-nsid necuachi ley xi vehefiuhu! Te
indahvi stna mii-nsia necuachi fariseu! Vachidatiaa
uun-nsia vaha-nsia. Cutu estorbu quida-nsia nuu
nehivi cuni quihvi fiuhivi ii Xi Dios: ni co-quihvi
mii-nsid, te nehivi cuni quihvi, sadi-nsia nuu-né.

14’iNdahvi mii-nsid nécuachi ley xi vehefitthu, xi
stnd mii-nsia necuachi fariseu! Datiaa uun-nsia
vaha-nsia. Vachi tuha-nsia (tnii diqui uun-nsia ley,
te) xidandiaa-nsia vehe nécuachi ni xihi ii-xi, te
después saculta-nsia nacuatu cudha-nsia na ian
vaha gud-nsia. Sahdyucandua, iin castigu chica
fuerte icimi-nsia nihi-nsia.

15 ’iNdahvi mii-nsid nécuachi ley xi vehefitthu,
Xl stnd mii-nsia neéecuachi fariseu! Vachi da-
tiad uun-nsia vaha-nsia. Nde inicutu fiuhivi
nacahin-nsia, te yaha stnd-nsia mar nducu-nsia
ana dayaha-nsia nuu religion xi-nsia. Te nu sani
yaha-ne, dandu saha (ley) xi-nsia saa stna-né nan-
duu-ne ana malu, nde ui tantu ga mas malu nan-
duu-ne nuu mii-nsid, te sahdjan chica yachi saa-né
andea.

16 *iNdahvi-nsia! vachi mate nahi nécuachil
cuad nduu-nsia, doco cuni-nsia dacuindéhe-nsia
nehivi indu i4 ichi. Vachi cachi-nsia xi-né fia-madi
obligacion ndud nu ni caquin-nda compromisu,

te chindha-nda_ vehefithu.  ~ Doco fia-nduu
compromisu ndisa nduu fia-chinaha-nda oro
id vehefithu, cachi-nsia. 17 (jNdahvi-nsia!)

¢Indi chuun cé-sda-nsid cundad ini-nsia, te
quidamaxini-nsia?  ¢A cO-lndha-nsid fa-chica
ndlaa vehefithu nut oro ma? vachi cuisi saha-na
id" ini vehefitthu, idytcandud ndud oro ii. 18 Daani,

cachi stnd-nsia ia-madi obligacion ndisa ndua nu
ni caquin-nda iin compromisu, te chindha-nda
mesa 1i xi Dios. Doco fia-nduu compromisu
ndisa nduu fiia-chinaha-nda promesa ia nuu mesa
ma, cachi-nsia. 19 Pues ¢indu chuun co6-sada-nsia
cundaa ini-nsia, te quidamaxini gua-nsia? (A
c0O-Indha-nsia chica ndiad mesa 1i ma nuu nsidaa
promesa? Vachi divi saha mesa-ma nihi stna
promesa ma ndu-iid. 20 Naylucandud, nsidaa
necuachi saquin compromisu, te chinaha-né
mesa 11, pues davani quedma na ilan chinaha
stnd-ne promesa id nuu mesa ma. 21 Daani, stna
iin necuachi saquin compromisu, te chindha-né
vehefithu, pues iin-ni nduu stnd na ian chindha
stnd-né mii-yd ia ini vehefiuthu ma. 22 Te nécuachi
saquin compromisu, te chinahd-né ansivi, davani
queé stnd ma na ian chindhd stna-ne silla 1i xi
Dios, Xi stnd mii-yd id nuu silla ma.

23 ’{Ndahvi mii-nsid nécuachi ley xi vehefithy,
Xl stnd mii-nsid nécuachi fariseu! Vachi datiaa
uun-nsia vaha-nsia, mate tuha-nsia cuaha-nsia
diezmu xi (yucu cuatilihd nahi) ndua ndoo, xi
anis, xi cominu. Doco fia-nduu ley ii chica
ndiad, ni c6-quihin casu-nsiafna, mate nacaniama
saha nansa cunihnu ndacuisi ini-nda, te cun-
dehé ndahvi stnahd stna-nda, xi stnd fa-cunihnu
vaha ini-nda mii-yd. Pues fid-jaan ndisa ndia
ica-nsid quida-nsia cumplir, te ni co-xifithu na-
coo stna-nsia diezmu ma. 24 Doco nahi nécuachi
cuaa cuni dacundéhe xi inga néhivi indu ia ichi,
ducan nduu-nsia, Mate daxixin-nsia nsidaa ndute
xihi-nsid saha-Na masa coco-nsia ni-iin quisi tii,
doco iin chuun ndiaa ndisa, ni c6-nduléc6-nsia

sahdma. Naylcandud, ducidn quedma na ian sani
coco-nsia (iin quisi cahnu) na iin camellu.

25 ’iNdahvi mii-nsid nécuachi ley xi vehefiuhu,
Xl stnd mii-nsid neécuachi fariseu! Pues naha
Xica datiaa uun-nsia vaha-nsia, vachi doho ia es-
tilu xi-nsia na ian nacaté- nda iin pocillu, 0 iin
coho, te cuisi yata-iia nacaté-nda, doco (inia, quini
ia’. Te divi ducdn id stna) anima-nsia, chitu
stnd cuachi fia-xitho-nsid cuaha ifiaha, te quida
ndévaha-nsia. 26 jNdahvi mii-nsid nécuachi fariseu!
Cutu quiddmaxini-nsia. Vachi (nu icimi-ndd) iin
pocillu 0 iin c6ho, amadi primeru inia ndundoo,
dandu vatuni coo ndoo (inia xi) stnd yata-ia. (Pues
ducani xifiuhu ndoo stna anima-nsia.)

27 >iNdahvi mii-nsid neécuachi ley xi vehefiuhu,
Xl stnd mii-nsia necuachi fariseu! Vachi datiaa
uun-nsia vaha-nsia, doco c606. Nahi monumentu
(ndé induxin nsii), ducdn nduu-nsia; vachi cuaha-ni
iama nu sanli ndanuu cuxan, doco ini-xi fuhu
chitu iqui nsii xi cuahd fa-siquini. 28 Ducéan ia
stna mii-nsia, indéhe néhivi mii-nsia na ian nehivi
vaha nduu-nsia, doco danani uun-nsia, vachi an-
ima-nsia, chitua na-co-ndiaa.

29 ’iNdahvi mii-nsia necuachi ley xi vehefitihy,
Xl stnd mii-nsid neécuachi fariseu!  vachi da-

tiaa uun-nsia vaha-nsia. Pues_mii-nsia nduu
ana quidavaha monumentu nuu fiafia Xi nécuachi

profeta nisa cahan cuenta xi Dios sanaha, te
nsidacutu stna-nsia lugar ndé xi-induxin nsii ni
sanduu neéhivi vaha. 30 Dandu cachi-nsia: “Nu ni
cundd6 nsiuhu tiempu sanaha ni cui, dandu ma

cahni-nsi néhivi cahan cuenta xi_Dios nacua ni
quida xil-nda”. 31 Pues cunaha-nsia, saha palabra

jaan claru cachi-nsia fia-mii-nsia nduu-nsia meru

descendencia Xi nécuachi ni casahni xi néhivi xi-ya
sanaha. 32 Nayucandud, nd yohotéhé-nsia ndud
necuachima, dandu ma uhi quida stnd-nsia divi
nacua ni quida mii-né.

33’1Mii-nsid, nahi anima c00 nduu anima-nsia,
nacua xii-nsid sanaha ma, te ducan stna mii-nsia
vichi!  Co0 ni-iyuhu modo nansa cacu-nsia
nuu andea, vachi icumi-nsid ndoho-nsia.
34 Sahdyucandud, icumi techuin néhivi cahan
xi-nsid, divi necuachi profeta, xi stna necuachi
nchichi, xi cuaha stna maestru. Doco indhi
mii-nsid, fa-icumi-nsid quida quini-nsia Xi-né.
Dava-ne cahni-nsid; te dava-ne chituu-nsia
nchica cruz, te dava ga-né cahni cuii-nsia ini
vehefiuhu xi-nsia, te dava ga-né taxi-nsia fiuu
te fiuu. 35 Naylucandud, fuerza ictimi mii-nsia
nacuida-nsia cuachi saha nsidanicuu necuachi
vaha sani sahni néhivi fivhivi yoho. Dihna Abel
ni xihi nuu nsidaa ga necuachi vaha, dandu
iin-ni vaxi-nda duha decuéndée ni xihi stnd dehe
Berequias nani Zacarias, vachi divi (néhivl nihnu
ini-xi nahi) mii-nsid ni sahni xi nécuachima na
iiln-né mahl vehefithu cahnu xi mesa il ndé
sahmi-né fia-camdni-nda Dios. 36 Nayucandua
yuhu cachi’ xi nsidaa mii-nsid néhivi tiempu
vichi, fuerza icimi-nsid cunsida-nsia cuachi saha
nsidanicuu nsii ma.

Nansa ni sacu Jesus saha néhivi fiuu Jerusalén
37’iNdahvi mii-nsid necuachi fiuu Jerusalén! vachi
tuha-nsia cahni-nsia nécuachl cahan cuenta Xi
Dios, vachi na techulin-yané saa-ne nuu-nsia,
dandu caniyuu-nsiané fia-cui-ne. Na cuaha gua xi-
chinicunidanataqui mii-nsid nui, naian danataca

sitin pilu xi-si fia-nacufivhu quisi ma tixi ndixin-si;
doco c0d, coni cuni-nsia. 38 Naylucandud, icimi
lugar xi-nsia yohé ndoo nihnia. 39 Te cachi stndi
Xi-nsia, ma cuni ga-nsia yuhu nde cachi saa quivi
cachi-nsia xi: “Ndiaha ga mii-ni, vachi divi ana
vaxi cuenta xi Stoho-nda Sefior nduu-ni”.

24
Na-ndud ni cachitnithu Jestis ictimi cuu xi ve-
heritthu cahnti nisa la fAiuu Jerusalén tiempu yucdn

1 Daani, ni quee Jesus vehefithu cahnu-ma
cuahan-yd. Te ni catnatuu nécuachl dacuaha-ya
nuu-ya, cuni-né dacuni-néya nansa ndaa vehe
nahnd ndod yatni yucén. 2Doco ni cachi-ya xi-né:

—¢A xini-nsia nsidaa vehe yoh6? Yuhu cachi’
Xi-nsia, vaxiiin quivl, dandu ma cddotnaha ga ni-iin
yuu yoho. Vachi icumia caa nsiha quida néhivi.

Na-ndiid ictimi cuu fid-cundaa ini-nda sa-itt
Xlnu tiempu yoho

3 Daani, cuahan cuadn-ya xi-né ndeé yucu Olivo,
te nl catnatuu nécuachi dacuaha-ya, cachi-né xi-ya:

—~Cachi-ni xi-nsi ¢indu quivi cuu nsidaa fia-ni
cachi-nijaan? ¢Indli milagru coo fid-cundaa ini-nsi
fAa-sa-ituu naxicocuiin-ni, te Xinu tiempu yoho?

4Dandu ni cachi-ya xi-né:

—Cuidadu cundoo -nsia fid-masa dandahvi ni-iin
nehivi mii-nsid. 5 Vachi cudha ana icumi quixi
danani uun-té nduu-te yuhu, te cachi iin iin-te xi
néhivl fia-Cristu nduu-te. Te sahdjan cuaha neéhivi
nihi-té dandahvi-te. 6 Daani, icimi cunitnuhu
stnd-nsia ia cuaha guerra yoho te yucan. Doco
masa yuhi-nsia, vachi fuerza icami coo ducdn.

Doco tafidha ga saa xinu tiempu yoho cunduama:
id ga fa-vaxi cuu. 7 Vachi fiuu xi fluu icumia naa
stnaha. Te cuaha rey icumi-té dandacu-te fia-coo
guerra xi inga fiuu. Te icimi coo stnd tnama, te
caca cuaha stnd cuéhé dana. Te yoho te yucan
fuhivi icimi tnaa stnd. & Doco fia-jaan laca cuahan
quesaha tnundoho ndua.

9 ’Daani, tiempu yucdn icumi nehivi tnii-ne
mii-nsid, te quida quini-ne xi-nsid. Te dava-nsia
icumi-né cahni-né. Vachi saha yuhu icumi nsidaa
nehivi cuni tthi-né mii-nsid. 19 Te cuaha-né cuahan
stnd-ne nacuaa-né Dios. Ni ma cuifithu ga stn-née
Nanitnaha-ne; ma uhi cahin-né fanitnaha-ne nuu
tée-xidandacd. 11 Daani, icdmi ndecoyo cuaha stna
tetnuhu. Cuenta xi Dios cahan-te, cachi-te, te
ma uhi nihi-té dandahvi-te cuaha nehivi. 12 Te
Na-cuaha gua cuachi icumi coo fiuhivi, idyucandua
ma cuu stnahd ga ini néhivi saha-né. 13Doco nehivi
iin-ni cunihnu vaha ini-xi décuéndé xinu tiempu,
icami-né cacu-ne. 14 Te tiempu ma icumi cuitia stna
razon ndiaha saha fiuhivi i1 xi Dios; inicutu fiuhivi
icumia cuitia, te cunitnuhu nehivi ndod nsidaa
fuu. Dandisd, fia-sanl saa quivl Xinu tiempu yoho
cundua.

15 *Sanaha ni cachitnuhu Daniel iin palabra
xi Dios saha nansa icami coo iin figura dana
co-xiithu dahuun-ya. Cunaha-nsia, quivi
cuni-nsia sani sacuiin figura ma ini lugar chica ii,
(dandu sefia cundua). Te vichi xifiuhu cundaa ini
nsidaa ana cahvi-xi tutu yohd. 16 Te na sda quivi
yucan, dandu ni cunudehé nsidaa nehivi ndoo
ladu Judea yoho, te cihun-né yucu. 17 Te ni ndo6
nehivi quetatu dinivehé-xi, dandu yachi ni nud-né,

te cunudehé stna-ne; doco masa (nansihvi-ne)
vehe nsiquihin-ne fia-ndud icami-né. Co06. 18 Te
nu ndoo-né nuu itu, dandu masa nanducu-né ni
coton-ne. 19 Te jndahvi stna nécuachi faha cuhi
cuahan tuinuu mée-xi quivi yucan! Te jndahvi
stnd neécuachi icumi xi méeé chichi! 20 Te cacan
tahvi stna-nsia nuu Dios fia-masa clvixin tiempu
cunudehé-nsia ma, te masa cunduu stna iin quivi
descansu. 21 Vachi quivi yucdn ydha ga icimi néhivi
ndoho-ne. C00 ga tnundoho chicad cahnu ni ia nde
quivi ni cuyucun fiuhivi xi ndé* quivi coama; te ni
quivi despueés, ma sda coo ga tnundoho ndudava
xi fld-jaan. 22 Te nd masa cundéhe ndahvi Dios,
te dacuxié ydachi-ya tnundoho ma, dandu ndutu
nsihi néhivi fiuhivi ni cui. Doco saha nehivi xi-ya
sanl nacaxin-ya, fdayucandua chica yachi icumi-ya
dacuxid-ya tnundoho ma.

23’Quivi yucan masa cunindisa-nsia yuhu néhivi
cachi xi-nsid: “Cundehé-nsia, yoho 14 ana nduu
Cristu”, te 0 nu cachi-né: “Cundehe-nsia, yucan
id-ya”. 24 Vachi icumi quixi cuaha tétnuhu, te
iin iin-té cachi-te fia-divi Cristu nduu-te. Te
tiempu-ma quixi stnd cuaha ana danani uun
cahan cuenta xi Dios. Nde quida stna-te cuaha
milagru fuerte fia-nduloc6 nehivi, dma nihi-te dan-
dahvi-te néhivl nl nacaxin-ya cahan-té; doco ma
cui. 25 Cunaha-nsia, sani cachitnuhi xi-nsia nsidaa
fia-ndud icami cuu. 26 Nayucandud, nu cachi nehivi
xi-nsid: “Yucdn id-ya yucu”, masa cuhun-nsia
yucan. Te 0 nu ni cachi stn-ne: “Ini vehe yoho
i4-ya”, masa cunindisd-nsia. 27 Vachi na ian tasa,
te xini nehivi natnuu fuerte nde iin ladu ansivi
xi ndé' inga ladua, ducan icumi (natui vate) stna

yuhu ana nduu Tnaha Néhivi Nuhlvi quivi naxic-
ocuiin. 28 (Doco nehivi malu, ducdn iciimi cuu xi-né
nahi dichu cachi:) “Ndé indihu fia-ndud ni xihi,
yucan icumi nataca stna longo”.

Nansa icumi coo quivi naxicocutin Jests

29°Nu sani yaha tiempu tnundoho ma, dandu ma
Cunchii ga ni ora ni yoo. Te sinsivi itdndiaa ansivi,
icumi-si coyo nihni-si nuu fiuhivi. Te sitnuu nahnuy,
icumi stna-si ndacuchi ndee-si. 30 Dandu después
icimi natui sefia ansivi (fia-cundaa ini-nsia sa-ia
naxicocuiin) yuhu ana ndutu Tnaha Nehivi Nuhivi.
Dandu nehivi nsidaa fiuu, icdmi-né cuacu-ne na
cundehe-né manui mahi vico xi poder cahnu xi, te
ndiaha ga coo inicutu ndé manui. 31 Dandu icimi
sivi stna corneta, te techuin dngel xi cuhun-ne in-
icutu fiuhivi fia-danataca-ne ana nduud néhivi sani
nacaxin, mate lugar chica xica fiuhivi ni cind00-né.

32°Vichi cuadhin nacani iin ejemplu saha nu-higu
saha-Na cundaa ini-nsia. Nu sani ndunsidi-nu, te
ni quesaha nana ditu yuté-nu, dandu fa-yucan
cundda ini-nda sa-itau tiempu ihni. 33 Te divi
ducani stna xi a-ndud icumi cuu; quivi cuni-nsia
cuu fna-ndud sani cachi xi-nsid, dandu vatuni
cundaa stna inl-nsia fa-sa-ituu tiempu naxic-
ocuiin ndud; sa-ituu nihni. 34 Cunaha-nsid, ma
saa_ cui nsihi nehivi itidcu vichi décuénde cachi
sani cuu ndisa nsidaa fia-ndua sani cachi xi-nsia.
35 Cunaha-nsia, icimi saa ansivi xi fiuhivi ndanuh4,
doco palabra ni cachi yuhu, c06, ma nunca saa
ndafiuha.

36-37 ’Doco ni quivi, te ni hora naxicoculiin,
ni-iin nehivl c6-indhd-né. Ni angel ndod ansivi,
€0-1ndhd stnd-né; ni yuhu ana nduu Déhemani Dios,

cO-indha stndi, cuisi Yuamdani” Dios indha. Vachi
nacua ni cuu tiempu xi Noé, ducan icumi cuu
stnd na sda meru quivl naxicocuiin yuhu ana
ndud Tnaha Néhivi Nuhivi. 38 Vachi na tafidha ga
cuun davi dahvi fiuhivi, dandu (ndo6 cuéyaa néhivi
Auhivi), Xixi-né, xihi-né, nandaha-né; te ducan nisa
quida-ne decuénde ni saa quivi ni quihvi Noé ini
barcu cahnu. 39 Te ni cOnl sdd manihi tnuni
ini nehivli ma decuénde ni quixi davi, te ni caha
nsihi-ne. Te divi ducan icumi coo stna tiempu
naxicocuiin yuhu. 40 Ndé ndod ui nehivi nuu
ity, icumi iin-ne cuxio-ne, te iin-ne ndoo. 41 Te
ndé ndoo ul nécuachi fiaha cutnaha nchico, iin-ne
cuxio, te inga-né ndoo.

42 °Nayucandud, cundoo tuha-nsia, vachi
€0O-Indha-nsid indu quivi icami naxicocuiin yuhu
ana nduu Stoho-nsid Sefior.. 43 Doco nsinuu
ini-nsia nansa quida iin stoho vehe: nu sani
xinitnuhu-ne indu hora quixi técuihna fiug, dandu
cundiatu tuha-ne; ma cudha-ne quihvi-té ni cui.
44 NayUcandud, stnd mii-nsid, nicanicuahan
cundoo tuha-nsia, vachi iin quivi c6-nihnu ini-nsia,
divi quivi jaan icumi naxicocuiin.

Ejemplu saha peon xindiaa xi vehe lamu cuahan
Xica

45 ’;Ana tuxi ini-nsia ndud nahi pedén nuu
ejemplu yohd? Ni ia iin pedn tuha quida vij;
nicanicuahan quidd sahnud-te. Naylucandud, ni
nihi-té chuun nuu lamu xi-té fia-dandacu-te nuu
peon dava ga, te dasan stna-te fia-cutiacu nsidaa
ga pedén ma quivi xifiuhd. Dandu cuahan Xica
lamu ma. 46 Pues nansicdhdn pedén dandacu-ma
nu iin-ni ni quida vii-té décuendé nsiaa lamu

xi-te. 47 Vachi cunaha-nsid, icimi nécuachima
cuaha-nete chuun chica ndlaa na-dandacu-te
saha nsidanicuu fia-cuica-né. 48 Doco nu peodn
malu nduu-te, dandu quesaha-té nacani chicuéhe
ini-te, te cachi-te: “C00, cucuee-va lamu xi, dandu
nsiaa-ne”. 499 Dandu quesaha-té cahni cuii-te pedn
dava ga ma, te cuisi-ni fia-cuxi-te, coho-te, Xini-té
cuni-te. 50 Pues nu ducdn ni quida-te, dandu
iin quivi c6-nihnu ini-te nsiaa lamu. 51 Dandu
nihi-té iin castigu cahnu sastnuhu, te sahama
cuacu ndee-té, te cana fuerte nuhu-te, vachi ducan
icumi ndoho nsidaa néehivi danani iiin vaha ini-xi.

25

Ejemplu saha tuxin fiaha cuachi ndutt nahi mad-
rina

1’Ducdn i4 ley xi fiuhivi ii xi Dios na ian ni
cuu Xi uxin fiahd cuachi cuahan ndé cundiatua
quesaa noviu (xi1 novia), te iin ian niha lampara
Xi-ia. 24 Uhun-fia, listu-fia, nihi-fia siquii nduté
Xixin cuahan xi ldmpara. Doco inga uhun-fia,
cOni Ndcani inia, Adyucandud coo ndute Xixin nisa
nihi-fia cthun. 5 Daani, saha-fid ni cuee gua ana
nandaha, fiayucandud ni tnii vahnd nsi-uxin-fia ni
quidia. 6 Te nahi dava fitiu, dandu ni tiacu ndahi iin
nehivi, cachi-ne: “jCunaha-nsid, samandixi noviu!
iNaha-nsia casahd-nsia xi-né!” 7 Naylucandud, ni
ndacuita nsidaa fiaha cuachi ma ni nacuicun-fia
ldmpara xi-fia. 8 Dandu fiaha cuachi ma-titha nacani
ini-xi, ni cacha xi fiaha cuachi listu ma: “Taxi too
sacu-nsia chii nduteé xixin xi-nsia nuu-nsi, vachi
meru cuahan ndahva ldmpara xi-nsi”. 9 Doco ni
cachi compafieru-fia ma: “C00, vachi vihini ma

saa-té saha nsidaa-nda; chica vaha cuahan-nsia
cuiin-nsiate ndé cliyahvi-te, dandu cucumi-nsiate”.
10 (Nayucandud, cuahan-fia cuiin-fid.) Te na séni
yaha-fia cuahan-fia, dandu ni nsiaa noviu, te ni
cayaha nécuachi ndiatu-ma ndé ia vico, te ni
nandiadi yehe. 11 Daani, después ni nsiaa tu
uhun fiaha cuachi ni sahan ma, te ni cahan-fia
yehe, cachi-fia: “iSefior! jSefior! jNacuna sacu-ni
yehe!” 12 Doco ni naxiconihi nécuachi nduu
noviu ma, cachi-né: “Yuhu, de plano, c6-indhi ana
nduu-nsia”. 13 (Ducédn ni cuu Xi fiahd cuachi ma.
Nayucandua cachi stndl xi mii-nsid:) ni cunihnu
vaha ini-nsia, vachi c6-lndha-nsiad indu quivi, te
ni indu hora naxicocuiin yuhu ana nduu Tnaha
Néhivi Nuhivi.

Ejemplu saha lamu ni dasan too0 xi dihuin nuu
peon-xi, dma nihi-té nsida cuaha-téa

14°Ducén ia stnd ley xi fiuhivi 1i xi Dios nacua
ni quida iin lamu na cuahan-né quee-ne cuhun-né
inga fiuu; ni cana-ne nsidaa peon xi-ne, te ni dasan
t00-né fia-cuica-né nuu-té. 15Iin-té ninihi thun mil
dihun plata; inga-te ni nihi ul mil, te inga stna-te
ni nihi iin mil-ni, segun nansa tiacu ini iin iin-te,
ducdan ni nihi-té. Dandu ni quihin lamu ma ichi
cuahan-ne.

16 ’Daani, pedn ni nihi Uhun mil ma, ni que-
saha-té ni quida-te negociu xi dihun ma, te ni
nihi-té ni nandua inga uhun mil. 17 Te ducan ni
quida stnd peon ni nihi ul mil, ni sda ni nacunduu
stnd inga Ui mil. 18 Doco té-ni nihi iin mil-ni,
ni sate-té tixi fiuhuy, te ni suxin-téa. 19 Daani, na
sanl yaha cani tiempu, dandu ni nsiaa lamu ma,

te ni natnii-ne cuenta fia-cundaa ini-ne nansa ni
quida iin iin pe6n xi-ne. 20 Te ni tnatuu peon

ni nihi thun mil, ni nacuaha-téenéa xi stna inga
uhun mil, te ni cachi-te: “Sefor, thun mil ni na-
coo-ni nui, te vichi yoho ia ga stnd inga uhun
mil ni quide ganar”. 21 Nayucandud, ni cachi
lamu ma xi peon ma: “Vatuni ni quida-ni. Peon
vaha nduu-ni. Sani quida vil-ni mate chuun cu-
atiluha ni sandua. Nayucandué, icumi cuahi mii-ni
Na-dandacu-ni nuu cuaha chuun nahnu. Yaha-ni
yohd, cundoo-nda cudii ini-nda”.

22°Daani, ni tnatuu pedn ni nihi ui mil, te ni
nacuaha-tenéa xi stna inga ui mil, te ni cachi-te:
“Sefior, il mil ni nacoo-ni nui, doco cunaha-ni,
yohd ia ga stna inga ul mil ni quide ganar”.
23 Dandu ni cachi lamu ma: “Vatuni ni quida
stnd mii-ni, Pedn vaha nduu stnd-ni. Sani
quida vil-ni mate chuun cuatilidha ni sandua.
Naylcandud, icimi cudhi mii-ni Aad-dandacu-ni
nuu cuaha chuun nahnu. Yaha-ni yoho, cun-
doo-nda cudii ini-nda”.

24°Dandu ni tnatuu stnd pedn ni nihi iin mil-ni
ma, te ni cachi-te xi lamu ma: “Yuhu indhi
mii-ni fia-dana ga-ni; ma uhi quihin-ni cosecha
ndé co-xitu-ni, te ma uhi quindiaa-ni iflaha mate
coni quida-nia. 25 Naylucandud, ni yuhi, te ni
suxin dihun xi-ni tixi fivhu. Yohd i4'; naqui-
hin-nia”. 26 Dandu ni cachi lamu ma xi-té:
“jPeon malu nduu-y6! jDusan-y6! Nu sa-indhu
na- qulnchal cosechandé co-xitui, te xidandiai ifi
ndé co-quidachuin, 27 pues, nu ducan, dandu ndia
icO cuadhu nécuachl bancu dihun xi, dandu quivi
nsial vatuni nihi stndi diquid ni cui”, ni cachi



SAN MATEO 25:28 cxiii SAN MATEO 25:37

lamd ma. 28 Dandu (ni cahan stna-ne) xi peodn
ita yucdn, cachi-ne: “Quindiaa-nsia mil dihun jaan
nuu te-yoho, te cuaha-nsia necuachi sa-icimi uxin
mil. 29 Vachi nécuachi sa-icimi algu vichi, icdmi-né
nihi ga-né mas, dandu vihi ga cucumi-né; doco
ana cO-icami vichi, icumi cuxio nsihi nsidaa iyuhu
ga fla-icumi-né. 30 Cunaha-nsid, cd0 chuun pedn
yoho. Nayucandud, dandiachi-nsidte fuera ndé iin
tnuu nduchi, te yucan icumi-té cuacu ndee-té, te
cana fuerte stna nuhu-te”.

Nansa coo juiciu xi nsidaa fiuu Auhivi

31°Ndiaha ga coo quivi naxicocuiin yuhu ana
ndud Tnaha Neéhivi Nuhivi. Quivi naxicocuiin
icami cutnahd stnal xi nsidaa angel 11 Xi quixi.
Dandu nacoi nuu silla ndiaha xi (ndé cusahnui),
32 te (cani) neéhivi nsidanicuu fiuu fia-nataca-ne
nui. Dandu icumi tava cuain nehivi (vaha nuu
nehivi malu) na quida pastor na nacaxin-ne quisi
xi-né, iladu ndod rii, te inga ladu ndoo6 simbee.
33 Ladu cuahi’® icimi macuita (nehivi vaha na ian
nduu-né) rii, te ladu itni* icimi macuita (nehivi
malu na ian ndud-né) simbee. 34 Dandu (yuhu)
ana cusahni, icami cachi xi néhivi ladu cuahi':
“Naha-nsia, cundoo-nsia fiuhivi 11 xi Yuamani’,
vachi decuéndé tiempu nl cuyucun fuhivi sani
chitnuni ini-ya cundiata anima-nsia ducdn.
35 Vachi na ni xihi giié' doco, ni dacuxi-nsia yuhu,
te na ni xihl stnal téculi, ni dacutdhvi-nsia yuhu
chii-té. Daani, na ni Xicanuu ndahvi stnai, dandu
ni daydha-nsia yuhu vehe-nsia. 36 C00 duhnui,
doco ni taxi-nsia fia-ni sacundixi. Ni cuhi stnai, te
ni nacoto-nsia yuhu. Te na ni sandiadi vehecaa, ni
saa stna-nsia visita yucan”. 37 Dandu nsidaa nehivi

vaha yucan, icumi-né cachi-ne xi: “Stoho-nsi
Sefior, (cOni cundaa ini-nsi ni chindee-nsi mii-ni
ducdn). ¢Indu ni xini-nsi mii-ni fid-xihi-ni doco, te
ni dacuxi-nsimii-ni, te 0 ;(ihi-ni tecull, te ni taxi-nsi
técull ni xihi-ni? 38 ;Indu ni xini-nsi Xicanuu
ndahvi-ni, te ni dayaha-nsi mii-ni vehe? Ni-iin
xichi coni Xini-nsi fa-coo duhnu-ni, te ni saha-nsi
mii-ni fid-ni sacundixi-ni. 39 Ni c6-indhd stna-nsi ni
cuhi-ni, 6 ni sandiadi-ni, te ni saa-nsi visita ndé
id-n1”. 40 Dandu yuhu ana cusahni, icimi cachi xi
necuachima: “Cunaha-nsia, nahi fiani Xinduu nehivi
itd yoho. Nayucandua na cada ni quida-nsia favor
saha iin-ne, mate nduu-né iin ana chica cahichi
ini nehivi, doco davani queama na ian ni quida
stna-nsia favor xi yuhu”.

41 °Daani icimi cahan stnai xi nehiyl itd ladu
itni’, te cachi xi-né: “jCuxio- nsia nui! Co00 ca
nansa cacu-nsia. Cuahdn-nsia ndé ia fiuhu Xixin
nicanicuahan, divi lugar ni quidayucun Dios
Na-coo fa-malu xi nsidaa d&ngel (malu) xi-si.
42 Vachi yuhu, na ni xihi doco, ni xidahan-nsia
Na-cuxi. Ni xihil stnai téculi, te ni-iyuhu-té coni
saha-nsia yuhu cohi. 43 Xicdnuu ndahvi stnai, doco
coni daydha-nsia yuhu vehe-nsia; c00 duhnui,
doco c00 ni-iin Sicoto ni saha-nsia yuhu. Ni cuhi
vahi, te ni sandiadi stnai, doco cénl saa-nsia
nacoto-nsia yuhu”. 44 Dandu néhivi ma, icimi-né
cachi-ne xi”: “Sefior, ma nunca ni Xini-nsi mii-ni na
xihi-ni doco, 0 xihi-ni téculi, 0 Xicanuu ndahvi-ni,
0 €00 Sicoto vaha xi-ni, 0 cuhi-ni, 0 ndiadi-ni.
¢Indu ni xini-ni nsiuhu ni xidahan-nsi nsidadma
nuu-ni?” 45 Dandu yuhu, icami cachi xi-né:
“Cunaha-nsia, fa-coni chindéé-nsia nehivi ndahvi

yoho, fiayucandud davani queama na ian sani
cahichi stnd ini-nsia yuht”. (Na-jadn ndud icimi
cachi xi nécuachi malu ma.) 46 Nayucandud icimi
nsidaa-né yaha-ne ndé ndoho-ne nicanicuahan.

Doco nehivi vaha, c00. Vida ndiaha nicanicuahan
icumi-né nihitdhvi-né —ni cachi Jesus.

26

Nansa ni ndatnuhu tnahd nehivi, nanducti-né
nansa tnii-ne Jestis

1 Daani, ni nsihi ni nacani Jesus nsidaa fia-jaan
Xi nécuachi dacuahd-ya, dandu ni cachi-ya xi-né:

2 —Sa-indha-nsid fa-tixi Ui quivi icumi nacava
vico pascua, dandu yuhu ana nduu Tnaha Néhivi
Nuhivi, icdmi yahi ndaha néhivi, te cahni-né yuhu
nchica cruz.

3 Daani, ni nataca dutu Xicusahnu, Xi nécuachi
ley xi vehefiuhu, xi stnd necuachi sahnu dandacu
fuu yucdn, ni saa nsidaa-né patiu vehe cahnu
dutu chica cusahnl nani Caifas. 4 Te ni ndatnuhu
tnahd-né nansa tnii dehé-né Jesus, te cahni-néya.
5Te ni cachi stna-né:

—Chica vaha madi mahi vico tnii-nda
necuachima, vachi ni ducan, dandu vihini nacuida
nehivi.

Nansa ni sodo iin nécuachi fiaha ndute tnami itnu
dini Jestis

6]a-ya veheiin necuachi fiuu Betania nani Simon.
Necuachima nduu iin néhivi ni sandoho_cuehe
lepra antes. 7 Te yucan ni saa stna iin nécuachi
fiaha, nihi-né iin quidi id ducun-xi. Yuu ni cuyucan,
te iuht ndute tnami ndiaa sastnuhu. Te divi ndute
ma ni sodo-né itnu dinl Jesus na ia-ya xixi-ya.

8 Doco na ni xini nécuachi dacuahd-ya, ni cuduchi
ini-né, cachi-né (iin-ne xi inga-ne):

—Indu chuun ni sate uun-ne nduté jaan?
9 Chica vaha dico-néte ni cui, dandu tui cuaha
dihun dasan-nda nuu nécuachi ndahvi.

10 Doco Jesus, indhd-yd nansa cachi-ng,
fayucandud ni cachi-ya xi-né:

—¢Indi chuun cénahd-nsid xi nécudchi jaan?
Vachi iin fia-vaha ndud quidd-né xi’. 11 Vachi
necuachl ndahvi, nicanicuahan ndoo6-né xi-nsia;
doco yuhu, c¢00, sacu-ni quivi ié' xi-nsia.
12 Cunaha-nsia, fia-ni s0do neécuachi yoh6 ndute
tnami dini, divi saha-fid cutatna cuerpu yuhu na
nduxan nduad. 13 Te ia-ndaa ndua yoho cachitnthi

xi-nsid: nsidanicuu fiuu ndé icdimi sda_razon
ndiaha xi Dios inicutu fiuhivi, yucan icimi saa stna

palabra saha fia-vahani quida necuachi fiaha yoho,
te ducadn ma nunca saa nehivi fiuhivi nandodo-né
nécuachima.

Nansa ni saquin Judas compromisu cahin-né
Jesus nuu nécudchi xidandacti

14 Nuu uxin Ul compafieru Jesus, iin-ne nani Ju-
das Iscariote. Pues divi nécuachima ni sahan nuu
dutu xicusahnu, 15 te ni cachi-neé xi nécuachima:

—¢Nadaa cuaha-nsia yuhu, te quide Jesus entre-
gar nuu-nsia?

Dandu ni saha dutu ma-né 0co uxin dihun plata.
16 Nayucandud, décuéndeé quivi yucdn ni quesaha
Judas ma nanducu-né indu tiempu chica ma uhi
dayaha-ne Jesus nuu ndaha necuachima.

Nansa ni cutnaha Jesus xi comparieru-ya ni
xixi-ya Cena il

17 Daani, ni saa tu quivi primeru xi vico xixi-né
pan co-ndutdchi. Te ni tnatuu nehivi dacuaha-ya
nuu-ya, cachi-ne:

—¢Indl divi cuni-ni cuhun-nsi quidayucun-nsi
fa-cuxi-nda comida vico pascua?

18 Te ni cachi-ya xi-né:

—~Cuahan-nsia ini fiuu ndé vehe iin tal nehivi,
te cachi-nsia xi-né fia-cachi maestru sa-itu meru
quivl xi-ya, flaylUcandua vehe mii-ni icumi-ya
chivaha-ya vico pascua, mii-ya xi nsidaa nécuachi
dacuaha-yad. Ducdn cachi-nsia xi-né —ni cachi
Jesus.

19 NaylUcandud, ducdn ni quida neécuachi
dacuaha-yd nacua ni sacunaha-né nuu-ya, ni
nsidayucun-né comida pascua. 20-21 Daani, na
ni cuaa, dandu (ni saa stnd) mii-ya yucan, te
ni sacdo-ya nuu mesa xi nsi-uxin ul necuachi
dacuaha-ya. Te naia-ya xixi-y4, dandu ni cachi-ya
(xi-né):

—~Cunaha-nsi4, ia iin-nsia cuahan cahin xi".

22 Dandu nsidaa necuachima, nl nacundoo-ne
tnunsi ini, te ni cachi iin iin-ne xi-ya:

—¢ A vihini yuhu, Sefior mio?

23Te ni cachi—ya Xi-né:

—Iin mii-nsia necuachi iin-ni xixi-xi-nda nuu
coho yohd nduu ana icumi cahin xi’. 24 Vachi
fa-ndaa ndud, icami cuu ndisa fia-ndud ni ca-
chitnuhu nuu tutu ii fia-icumi cui yuhu ana nduu
Tnahd Neéhivi Nuhivi. Doco tida cuadhan cahin xi’,
indahvi-né! Chicd vaha masa tiinuu-né fivhivi ni cui
—ni cachi-ya.

25 Dandu ni cahan Judas, divi tida cuahan quida
Xi-ya entregar, te ni cachi-ne:

—Maestro, ¢a vihini yuhu ndui?

Te ni cachi-ya xi-né:

—Ducdn ndua nacua ni cachi-ni.

26 Na meru xixi nsidaa-né, ni tnii-ya iin pan,
te ni naquimani-ya Dios saha-id. Dandu ni
dacuachi-yana, te ni dasan-ya nuu neécuachi
dacuaha-ya yucan, te ni cachi-ya:

—Cuxi-nsia, vachi pan yohd, nahiiquicufia yuhu
ndua.

27 Dandu ni tnii stnd-ya pocillu, ni
naquimani-ya Dios saha-iia, te ni saha-yane,
cachi-ya:

—Nsidaa-nsia coho-nsia chichii nduté yoha.
28 Vachi nahi nii mii nduu-te. Te cunaha-nsid, saha
nii’icimi nacoiiin ichisaa cunchictun néehivi, vachi
nu sani xitia nii, dandu sahajan icimi ndutu cuachi
cuaha-né. 29 Te vichi, ma c6hé gué' ndute si-uva
yohd ndé cachi saa coho saa-tui-te xi-nsia quivi
cusahnu Yuamani” inicutu fiuhivi yoho.

Nansa ni cachi Jesus sa-indhd-ya icumi Pedro
nacuaa-néya

30 Daani, na ni nsihi ni xito nsidaa-né iin al-
abanza, dandu ni quee-ne cuahan-né xi-ya nde
yucu Olivo. 31 Te ni cachi-ya xi-né:

—Nut vichi, icimi nsidaa-nsia nacoo nihni-nsia
yuhu; vachi ducan cachi nuu tutu ii: “Cuahin
dacuxioé pastor, dandu cuitia nihni rii”, cacha’.
32 Doco nu sanl natiacui, dandu icimi codonui
nuu-nsia nuhu nde ladu Galilea.

33Dandu ni cachi Pedro xi-ya:

—Mate ni saa nsidaa néhivi nacoo nihni-ne
mii-ni, doco yuhu, c00, ma nunca.

34Dandu ni cachi-ya xi-né:

—Cunaha-ni, divi fiuu vichi icumi-ni nacuaa-ni
yuhu. Tafdha ga coto lehe sinduhd, te sani
nacuaa-ni yuhu uni xichi.

35Doco ni cachi-ne xi-ya:

—C00, mate ni cahni-nendd, doco ma nunca sai
nacual’ mii-ni —ni cachi-ne. Te divi ducani ni
cachi ga stnd nsidaa necuachi dacuaha-ya.

Nansa ni saa Jests huerta nani Getsemanti, te ni
Xlcan tahvi-ya nuu Yuamdni-yd

36 Dandu ni saa-ya xi-né nde iin xaan nani Get-
semani. Te ni cachi-ya xi-né:

—Yohdé ndoo-nsia, vachi yuhu cuahin chica
nuu-xi cacan tahvi nuu Dios.

37Dandu ni saca-ya Pedro xi ui fiani déhe Zebe-
deo, cuahan-ya xi-né. Te ni nacoo cuaha-ya tnunsi
ini; ni quesaha-ya yaha ga nacani cuaha ini-ya.
38 Dandu ni cachi-ya xi-né:

—Yaha ga i€’ tnunsi ini, na ian cunia cahni
dahdén yuhu. Nayucandud, yohd ni nddo-nsia, te
cunchito tuha-nsia.

39 Dandu cuahan-ya chicd nuu-xi, ni sacunduhu
ndeéé-yd, te ni xican tahvi-yd nuu Yuamani-ya,
cachi-ya:

—Yuamani’, Xican tahvi nuu-ni, dama dacuxié-ni
(tnundoho ictimi yahi), vachi nahi (fia-da fiuhu iin)
taza ndud nui. Doco madi fid-ndud cuni yuhu ni
cundud; coo6, na-ndud cuni mii-ni.

40 Dandu ni naxicocuiin-ya vaxi-ya ndé ni ndoo
nécuachl dacuaha-ya, te nl xini-ya saquidi-ne.
Nayuicandud, ni cachi-ya xi Pedro:

—¢Ama cui cunchito stnd-nsia xi yuhu siquiera
iin hora-ni? 41 Cundoo tuha-nsia, te cacan
tahvi-nsid nuu Dios sahd masa dandahvi fia-malu



SAN MATEO 26:42 CXX SAN MATEO 26:50

mii-nsid, vachi mate ia voluntad xi-nsia, doco
iyuhu ga valor icumi cuerpu-nsia fia-quidandee
ini-nsia.

42 Daani, tucu tu cuahan-ya cacan tahvi-ya nuu
Dios, te ni cachi-ya:

—Yuamani’, nd icumi yahi tnundoho fuerte,
te_.mz‘i, cui cuxioa, dandu ducanicoé nacua cuni
mii-ni.

43 Dandu vaxi tu-ya (ndé ndod néecuachima), te
ni xini-ya tucu tu quidi-ne, vachi sadi vahna-ne.
44 Dandu ni nacoo-yane inga tu, te cuahan-ya
fa-uni, te davani ni xXican tahvi-ya (nahi antes).
45Dandu ni naxicocuiin-ya, te ni cachi-ya xi-né:

—Cudu cuéyaa-nsia, te quetatu-nsia vichi, vachi
sa-14. Sani saa meru hora xi yuhu ana nduu Tnaha
Néhivi Nuhivi, divi hora icimi yahi ndaha néhivi
cudchi. 46 Ndacuita-nsia, cithun-nda, vachi sa-itua
quesaa ana cuahan cahin xi’.

Nansa ni tnii-té Jesus, te ni suhni-teya

47 Daani, cdhan 1i-ya xi nécuachima, te ni quesaa
Judas, divi tiaa nisa cutnaha-xi uxin iin ga necuachi
dacuaha-y4, te ndacd stna-ne cuaha ga tiaa xinihi
Xi espada xi garroti. Cuenta xi dutu Xicusahnu
vaxi-te, X1 cuenta xi stna nécuachl xidandacu nuu
fiuu ma. 48 Te sani ndatnuhu Judas xi nsidaa
ana ndaca-néma na-coo iin sefia ana tnii-te, divi
ana chitu-né cunduu meru ana tnii cdhun presu.
49 Nayucandud, ni tnatuu Judas ndé iin Jesus, te
vichi vichi ni casahu-neé xi-ya, cachi-ne:

—jCufiaavaha-ni, maestro!

Te ni chitd-né nuu-ya. >0 Dandu ni cachi-ya
Xi-né:

—Amigo, ¢indu chuun nihi-ni vaxi yohd?

Dandu ni tnatuu té-dava ga ma ni tnii-teyd ni
ndoo-ya ndaha-té.

>1Danduiin néhivi xi-y4, ni tava-né espada xi-ne
ni cani-ne iin tiaa quidachutn nuu dutu cusahn,
nisahnde-néiin tutnu-té. 52Doco ni cachi-ya xi-né:

—Nachinacaa-ni espada xi-ni doa, vachi nsi-
daa ana cani xi espada, divi espada icumi-né cui
stna-ne. 53 ;A co-cundda ini-ni fia-vatini cacan
tahvi nuu Yuamani’, te vichi duha techuun-ya
cuaha mil dngel chindee xi? 54 Doco nu ni cdquin
ducan, dandu ma cui cuu ndisa na-ndua ni ca-
chitnuhu tutu ii fia-ducdn icumi cuu.

55 Daani, ni cachi stnd-ya xi nsidaa néhivi cudha
ma:

—A ducan nduu modo tnii-nsia yuhu, vaxi-nsia
nihi-nsia espada xi garroti na ian técuihna ndui,
mate nsiquivi nisa le xi-nsid vehefithu cahnu
dacuahi néhivi, te céni tnii-nsid yuhu. 36 Doco
cunaha-nsia, dohd quida-nsia vichi saha fia-ni cuu
ndisa fia-ndud ni tiaa néhivi xi Dios sanaha —ni
cachi-ya.

Dandu nl nacoo nihni nsidaa nécuachi
dacuaha-ya mii-y4, ni xinudehé-ne.

Na-ndud ni cachi Jestis na ni saa-ya nuit Junta
Cahnu

57 Nehivi ni tnii xi-yd, ndacd-néya cuahan nuu
dutu cusahnli nani Caifés. Te divi vehe nécuachima
sanl nataca stna necuachi ley xi vehefiuhu, xi stna
nécuachi sahnu xidandaci nuiu fiuu ma. 38 Te Pedro,
nchicun xica-niné mii-ya cuahan-né. Te ni yaha
stna-né patiu id vehe dutu cusdhnuma, te ni sacoo
stnad-né xi policia ndo6 yucan, ndiatu-né cundaa
ini-né indu fin cucumi-ya.

39 Daani, dutu Xicusahnu, X1 nsidaa te-xidandacu,
xi nsidaa stnd necuachi Junta Cahnu, ni nducu-né
ana daquée cuachi diqui-ya saha-iia cui-ya, mate
té-tnuhu nduu-te. 60 Doco c00 iin ni tai (cunduu
testigu nacua cuni-ne), mate cuaha nehivi ni cahan
tnuhu diqui-ya. Doco por fin ni quixi ui-te, 61 te ni
cachi-te:

—Ni cachi Jesus yoho fia-vatuni dacaad-né ve-
hefiuhu xi Dios, dandu tixi uni quivi naquidavaha
saa-néa.

62 Dandu ni ndacuiin dutu cusdhnd, te ni
cachi-né xi-ya:

—¢Ama néxiconihi-ni ni-ifidha? ¢Nansa 14
fa-cachi gua nécuachi yoho saha-ni?

63 Doco Jesus, dadi uin ni nddo-ya. Dandu ni
cachi dutu ma:

—Fuerza icumi-ni chinaha-ni Dios ia
nicanicuahan, te cachi-ni xi-nsi a divi Déhemani-ya
nani Cristu nduu-ni, 0 4 coo.

64 Dandu ni cachi Jesus xi nécuachima:

—Nacua ni cachi-ni, ducan ndud. Te yuhu cachi
stndi xi-nsid, icumi-nsia cuni-nsia yuhu ana nduu
Tnaha Néhivi Nuhivi na nui quixi mahi vico nahnu
ansivi, te coi ladu cuaha mii-ya ana cahnu poder

.

65 Dandu dutu cusdhni-md, (ni xida ini-ne),
Aayucandud ni ndata canuu-né iyuhu sicoto
ndixi-né, te ni cachi-ne xi nehivi cudha ma:

—iCuni necuachi yoh6 ndudava-ne xi Dios!
jCo-xifiuhu ga-nda ni-iin testigu quixi! Vachi vichi
sani inini-nsia fid-quini gud ni cahan-ne. 66 ;Nansa
quida-nda xi-né, cachi mii-nsia?

Dandu ni cacachi nécuachi Junta Cahnu-ma:

—Icumi nécuachl jaan cui-né, vachi ia cuachi-ne.

67Dandu ni caquesaha necuachima ni sivi dii-ne
nuu-ya, te ni cani-neya sicatu, te dava ga-ne,
cahmd uun ni cani-ne nuu-y4, %8 cachi-ne xi-ya:

—ijCachi cuad-niana ni cani xi-ni, vachi adi Cristu
(nl1 quixi ansivi) nduu-ni!

Nansa ni quida Pedro ni nacuaa-né Jesus

69 Te Pedro, patiu tuvehé id-ne. Te yucan ni
tnatuu iin fiaha chii, cachi-fna xi-né:

—Amadi mii-ni nisa cutnaha stna-ni xi Jesus de
Galilea.

70 Doco ni nacuaa-né mii-y4a, inini nsidaa néhivi
yucdn, te ni cachi-ne xi fiaha chii ma:

—C0-Iindhi fia-ndua cachi-ni.

71 Dandu cuahan-ne quee-ne yehé, doco ni xini
inga fiaha chii-né, te ni cacha xi néhivi dava ga ita
yucdn:

—Neécuachi jaan nisa cutnaha stna xi Jesus de
Nazaret.

72 Dandu tucutu ni nacuaa-néya, ni chinaha-né
Dios fia-tacuni-neé Jesus, cachi-neé.

73Daani, inga ratu ga ni tnatuu stnd iin Ui néhivi
itd yatni yucan, te ni cachi-ne xi Pedro:

—Ndisa, iin compafieru Jesus nduu-ni, vachi
saha modo cahan-ni, ducan cundaa ini-nsi.

74 Dandu ni cachi Pedro xi-né:

—Yuhu chinahi Dios, c6-indhi necuachima. Te nu
tétnuhu ndui, ni daquixi-ya castigu diqui.

Dandu momentu ma ni xito lehe. 75 Te fia-yucan
ni nsinuu ini-né nansa ni cachi-ya xi-né daa
fNa-tafidha ga coto lehe, te sanl nacuaa-néya uni
xichi. Naylcandud, ni quee-ne iladu patiu, id-né
sacu cuaha-né.

27

Nansa ni daydha-ne Jesus ndaha gobernador Pi-
latu

1 Daani, na ni thinul, dandu ni cahan dutu
Xicusahnu xi te-dandacid nuu Huu ma, ni can-
datnuhu tnahd-né nansa quida-ne, te cui Jesus.
2Dandu ni nachicuhni-né ndaha-y4, te cuahan-né
xi-ya nuu gobernador Poncio Pilato, te yucan ni
ndoo-ya ndaha téma.

Nansa ni xihi Judas

3Daani, Judas, divi ana ni cahin xi-y4, ni cundaa
ini-né fa-ndisa icumi Jesus cui-ya. Naylcandua,
ninaxicocuiin ini-n¢, ni sdhan-né ni naxiconihi-né
0cO0 uxin dihun plata nuu dutu <Xicusahnu, xi
nuu stnd nécuachi sahnu xidandacd, cachi-né xi
nécuachima:

4 —Cuachi ndud ni quide, vachi coo falta xi
necuachi ni dayahi ndaha-nsia.

Doco ni naxiconihi nécuachima, cachi-ne:

—Co6-dandohajan nsiuhu; chuun xi mii-ni ndua.

5 Nayucandud, ni ducun Judas nsidaa dihtin
ma pisu vehefiuhu, te ni quee-ne ni dacudhna-né
mii-né xi yoho.

6Daani, después ni dataca dut ma dihun ma, te
ni cachi-ne:

—C0-saha ley xi-nda permisu daquée-nda dihun
yoho alcancia xi Dios, vachi saha fia-yohd ni xihi iin
neéhivi.

7 Nayucandud, ni ndatnuhu tnahd-né (nansa
quida-ne xi) dihun ma, te ni xiin-ne iin fiuvhu nani
Itu Alfareru fia-cundua pantedn ndé cunduxin
nécuachi inga fiuu. 8 Naylcandua disdha-xi ni

sacunani Nuhu ma Nuhu Nii, te déecuénde vichi
ducan cachi-ne xan. 9 Pues divi ducan ni_cuu
nsidaama saha fa-ni cuu ndisa fia-ndua ni ca-
chitnuhu iin nécuachi sanaha nani ]eremlas vachi

dohd ni tiaa-ne: “Cutu 6cO0 uxin dihun plata
ndiad-ya, ni cachi nécuachi raza Israel. Dandu
después ni natnii-ne dihun ma 10 ni xiin-ne Itu
Alfareru, nacua ni cachi Stoho-nda Sefor xi"”.

Nansa ni cachi Jestus na iin-yd nuu gobernador
Pilatu

11 Pues (hora yucan sani saa-ya) nuu gober-
nador, te iin-yd nuu-té. Dandu ni ndacatnuhu-té
nuu-ya, cachi-te:

—¢A ndisa rey xi necuachi raza Judea nduu-ni, 4
co0?

Dandu ni cachi-ya:

—Nacua cachi-ni, divi ducan ndua.

12 Dandu dutu xicusahnu, xi nécuachi xidandacu,
ni cahan tnuhu-né saha-ya, doco coo ni-ifiaha ni
cachi-ya. 13 Dandu ni cachi Pilatu xi-ya:

—¢A cO-tiacu-ni fa-cuaha gud cahan tnuhu-né
diqui-ni?

14 Doco mii-yd, c00 ni-ifidha ni ndxicOnihi-ya.
Nayuicandud, ni nduloco gobernador ma.

Nansa ni cachi stna Pilatu Aia-icumi Jesus cui-ya
15 Cunaha-nsid, cada nacavd vico pascua ma,
tuha Pilatu dafa-té iin te-ndiadi, ndéni-te ni cui
ndiadi ni cacan nehivli. 16 Te quivi yucan ndi-
adi iin tiaa ia cuaha fama-xi nani Barrabas.
17 Nayucandua na sani nataca nehivi cudha ma

nuu Pilatu, dandu ni Xican tnuhu-té nuu-né,
cachi-te:

—¢Ana cuni-nsia dafia? ¢A divi Barrabas, te 0
Jesus, ana cachi nduu Cristu?

18 Ducdn ni cachi-te xi-né, vachi sa-indha-té
na-cuisi saha envidia xi dutu sani yaha Jesus
ndaha-té.

19 Daani, ia ii-té nuu silla ndé nsidandaa-te
chuun, te ni quesaa iin razén xi fahadihi-te,
cachi-né: “Masa quida-ni ni-ifidha xi Jesus, vachi
necuachi vaha nduu-né. Cunaha-ni, cuaha ga ni
san’ fiul nduvehé ni quida neécuachima, te ni
nacani cuaa ini”, cachi razén ma.

20 Doco dutu ma xi nécuachi xidandacu, ni
chiyuhu-né néhivi cuaha ma fia-ni cadcan-ne dana
Barrabds, te cui Jesus. 21 Naylcandud, ni cahan
gobernador xi nsidaa nehivi ma, cachi-te:

—Nuu ul necuachi yohd, ¢indu necuachi
cuni-nsia dafia?

Dandu ni cachi nehivi ma:

—iDivi Barrabas!

22 Dandu ni cachi-te xi-né:

—Pues, nu ducan, dandu ¢nansa quide xi Jesus,
divi ana cachi nduu Cristu?

Te ni naxiconihi nsidaa-né, cachi-ne:

—iNi cui-né nchica cruz!

23Dandu cachi gobernador ma:

—¢Indu chuun cui-né fia-coo falta xi-ne i4?

Doco chica ndee ni cana nehivi cudha ma,
cachi-ne:

—iNi cui-ne nchica cruz!

24 Dandu ni xini Pilatu c00 ni-ifilaha nihindéeé-té,
cuisi quesahd nacuida fuerte neéhivi ma.
Naylcandud, ni Xican-te técuii, te ni ndaha-te,
indéhe nsidaa nehivi ma, te ni cachi-te xi-né:

—Yuhu, ma cunsida cuachi nd ni cui nécuachi
yoho, vachi c00 ni-ifiaha inithica-né. Chuun xi
mii-nsid ndua.

25 Dandu ni cachi nsidaa néhivi ma:

—Nsiuhu x1 déhe-nsi ni cunsidd cuachi-nsi saha
nécuachi jaan.

26 Dandu ni dafna Pilatu Barrabas ma nuu nehivi
ma, doco Jesus, c00; ni dandacu-te fia-ni fahni
cuii-ya, te después cuhun-ya macutuu-ya nchica
cruz cui-ya.

Nansa ni sacundiaa soldadu Jestis

27 Dandu soldadu xi gobernador ma, ni
saca-téyd cuahan-te xi-yd vehechuun. Te nicana-té
nsidaa compaferu-te fa-tnatuu-te ndé ia-ya.
28 Dandu ni tava-té sicoto xi-ya, te ni chindixi-teya
iin capa cuahd. 29 Te ni cava stnd-te iin corona ifil
ni chicaa-te dini-yd, te ni dacunindaha stna-teya
iin nu-iin ndaha cuaha-ya. Dandu ni sacuita sisi-té
nuu-ya, sacundiaa-teya, cachi-te:

—iVival Vachi jrey xi té-raza Judea nduu-ni
(vichi)!

30 Te ni casivi dii-teyd. Dandu ni dit4-te nu-iin
ma ndaha-ya ni cani fuerte-te dini-yd. 31 Te na
ni nsihi ni sacundiaa-teya ducan, dandu ni tava-té
capa ma, te ni nachindixi-téya sicoto Xi mii-ya.
Dandu ni saca-teya cuahan-te chituu-téya nchica
Cruz.

Nansa ni chituu-te Jesus nchica cruz
32 Na ni caquee-te x1-ya ni ndactuhun tnaha-te xi

iin tida fiuu Cirene nani Simon. Te divi necuachima
ni catnii-té ni dacuida-tené cruz xi-ya cuahan.

33Dandu ni casaa-te xi-yd iin xaan nani Golgota.
Quivi jadn cachi dahan yucdn, Nuu Iqui Dini.

34Dandu ni cuni-te dacoho-teyd vinuia daca tnaha
xi fia-ua, doco na ni tuiyad-yana, coni cuni ga-ya
coho-yana.

35 Daani, ni chituu-teyd nchica cruz. Te sicoto
Xi-ya, ni dasan-téa seguin nansa ni nihi iin iin-te
na ni idadiqui-te saha-ia. Pues ducan ni quida-té
saha fia-ni cuu ndisa palabra ni cachitntthu nehivi
Xi Dios sanaha na ni cachi-ne: “Ni dasan-té sicoto Xi
entre mii-té, te ni idadiqui-te saha-na”.

36 Daani, ni sacundoo soldadu ma
fa-cundiaa-teyd. 37 Te diqui-xi dini cruz xi-ya
ni sacutuu iin fa-cachitnuhu indu-fid disaha-xi
dandoho-teya. Te doho cachd™: “Ana yoho6 nduu
Jesus, rey xi té-raza Judea”.

38 Cunaha-nsia, yucan ni sacuitandiaa stnd ui
téculhna nchica cruz, iin-te ladu cuaha-ya, te
inga-te ladu itni-ya. 39 Te néhivi ydha yucan,
ni canaha stna-ne xi-yd, dacuico dini-né, cahichi
ini-neya, cachi-ne xi-ya:

40 —iNdahvi-ni! vachi cuahan-ni dacaa-ni
vehefithu cahnu, te tixi uni quivi nsidavaha
saa-nia, cachi-ni. Nu ducan fuerte gua-ni, dandu
dacdcu-ni mii-ni, ni ndisa Déhemani Dios nduu-ni,
te danuu-ni mii-ni nuu cruz jadn cundehé-nsi—ni
cachi-ne.

41 Te divi-ni ducan ni sacundiaa stna dutu
Xicusahnu, te cutndha stna nécuachi ley xi
vehenuhu, xi stna necuachi xidandacu; nsidaa-né
ni sacundiaa stnd-ne, cachi-ne iin-ne xi inga-ne
(saha-ya):

42_—Necuachi jaan, nisa dacdcu-ne nécuachi dava
ga, doco ma cul dacicu-ne mii-né. Nu ndisa rey
Xi nécuachl raza-nda Israel nduu-né, dandu ni

danud-né mii-né nuu cruz jaan cundehe-nda,
dandu cunindisa-ndané. 43 Dios cundéé ini-ne,
(cachi-ne): pues nu ducdn ndud, dandu ni
dacdcu-yane vichi, nu cuni-ya, te nu ndisa
Déhemani-yd nduu-né nacua cachi-né —ni cachi

te-xicusahnu-ma. 44 Te décuéndé stnd téculhna
itdndiaa stna nchica cruz yucdan, ni canahd stna-te

Xi-ya.
Nansa ni xihi Jesus ni danda-ya saha cuachi-nda

45 Daani, décuéndé caxihul xi ndé' cahuni ni
naculin tnul inicutu fiuu yucdn. 46 Te nahi cahuni
ni ndahi ndee-y4a, cachi-ya:

—Eli, Eli, ¢lama sabactani? —te dohdé cuni
cachama: iDios mio, Dios mio! ¢A fid-sani ndoo
nihni ndua yoho?

47 Te dava necuachi itd yucdn, ni tiacu-ne
ndahi-ya ducan, nayucandud ni cachi-né:

—Elias cana-né.

48 Nayucandud, ni dayaa iin-te ni quihin-té iin
fNa-fiahma uun nani esponja, te ni chindaxin-tea xi
vinu ni xi0, ni chihi-téa dini iin vara yutnu, te ni
saha-téya ni sihvi-yd. 49 Dandu ni cachi inga-te:

—Nacoo-nine, cundiatu-nda, dama quixi Elias
dacdcu xi-né.

50 Dandu inga xichi ni ndahi ndee-y4, te ni
xihi-yd. 51 Daani, yucdn ini vehefithu cahnu
ni quedava ii cortina cahnu sadi nihni cuartu
xan; iin-ni ni ndata-iia nde dini-xi xXi ndé" tixi-Xi.
Te ni tnaa stna fiuhivi, te ni ndata cava nahnu.
52-53 Décuéndé ni nuna stnd cuaha lugar ndé
induxin nsii. Naylcandud na sani natiacu-ya
después, dandu ni natiacu stnd cuadha nécuachi
sanaha nduu nehivi xi-yad, nl caquee-ne ndé

induxin-ne ni caquihvi-ne ini fiuu ii (Jerusalén),
te nl ndecoyo-ne nuu cuaha néhivi ndoo yucan.

54 (Cunaha-nsia, frente ndé iin cruz xi Jesus,)
yucdn iin stna iin capitan X1 compaiieru-te,
Xindiad-teya. Te na ni caxini-te nansa ni cuu
fa-ni tnaa gua, dandu ni yuhi ga-te, cachi-te:

—Na-nddad ndud, Deéhemani Dios ni sanduu
nécuachi jaan.

55 Daani, yucdn itd xica stnd cuaha nécuachi
Naha, indéhe-ne: necuachi ladu Galilea nduu-né, te
cutnaha-né xi-ya ni quixi nde fiuu ma fa-chindee
stnd-neya. %6 Iin-ne nduu Maria Magdalena, te
inga-ne nduu Maria dihi Jacobo xi José, te inga-né
nduu hiahadihi Zebedeo.

Nansa ni chinacaa José iquicufit Jesus ini cueva

57 Daani, na ni cuaa quivi yucdn, dandu ni
saa stna iin nécuachi fiuu tii Arimatea nani José.
[in nécuachl cuica ndud-né, te nchicun stna-né
ichi-ya. 58 Te divi-ne ni sahan nuu Pilatu, ni
Xican-ne cuerpu-ya. Dandu ni cachi Pilatu xi
soldadu fia-ni cudha-té nécuachima iquicufiu-ya.
59 Nayuicandud, ni sihan José ni naquihin-neya, te
ni chiducin-néya iin dahma id ndoo. 0 Te saha
na-laca ni sate nehivi xi-né iin cueva nuu cava,
fayucandud, divi yucdn ni chinacaa-neya. Dandu
ni datui nihni-ne iin cava cahnu ni sacundiadi
yuhlu cueva ma, te cudhan-ne. 61 Doco yucdn
ni ndoo Maria Magdalena xi inga Maria ma,
Xindoo-ne frente lugar ndé ni nduxin-ya.

. Nansa ni dandacu Pilatu fia-cuita soldadu cun-
diaa xi sepultura xi Jests

62Daani, ni yaha quivi ma, divi quivi nduu vigilia
Xi quivi descansu. Dandu meru quivi (descansu)
ma ni sahan itnii dutu xi iin Ui stnd nécuachi
fariseu, ni tnatuu-ne nuu Pilatu, 63 ni cachi-né
Xi-té:

—Sefor gobernador, nsiuthu nsindu ini-nsi
nansa ni cachi (Jesus) na Xxicdnuu {i-né
dandahvi-ne nehivi, ni cachi-né fia-tixi unl quivl
icdmi-né natiacu-né. 64 Nayucandud, cuni-nsi
dandacu-ni fia-cundiaa vaha soldadu sepultura
décuéndé ni xXinu quivi Uni, vachi nu coo, vihini
nataca nehivi xi nécuachima fiud, te tava-nané,
dandu después cachi-né xi nehivi fia-sanl natiacu
nécuachima ndud. Te nu ducan, dandu cundua
iin tnuhu chicd cahnd nuu palabra nisa cachi
necuachima antes.

65 Dandu ni cachi Pilatu xi-né:

—Vatuni ia cuhun iin ul soldadu, nacua
Xican-nsia. Te cuahdn stnd mii-nsid nuu sepultura,
te chicadi vaha-nsiafia nacua cui quida-nsia.

66 Naylcandud, ni caquihin nécuachima ichi
cuahan-née ndé sepultura, te chica fuerte ni chi-
cadi-ne lugar ma. Te ni candoo stna itnii soldadu
Xindiaa.

28

Nansa ni natiacu Jesus

1 Daani, ni yaha quivi descansu ma. Te na
sdcuahan tuinuu quivi primeru semana, dandu
cuahan Maria Magdalena cundehé-né sepultura,
te cutndhd stnd-née xi inga Maria ma. 2 Datuha
ni quesaha tnda fuerte, vachi ndé ansivi ni nuu
iin angel xi Stoho-nda Sefior, ni dacuxié-né cava

cahnundiadiyuhu cuevama, te nisacoo-ne diquia.
3 Tnuu nihni-ne na ian tdsa; te cuxin yaa sicoto
xi-ne nahi yuha. 4 Te soldadu ndo6 ndiad yucan,
ni cayuhi cuaa-te, te ni quesaha-té quidi fuerte-te,
ndé ni xihi nihni-té. 5> Doco ni cachi dngel ma xi
nécuachi naha ma:

—Masa yuhi-nsia. Indhi nanducu-nsia Jesus,
divi ana ni xihi nchica cruz. ¢ Doco cunaha-nsia,
c00 cd-ya yoho; sanl natiacu-ya nacua ni
cachitnuhu-ya antes. Naha-nsia cundehe-nsia
lugar ndé ni sanduhu-yd. 7 Te cuahdn-nsia
vichi duha ndé ndodé neéecuachi dacuaha-ya, te
cachitnuhu-nsia xi-né fa-sanl natiacu-ya, te
icumi-ya codonuu-ya nuu-nsia nuhu-ya ndeé ladu
Galilea. Yucan icumi-nsia cuni-nsiaya. Pues vichi
sani cachitnuhi xi-nsid —ni cachi angel.

8 Dandu yachi ni caquee nsihi nécuachi fiaha ma
cuevama,te nidayaa-ne cuahan-ne cachitnuhu-ne
Xl necuachi dacuahd-ya: chii yuhi-né, te chii cudii
stnd ini-né. ° Doco ichi ndé cuahan-né yucan ni
ndacuhun stnahd-né xi-y4, te ni casahu-ya xi-né.
Naylcandud ni tutuyuhu-né fiuhlt nut saha-y4,
te ni tnii-ne saha-ya ni cahvi-néya. 10 Dandu ni
cachi-ya xi-né:

—Masa yuhi-nsia. Cuahdn-nsia ndé ndoo nehivi
xinduu nahifani, te cachi-nsia xi-né na-ni nahu-né
nde ladu Galilea, vachi yucdn icami-né cuni-ne
yuhu.

Nansa ni dandacu dutt nuu soldadu ni sandiaa

sepultura

1 Daani, na sdmanuhl necuachi fiaha ma, dandu
ni caquee stnd dava soldadu ni sandiaa yucan,

manuhu stna-te fiuu Jerusalén. Te nl nacani-té xi
dutl xicusahnti nansa ni cuu. 12 Nayucandud, ni
nataca dutu ma xi nécuachi xidandacu nuu fiuu ma,
te nl ndatnuhu tnaha-né nansa quida-ne. Dandu
ni saha-ne soldadu ma vihi dihun, 13 te ni cachi-né
xi-té:

—Doho cachi-nsia xi néhivi: na hora quidi
naa-nsia nuu, dandu ni casaa neécuachi dacuaha
Jesus, nixidacuihna-né cuerpu nsii ma, cachi-nsia.
14 Te nu ni cunitnuhu gobernador saha chuun
yoho, dandu cahan-nsi saha-nsia nuu-té, te c00
ni-ifiaha cuu xi-nsia —ni cachi-ne.

15 Nayucandud, ni catnii soldadu ma dihun ma,
te ni cachi-te xi nehivi nacua ni sacunaha-té. Te
divi saha fia-jaan ndud ducan xicd cuentu ma nuu
nehivi raza Judea décuénde quivi vichi.

Na-ndiid ni dandacti Jests niit néhivi xi-yd
fla-quida-ne na samanuhu-yd

16 Daani, ni quihin nsi-Uxin iin nécuachi
dacuaha-yd ichi cuadhan-ne ndé iin xaan ni
cachi-ya xi-né, divi ndud iin yucu ia ladu Galilea.
17 Te na ni xini-né mii-ya ni tutuyuhu-né fiuhu
nuu saha-ya, te ni cahvi-néya. Doco dava-ne,
ndod-né xi duda. 18 Dandu chicd ni cuyatni-ya, te
ni cachi-ya xi-né:

—Yuhu ni nihitahvi” dandacui saha nsidanicuu
iflaha 14 fiuhivi xi ansivi. 19 Nayucandua,
cuahan-nsia inicutu fuhivi, te dacuaha-nsia
nehivl nansa ia ichi vaha, te quida il stna-nsiane,
ndacucahan-nsia Yuamani’, x1 stna yuhu ana
ndud Déhemani-y4, xi stna Espiritu Ii xi-ya. 20 Te
chinaha stna-nsiané nansa quida-ne chivaha-ne

nsidanicuu fia-ndua sani dandacui nuu-nsia. Te
cunaha-nsid, nicanicuahan icimi cutnahi xi-nsia
ndeé cachi n51h1 Nuhivi,

Yoha ni nsihi historia.

